














































































































































































































































































































Gevolgtrekkings aangaande doelwitbestuur in openbare ska-

keling en skoolbemarking

Uit die voorafgaande is dit duidelik dat doelwitbestuur
dus ingestel is op resultate. Verder word dit gebaseer op
persoonlike verantwoordelikheild en aanspreeklikheid, wat
daartoe lei dat die sukses van die taak wat binne 'n be-
paalde tydsgewrig verrig word vir elke deelgenoot belang-
rik is. Indien daar van die vooronderstelling uitgegaan
word dat al die deelgenote van die skool die belang van
die skool op die hart dra, 1is dit noodsaaklik dat die op-
bou, handhaaf en uitbou van verhoudinge met alle belang-
hebbendes op doelgerigte en doelbewuste wyse aangepak en

deurgevoer moet word.

Vervolgens word daar gekyk na die aard van openbare ska-
keling en skoolbemarking met besondere verwysing na ver-
skillende sienswyses en definisies asook die beginsels

waarop hulle gegrond is.

DIE AARD VAN OPENBARE SKAKELWERK EN SKOOLBEMARKING

Daar kan van die vooronderstelling (sien punt 3.1) uit-
gegaan word dat openbare skakeling en skoolbemarking ten
doel het om goedgesinde langtermynwerksverhoudinge tussen
die skool en die publiek wat deur die skool gedien word
en op wle se voortdurende steun die skool staatmaak, op
te bou, te handhaaf en uit te bou.

Openbare skakelwerk en skoolbemarking het dus die taak om
van dag tot dag begrip vir en van die skool asook onder-
steuning vir die skool se doelwitte, beleid en optrede te

kweek met inagneming van die invloed van die omgewing.
Ten einde vas te stel wat hierdie belangrike taak behels,
word daar vervolgens na verskele definisies van openbare

skakeling en skoolbemarking gekyk.

Definisies van openbare skakeling en skoolbemarking
Harlow (Cutlip et al. 1985:3-4) het 'n analise van 472
verskillende definisies van openbare skakelwerk gemaak
voordat hy daaruit die volgende konseptuele en operasio-

nele werksdefinisie opgestel het:

"Public relations 1s a distinctive management function
which helps establish and maintain mutual lines of com-
munication, understanding, acceptance and cooperation be-
tween an organization and its publics; involves the man-
agement of problems or issues; helps management to keep
informed on and responsive to public opinion; defines and
emphasizes the responsibllity of management to serve the
public interest:; helps management to keep abreast of and
effectively utilize change, serving as an early warning
system to help anticipate trends:; and uses research and
sound and ethical communication as its principal tools."”

Die wese van openbare skakelwerk word, volgens Cutlip et
al. (1985:5) en Moore en Kalupa (1985:6-7) vervat in die
Official statement on public relations (sien bylae C) wat
in 1982 deur die Public Relations Society of America
saamgestel en aanvaar is. Die essensies van hierdie
amptelike verklaring word, volgens Skinner en Von Essen
(1982:1-7) ook ondersteun en aanvaar deur OSISA (die
Openbare Skakelinstituut van Suider-Afrika).

Hieruit blyk dit dat 'n definisie van ideale openbare be—

trekkinge 'n verskeildenheld aspekte insluit. Dit '

i. is 'n beplande en voortdurende program wat deur die
skool se bestuur onderneem en bestuur word:;

ii. behels die bestuur van verhoudinge tussen 'n skool
en sy verskillende saamgestelde belanghebbendes wat
bestaan uit ouers, nileouers, sakesektor, en algemene
breé& gemeenskap:;

iii. monitor bewuswording, sienswyses, houdings en

optrede binne en buite die skool;

iv. analiseer die uitwerking van die skool se beleids-
rigtings, prosedures en optredes op die publieke
belanghebbendes;

v. pas die beleidsrigtings, prosedures en optrede aan
wat blyk in stryd met die publieke belang en die
skool se oorlewing te wees;

vi. gee raad aan die bestuur ten opsigte van nuwe be-
leidsrigtings, prosedures en optrede wat tot voor-
deel van belde die skool en sy belanghebbende pu-
bliek sal strek;

vii. vestig en handhaaf tweerigtingkommunikasie tussen
die skool en sy belanghebbende publiek:;

viii bewerkstellig spesifieke veranderinge in bewuswor-
ding, opinies, houdings en optrede binne en buite
die skool;

ix. lei tot nuwe en/of die handhawing van bestaande ver-
houdinge tussen die skool en sy belanghebbende pu-
bliek (Cutlip et al. 1985:4; Skinner & Von Essen
1982:1-7).

Volgens West (1985:27) en Davies en Ellison (1991:1), is
bemarking 'n verdere essensi&le onderdeel van die open-
bare skakeling wat in skole plaasvind aangesien die
kliént se behoeftes en wense voortdurend in ag geneem
word in alles wat die skool beplan en uitvoer.

Kortliks kom dit dus daarop neer dat die funksie van
openbare skakelwerk en skoolbemarking is om doelbewuste,
doelgerigte, planmatige en volgehoue kommunikasie tussen
die skool en sy eksterne omgewing te ontwikkel en te be-
hou deur middel van begrip. Dit word, volgens Malan en
L'Estrange (1977:6), gedoen ten einde die welwillendheid
van die eksterne omgewing te verkry en te behou.

Volgens Moore en Kalupa (1985:5-6), impliseer die aan-
vaarding van bogenoemde definisie dat openbare skakelwerk

uit vier basiese elemente bestaan:

* 'n sosiale bestuursfilosofie:

* 'n uitdrukking van hierdie filosofie in beleidsbe-
sluite;

* aksie voortspruitend uit hierdie beleidsrigtings: en

* tweerigtingkommunikasie wat bydra tot die skepping

van hierdie beleidsrigtings om dit dan weer aan die
publiek oor te dra ten einde te verduidelik, open-
baar te maak, te verdedig en promoveer sodat daar
wedersydse begrip en welwillendheid gekweek kan

word.

Die gevolgtrekkings wat uit die voorafgaande gemaak word,

is dat openbare skakeling en skoolbemarking in der waar-

heid dié bestuursfunksle van die skool is waarin weder-

syds voordelige verhoudinge tussen die skool en sy ver-

skillende belanghebbendes op gebalanseerde wyse geidenti-

fiseer, vasgestel en onderhou word deur: )

* 'n voortdurende tweerigtingvloei wvan kommunikasie
tussen al die belanghebbendes by die skool:;

* totale betrokkenheid by die uitvoering van die taak
van alle personeellede, leerlinge, die ouer- en

bre&r gemeenskap:’

* 'n sistematiese (geordende en doelgerigte) werkwy-
se; en
* volgehoue aktiwiteite wat afgestem is op resultate

en doelwitbereiking.
Ten einde die aard van openbare skakelwerk en skoolbemar-
king beter te begryp, word daar vervolgens gekyk na be-

paalde uitgangspunte waarop dit berus.

Uitgangspunte van openbare skakelwerk en skoolbemarking

1. Openbare skakelwerk en skoolbemarking moet 'n doel-
bewuste aktiwiteit wees. Uit 'n analise van bo-
staande definisie blyk dit duidelik dat openbare

ii.

144,

skakeling en skoolbemarking 'n doelbewuste poging is
om welwillendheid teenoor die skool te kweek. Dit is
dus alles behalwe 'n lukraak proses wat net so dan
en wan ingespan word ten einde die beeld van die
skool te verbeter of broodnodige fondse te genereer.

Volgens Malan en L'Estrange (1977:6) behoort elke
openbare skakel- en bemarkingsprogram dus rondom 'n
bepaalde doelwit in 'n voorafbepaalde veld ontwikkel
te word. Krause (1977:15) verklaar dan ook:

"It aims to reach these targets individually, at the
same time, with messages tailored specifically to
each one. The individual messages are carefully eva-
luated in terms of the overall objectives of one or-
ganization."

Openbare skakelwerk en skoolbemarking moet 'n be-
plande aktiwitelt wees. Uit die definisie blyk dit
duidelik dat die openbare skakel- en bemarkingspro-
gram nie 'n toevallige aktiwiteit is nie maar eerder

'n goed deurdagte en planmatige aktiwiteit.

Volgens Malan en L'Estrange (1977:6) moet daar dus
in elke program voorsiening gemaak word vir enige
probleme, haakplekke of noodsituasies wat in die
loop daarvan mag ontstaan. Krause (1977:15) sé ook:
"It must take careful account of specific problems
in specific target areas with equally specific. at-
tempts to solve these problems.” ’

Openbare skakelwerk en skcolbemarking moet 'n vol-
gehoue aktiwiteit wees. Volgens Malan en L'Es-
trange (1977:6), Canfield en Moore (1973:10) en Marx
(1978:151) is die snelle pas van die moderne samele-
wing asook die oorweldigende bombardement deur kom-
munikasiemedia die redes waarom 'n skool die geheue

van die publiek voortdurend moet prikkel word sodat

iv.

die skool nie in die vergetelheid te raak nie.
Seitel (1989:16) sé verder:

"Winning this elusive goodwill takes time and ef-
fort. Credibility can't be won overnight, nor can it
be bought... Public relations is not effective as a
temporary, defensive measure to compensate for mana-
gement misjudgement.”

Suksesvolle openbare skakelwerk en skoolbemarking is
dus 'n volgehoue poging om die doelwitte van die
skool aan die publiek te openbaar ten einde die wel-
willendheid en ondersteuning van sodanige publiek te
verkry.

'

Openbare skakelwerk en skoolbemarking moet as 'n

van die vier stappe (sien afd. 3.4.6) waaruit suk-
sesvolle openbare skakel- en skoolbemarkingsprogram-
me bestaan. Die mens kommunikeer met sy medemens
deur middel van byna al sy aksies. Krause (1977:10)
sé& dat dit vir die normale mens onmoontlik is om nie
te kommunikeer nie.

Hieruit volg dat dit vir die skool - wat uit mense
en vir mense bestaan - onmoontlik is om in 'n vakuum
te ontwikkel en vooruit te gaan. Die kommunikasie
wat tussen die skool en sy belanghebbende publiek
plaasvind, is egter moeiliker om te bepaal, te stuur

en te rig.

Volgens Krause (1977:12) speel openbare skakelwerk
'n onmisbare rol op hierdie gebied want:

"Public relations must gense what the stand of ma-
nagement 1s regarding any particular issue and 1t
must interpret this to the relevant publics con-
cerned with it; 1t must sense the reactions of the
publics and interpret these to management."”

v. Openbare skakelwerk en skoolbemarking moet veral in-

vi.

vii.

gestel wees op die totale_interne en_eksterne_omge-
wing. Elke aspek en/of afdeling van die skool kom-
munikeer in meerdere of mindere mate met die omge-
wing. Die menslikehulpbronafdeling kommunikeer met
die arbeidsmark (bestuur met huidige en toekomstige
personeel); die afdeling finansies kommunikeer met
die finansiéle mark (fondsinsameling, begroting en
besteding in die skool); en die aankope-afdeling
kommunikeer met die roumaterialemark. In sterk teen-
stelling hiermee kommunikeer die openbare skakel- en
bemarkingsafdeling, wvolgens Cutlip et al. (1985:
3-5), met al die bogenoemde belanghebbendes en nog

veel meer.

Dit is dus van die allergrootste belang dat daar
deur middel van openbare skakeling en skoolbemarking
kennis geneem word van en aandag gegee word aan die
behoeftes, menings, verelstes en wense van al die

belanghebbendes.

Deur openbare skakeling en skoolbemarking moet wel-
willendheid gekweek, behou en ontwikkel word. Dit
kom, volgens Marx (1978:152) kortliks daarop neer
dat waar daar geen welwlllendheid teenocor 'n skool
bestaan het nie, dit gekweek en voortdurend gevoed

moet word.

Dit is duidelik dat alhoewel daar geen waarborge is
dat welwillendheid bestaan en sal bly voortbestaan
nie ~ aangesien enige van vele faktore dit kan bein-
vlced - daar voortdurend deur middel van doelbewuste
skakeling en bemarking gepoog moet word om welwil-
lendheld jeens die skool te verbeter.

Openbare skakelwerk en skoolbemarking moet weder-
sydse begrip nastreef. Om wedersydse begrip tussen

die skool en sy belanghebbende publiek te verkry,

moet die openbare skakel- en bemarkingsprogram,

volgens Pickard (1970:69), 'n tweeledige funksie
verrig, naamlik:

a. op die hoogte bly van die omgewing se voor- en
afkeure sodat die skool sy aktiwiteite dienocor-
eenkomstig kan aanpas; en

b. die skool op so 'n wyse bekend stel dat die be-
langhebbende publiek begrip vir die probleme maar
ook waardering vir die verdienstelike pogings van

die skool toon.

Die gevolgtrekkings wat uit die voorafgaande gemaak word,

is dat openbare skakeling en skoolbemarking georgani-
seerde en volgehoue aktiwiteite is waardeur gepoog word
om begrip, ondersteuning en samewerking tussen die skool,
ouer- en bre&r gemeenskap te verkry en te behou. Dit word
gedoen deur 'n reeks beplande en volgehoue aktiwiteite
waarmee die skool beoog om:

* kennis aangaande dié besondere gemeenskap te versa-
mel;
* die gemeenskap in te 1lig aangaande die skool se

doelwitte, programme, probleme en behoeftes; en
* die gemeenskap te betrek by die beplanning, evalue-
ring en implementering van sy programme.

Vervolgens is dit nodig om na die besondere relasie wat
daar tussen openbare skakeling in die skool en skoolbe-
marking bestaan, te kyk, maar eers moet 'n aantal wanop-
vattinge aangaande dié twee begrippe uilt die weg geruim

word.

Wanopvattinge omtrent openbare skakelwerk en skoolbemar-
king

Vanwe® die historiese ontwikkeling en beskouings van die

funksies van openbare skakelwerk en bemarking het daar

heelparty wanopvattinge omtrent die aard van die aktiwi-
teit ontstaan. Die volgende is van die belangrikste wan-

opvattings wat telkens opduik:

Marx (1978:171-176) sé& dat openbare skakelwerk en skool-
bemarking nie

* die kuns van verdoeselde oorreding of propaganda; of"
* 'n tydelike en defensiewe optrede is nie.

Volgens Skinner (1980:17) en Krause (1977:1x) is dit ook

nie sinoniem met die werk van weldoeners nie.

Volgens Seitel (1989:6-7) en Skinner en Von Essen (1982:
2) is dit ook nie

* 'n versperring tussen die waarheid en die publiek;
of
* 'n propagandaveldtog wat poog om 'n spesifieke

standpunt ten spyte van die waarheld, etiek en pu-
blieke welvaart, tuls te bring; of

* publisiteit wat bloot daarop gerig is om verkope te
verbeter; of

* onbetaalde advertensie; of

* slegs 'n samestelling van reklamestreke of foefies;
of

* slegs die hantering van verhoudinge met die pers
nie.

Verder is dit ook volgens Hartman (1976:43) nie 'n oplos-
sing vir swak besigheidbestuur nie.

Die aanvaarde definisie van (punt 3.4.1) en beginsels
(punt 3.4.2) waarop openbare skakeling en skoolbemarking
berus wys eqter duidelik hoe ver bogenoemde wanopvattinge
van die waarheild verwyder is.

.4.4

Die relasie tussen openbare skakelwerk en bemarking
Uit die bestudering van die beskikbare bronne en ge-
sprekke wat dié navorser met verskeie dosente in openbare
skakeling en bemarking aan PU vir CHO en Unisa gevoer
het, het dit duidelik geword dat daar hoegenaamd nie oor-
eenstemming is oor die verband wat daar tussen openbare
skakeling en bemarking bestaan nie. Dit blyk dat openbare
skakel- en bemarkingspuriste voel dat daar geen direkte
relasie tussen dié twee areas bestaan nie. Daarenteen,
blyk dit tog dat die meer moderne siening hiervan is, dat

dit twee onderskeibare maar verwante en wedersyds afhank-

like areas van bestuur 1s. Vervolgens word daar na 'n

aantal verskillende menings hieromtrent gekyk.

"Bemarking' en “openbare skakelwerk' is volgens Cutlip et
al. (1985:6) twee bestuursfunksies wat dikwels met mekaar
verwar word. Hierdie verwarring kom veral voor by kleiner
organisasies waar die twee funksies dikwels deur dieself-
de persoon hanteer word. Verder word die twee begrippe
ook dikwels verwar by niewinssoekende organisasies waar
"niewinssoekende bemarking' of “sosiale bemarking’' verwys
na die funksie van verhoudinge opbou tussen lede, dona-
teurs en ander belanghebbende instansies. Baie organisa-
sies {soms selfs openbareskakelagentskappe) vererger die
verwarring deur “bemarking' of ‘bemarkings-kommunikasie'
in hulle titels of briefhoofde in te sluit. Dit is dus
nie verrassend dat baie mense dikwels die openbareskakel-
beampte beskou as dié persoon wat verkope, asook die ad-
vertering van goedere en dienste hanteer nie.

Uit Peter Drucker (Devlin & Knight 1990:3) se definisie
van bemarking, naamlik "The aim of marketing is to know
the customer so well that the product or service fits him
and sells itself”, blyk dit egter dat bemarking en open-

bare skakeling wesentlik kommunikasie is.

Die Institute of Marketing (Devlin & Knight 1990:3) defi-
nieer bemarking dus ook as volg:

"Marketing is the management process responsible for
identifying, anticipating and satisfying consumer requi-
rements profitably."”

Openbare skakeling word dan volgens Devlin en Knight
(1990:3) en Skinner en Von Essen (1982{1) kortliks gede-
finleer as 'n “doelbewuste, beplande en volgehoue poging
om wedersydse begrip tussen 'n organisasie en sy belang-

hebbende publiek daar te stel en te onderhou’.

Hoewel dit dus voorkom of die twee funksles in die prak-
tyk nouliks onderskeibaar is, is daar tog, volgens Cutlip
et al. (1985:6) konseptuele verskille binne die defini-
sies waardeur die onderskeid duidelik word. Bemarking
word deur Cutlip et al. (1985:6) as volg gedefinieer:
"Marketing is the management function that identifies
human needs and wants, provides products to satisfy those
needs and wants, and causes a transaction to occur that
delivers products in exchange for something of value to
the provider's success or failure."

In sterk teenstelling met Cutlip se siening is die sie-
ning van Banach (NSPRA 1986:22) wat aanvoer aan dat
skoolbemarking en skakeling onskeibaar van mekaar is
omdat beide die houdings, menings, wense en behoeftes van
die belanghebbendes in ag moet neem. Banach verklaar dan
ook:

"Our goal in the ... 1s to have schools people want to do
business with. Our theme 1s ‘Your public schools...
there's no better place to learn.’' These words describe
not only what we want the public to think, but what we
want the public school to be."

Die fundamentele beginsel van bemarking 1é& volgens
Philip Kotler (Cutlip et al. 1985:6) opgesluit in

menslike behoefte (need). Sodanige “behoefte' word uitge-

'

druk as 'n gebrek (want) wanneer mense gewillig is om 'n
ruiltransaksie uit te voer vir die verkryging van 'n be-
paalde produk. Die transaksie waartydens die verbruiker
die produk ontvang in ruil vir ilets wat waarde het vir

die voorsiener, voltooi die proses van bemarking.

In die sakepraktyk bestaan bemarking volgens Cutlip et
al. (1985:7) en Davies en Ellison (1991:1) uit 'n gekodr-
dineerde program van navorsing, produkontwerp en -verpak-
king, prysvasstelling, kommunikasie en verspreiding. Die
doelwit is die ontwerp, opbou, en instandhouding van we-
dersyds voordelige ruilverhoudings met 'n bepaalde tei-
kenmark ten einde menslike behoeftes en gebreke te bevre-
dig onderwyl organisatoriese wins- of niewinssoekende
doelwitte bereik word. Volgens dié skrywers is 'n deel
van dié proses, publisiteit en promosie waartydens die
hulp van die openbare skakelbeampte ingeroep word om ad-
vertensieteks te skryf of mediadekking van die nuwe pro-
duk te reél.

In sommige organisasies word die ruilverhouding met die
verbruiker, volgens Cutlip et al. (1985:7) as 'n onder-
deel van die totale organisatoriese verhoudingsbou be-
skou, en dan word bemarking deel van die groter openbare
skakelfunksie. In organisasies waar bemarking die basiese
funksie is en slegs dié nieverbruikerverhoudinge wat ver-
want is aan bemarking aandag kry, word openbareskakelwerk
as deel van bemarking beskou. In die meeste organisasies
word bemarking en openbare skakelwerk egter gesien as
twee verskillende bestuursfunksies met verskillende maar
komplementerende doelwitte wat afgestem is op organisa-

toriese groei en voortbestaan.
Volgens Davies en Ellison (1991:1) is bemarking in die
skool egter daarop toegespits om die “verhoudinge tussen

die skool en sy klié&nte te bestuur'. Bagin et al. (1985:

111) verklaar ook verder dat beide openbare skakeling en

bemarking in die skool:

* op navorsing gebaseer is;

* diepgaande kennis van die klié&nt se behoeftes en be-
geertes vereis;

* kennis verg van wat die klié&nt van die skool se pro-
dukte en programme weet of nie weet nie; en

* besorgd is oor die houdings en menings van al die
belanghebbendes.

Opsommenderwys 1s bemarking dus volgens Davies en Ellison
(1991:2), Bagin et al. (1985:110-111) en Cutlip et al.
(1985:7) gemoeid met die ruilverhoudinge tussen die ver-
bruiker en die organisasie, waartydens sekere transaksies
plaasvind terwyl openbare skakelwerk onderhandel met 'n
breér publiek wat betrokke is by of geraak word deur die
organisasie se doen en late. Die siening, hantering en
uitvoering van die twee funksies hang egter ten nouste
saam met die wyse waarop die bestuurders van die organi-
sasie, dié funksies histories en organisatories beskou.

'n Gevolgtrekking aangaande die relasie tussen openbare
skakeling en bemarking is dat bemarking:
* ook 'n bestuursfunksie in die organisasie is;
* ook, net soos openbare skakelwerk, hoofsaaklik ge-
moeid is met organisatoriese sukses of mislukking:;
* ook, soos openbare skakelwerk, poog om ruilverkeer
tussen die organisasie en 'n spesifieke publiek,
kliént, verbruiker en klant teweeg te bring.
Hieruit blyk dit dat suksesvolle openbare skakeling die
weg vir suksesvolle bemarking oopmaak terwyl 'n sukses-
volle bemarkingsprogram en tevrede verbruikers die opbou
en instandhouding van goeie openbare betrekkinge verge-
maklik.

Vervolgens word gekyk na die besondere verband wat daar
tussen openbare skakeling in skole en skoolbemarking be-

staan.
Openbare skakelwerk en bemarking in die skool

Skole, in die moderne milieu, moet meeding met ander in-
stansies en die sakesektor om die verkryging van fondse,
personeel en welwillendheid (sien hoofstuk 2). Skoolbe-
marking, saam met georganiseerde openbare skakeling, lei
tot hernieude publieke belangstelling in skole. Skole kan
op dié wyse die belangstelling van 'n wyer publiek (breér
gemeenskap, en veral die sakesektor en nywerhede wat
direk baat vind by die akademiese talente van die skool)
as slegs hul onmiddellike kliénte (ouers, leerlinge)
verkry. Verder kan bemarking ock daartoe lei dat daar 'n
nuwe trots in die skool ontwikkel danksy verhoogde leer-

ling- en personeelmoraal.

Volgens West (1985:27-31) bestaan die basiese aspekte van
openbare skakeling en bemarking in skole uit 'n “web' van
vertakkinge (dimensions) wat hy "SPIDERS" noem. Die
toepassing of gebruik wvan enkele van of al hierdie
vertakkende aktiwiteite kan van skool tot skool verskil
afhangende van die besondere behoeftes van die skool of
distrik. Dié aktiwiteite is:

1. Verkoop (selling). In die skool impliseer dit aat
daar navorsing ocor die behoeftes van die klié&nt ge-
doen word en dat beplanning daarvolgens geskied.
Hierdie navorsing en beplanning moet op wetenskap-
1ik verantwoordbare wyse aangepak ¢en deurgevoer
word. Dit word gedoen deur opnames, reé&lingskomi-
tees, beperkte gemeenskapsbetrokkenheid en 'n net-
werk van kommunikeerders en kommunikasiekanale
waardrur dié poging gepubliseer word ten einde dit
aanvaarbaar te maak. Kommunikasie op dié vlak is
hoofsaaklik 'n eenrigtingvloei van inligting.

ii. Oorreding (persuading). In die skool kom dié ak-

tiwiteit basies daarop neer dat mense op behendige

iii.

iv.

vi.

wyse gemotiveer word om in hul eie belang op te
tree. Daar word swaar gesteun op die bydrae van
kundiges om geloof en vertroue in die beoogde ont-
wikkeling of verandering te kweek. Oorreding is ge-
woonlik ook slegs eenrigtingkommunikasie.

Inligting (informing). Daar word op sistematiese en
deeglike wyse beplan en georganiseer om die nodige
inligting dadelik en voortdurend aan die betrokke
belanghebbendes oor te dra sodat dit verstaan en
aanvaar kan word. Weer is dit hoofsaaklik eenrig-
tingkommunikasie wat plaasvind.

Definisring (defining). In die skool behels dit dié
aktiwiteit waarin boodskappe vir die verskillende
belanghebbendes saamgestel word met die weglating
van enige onnodige en onverstaanbare opvoedkundige
jargon wat begrip kan bemoeilik. Aangesien die
Inisiatief om te definieer by die skool berus, is
dit ook grootliks eenrigtingkommunikasie wat plaas-
vind.

Uitruiling (exchanging). In die skool impliseer dié
aktiwitelt dat die bestuurders die belangrikheid van
terugvoering besef. Alhoewel terugvoering nie nood-
wendig aksie beteken nie, impliseer dit tog 'n onge-
hinderde vloeil van inligting wat tot verbetering van
die produk kan lei. Met die uitruiling van inligting
en gedagtes word daar vir die eerste keer van twee-
rigtingkommunikasie gebruik gemaak.

Reagering (responding). Hierdie aktiwiteit word
gekarakteriseer deur ontvanklikheid, samewerking,
oorweging en ocordenking. Inligting word gedeel met
die inagneming van die belang van alle betrokke par-
tye: uilteenlopende opinies word as noodsaaklik en
belangrik beskou; en doelwitte word aangepas en ge-
konsolideer ten einde realistiese en verlangde reak-
sie en vooruitgang te bewerkstellig. Sodanige rea-
gering is die kruks van demokrasie waaruit verant-

woordelike en simpatieke vooruitgang vloei. In die

klaskamer, in personeelvergaderings, in bestuursver-

gaderings en by die onderhandelingstafel lei so 'n
aanslag tot intelligente, geintegreerde probleemop-
lossings waarin almal kan deel en waarop almal kan
trots wees. Tweerigtingkommunikasie is baie duidelik
aanwesig hier.

vii. Samewerking (synergizing). Samewerking is die op-
timale verteenwoordiging en 1ntefaksie van die bo-
staande vlakke van kommunikasie binne die openbare
skakeling van die skool. Dit is egter veel meer as
net 'n som van die dele, aangesien die resultaat van
sodanige samewerking tot 'n sterk, bestendige en
sensitiewe openbare skakelprogram lei waarin die be-

hoeftes van al die betrokkenes in ag geneem woxrd.

Volgens Davies en Ellison (1991:36) en West (1985:27-31)
is dit 'n fout om openbare skakeling en bemarking in die
skool as 'n eenmalige handeling te sien. Hulle beskou dit
as voortgaande gebeure wat uit 'n aantal sikliese stappe
(sien figuur 5 en 6) bestaan en wat bydra tot die berei-
king van die oorhoofse doelstelling, naamlik die opbouing
en handhawing van 'n positiewe verhouding tussen die

skool en die gemeenskap wat deur die skool gedien word.

Die gevolgtrekkings wat uit die voorafgaande gemaak word,
is dat openbare skakeling en bemarking in die skool onder

andere die volgende eienskappe vertoon:

* Dit is navorsingsgerig.

* Dit behels deeglike beplanning.

* Dit behels tweerigtingkommunikasie.
*

Dit dien as en lei tot intrinsieke en ekstrinsieke
motivering van al die belanghebbendes;.

* Dit behels 'n ongehinderde vloei van inligting en
voortdurende terugvoering.

* Dit impliseer ontvanklikheid en samewerking.

* Dit is doelgerig en resultaatgeoriénteerd.

* Dit lei tot gesonde, positiewe verhoudinge fussen

die skool en al sy belanghebbendes.

Figuur 5: Die bemarkingsiklus_in die_ skool

(Davies & Ellison 1991:37)

’—.__I l

Marknavorsing
Monitering van
die effektiwiteit
van die bemarking-
strategie
1 i
I
Kwaliteitkontrole hAnalise van die
van die onderrig- skool se produkte
proses en dienste

1 —
— !

Ontwikkeling en Definiéring en
ontplooiing van herdefiniéring
'n bemarking- van die skool se
strategie produkte en dienste
t [
L Promosie-
benadering

Vervolgens word daar gekyk na die stappe wat gevolg moet
word ten einde openbare skakeling en bemarking suksesvol
in die skool toe te pas.

Die stappe van openbare skakelwerk en skoolbemarking

Die oopsisteembenadering tot die bestuur van 'n skool se
verhoudinge met sy belanghebbende ouer- en breér gemeen-
skap, kombineer rasionele probleemoplossing met intuisie,
maar die klem 1é& op sistematiese beplanning. Edward J.
Robinson (Cutlip et al. 1985:199) stel dit as volg:

"The old "flying by the seat of the pants' approach to
solving public relations problems is over".

In sy ontwikkelde vorm is openbare skakelwerk en skoolbe-
marking 'n wetenskaplik gerigde funksie wat deel vorm van
die skool se probleemoplossingsproses. Suksesvolle prak-
tisyns gebruik volgens Cutlip et al. (1985:199) teorie en
die beste beskikbare getuienis in vier basiese stappe ten
einde probleme op te los. Professor John Marston (vgl.
Seitel 1989:10), 'n leraar in kommunikasiekunde, het
voorgestel dat openbare skakelwerk net soos bemarking
volgens die "R.A.C.E." formule gedefinieer word volgens
die volgende vier basiese stappe:

1. "Research”;

ii. "Action";
iii. "Communication”; en

iv. "Evaluation”.

Uit die bespreking van die bestuursteorie, definisies en
uitgangspunte van openbare skakeling en skoolbemarking is
dit duidelik dat navorsing, beplanning, aksie en evalue-
ring noodsaaklik is vir suksesvolle, doelbewuste en doel-
gerigte programme.

Volgens Bagin et al. (1985:21), Seitel (1989:10) en
Cutlip et al. (1985:200) lyk die deurlopende, oorvlieue-
lende en sikliese stappe van openbare skakel- en bemar-

kingswerk se probleemoplossingsproses soos diagrammaties
in figuur 6 (sien volgende bladsy) uilteengesit.

Figuur 6: Die_vier stappe van die_ openbare skakel- en bemar-
kingsproses
(Cutlip et al. 1985:200)

1. DEFINI&RING VAN
OPENBARE SKAKEL- EN

BEMARKINGSPROBLEME
"Hoe het "Wat gebeur
ons gevaar?” nou?”
WAARDERING SITUASIE-

4. EVALUERING ANALISE 2. BEPLANNING
VAN DIE EN
PROGRAM IMPLEMENTERING STRATEGIE PROGRAMMERING

"Hoe en wanneer "Wat moet ons
doen en sé doen en sé
ons dit? en hoekom?"

3. AKSIE
EN KOM-
MUNIKASIE

Hierdie proses van openbare skakeling en bemarking is
uit die aard van die saak nie slegs 'n liniére proses nie
maar kan op enige stadium by die probleem of situasie

aangepas word.

Na aanleiding van die voorafgaande sowel as uit deeglike
literatuurstudie van die beskikbare bronne (sien biblio-
grafie) en na aanleiding van die vooronderstellings ten
opsigte van onderwysbestuur, onderwys, openhare skakeling
en skoolbemarking, het dié navorser tot die gevolgtrek-
king gekom dat die basiese stappe 1in die proses van
openbare skakeling en bemarking in Suid-Afrikaanse skole

soos volg brhoort te lyk:

STAP_1:
Tydens hierdie stap word 'n probleem wat in die skool be-

staan, gedefinieer na aanleiding wvan

* die bepaling en monitering van bestaande kennis, me-
nings, houdings en gedrag van diegene wat betrokke
is by en beinvloed word deur die handeling en beleid
van 'n skool;

* navorsing; en

* 'n feitesending.

Hierdie is in der waarheid die skool se “intelligensie-
funksie' aangesien die vraag "Wat gebeur nou?” daardeur

beantwoord word.

Ten einde hierdie stap in die skool suksesvol deur te
voer, 1is dit nodig dat die openbare skakelbeampte en
skoolbemarker deeglike kennis van die personeel en die
belanghebbende gemeenskap het; verstaan wat die mense
weet en nie weet nie; ondersoek instel na houdings en die
grondigheid en diepte van sodanige houdings; en onder-
strominge, twispunte en strydvrae identifiseer en onder-
soek.

STAP_2:

Tydens hierdie stap word die ingesamelde informasie ge-
bruik om die skool se beplanning en programme op een lyn
te bring. Na aanleiding hiervan word besluite aangaande
die belanghebbende publiek, mikpunte, prosedures en stra-
tegide wat die belang van alle betrokke partye in ag
neem, geneem. Die vraag "Wat moet ons doen en sé& en waar-

om?"” word hierdeur beantwoord.

'n Openbare skakel- en bemarkingsplan vir 'n skool be-
staan uit 'n beskrywing van die wyse waarop openbare
skakeling hanteer word (die bestaande plan) en 'n pad-
kaart vir toekomstige kommunikasie-uitdagings. Planne
moet ontwerp word vir elke departement of area van die
skool se verhoudinge met sy belanghebbendes en dit moet

voortdurend aangepas en bygewerk word. Verdere vrae wat

tydens die beplanningstadium beantwoord behoort te word
is: "Wie het nodig om te begryp en waarom?”, “Wat moet
hulle verstaan?” en "Hoe sal ons hulle inlig of betrek?”.

STAP_3:

Tydens hierdie stap word die skool se planne en programme
geimplementeer deur beide aksie en kommunikasie wat ont-
werp word om spesifieke mikpunte te bereik. Die vraag wat

beantwoord word, is "Hoe en wanneer doen en sé& ons dit?”.

STAP 4:

Tydens hierdie stap word die resultate van die program
sowel as die effektiwiteit van die programvoorbereiding
en implementering, geévalueer. Aanpassings kan dan in die
voortsetting van die program gemaak word of dit kan
beéindig word na aanleiding van die vraag "Hoe het ons

gevaar?”.

Evaluering en navorsing komplementeer mekaar. So kan 'n
opname, byvoorbeeld, daarop wys dat daar vooruitgang
gemaak op dle gebilied van inligtingverspreiding aan die
gemeenskap, wat daartoe geleil het dat daar houdingsver-
anderings plaasgevind het, wat dan weer kan lei tot 'n

verandering in die toekomstige planne.

Die gevolgtrekkings wat uit die bostaande gemaak word, is
dat dit belangrik is om daarop te let dat elke stap die-
selfde gewlig dra maar die proses begin deur die insame-
ling van informasie ten einde die probleem op te los. Die
daaropvolgende stappe word gerig en gemotiveer deur die
informasie en begrip wat tydens die eerste stap ontwikkel
is. In die praktyk, natuurlik, sal die diagnose, beplan-
ning, implementering en evaluering nie so netjies gekom-
partementaliseer kan word nie en dus dikwels corvleuel en
selfs in 'n gewysigde volgorde (binne sekere parameters)

kan plaasvind.

Aangesien die totale proses gerig is daarop om die “pu-
blieke mening' te ondersoek, aan te pas en in ag te neem
by besluitneming, is dit nodig om dié aspek van die saak

vervolgens ook deegliker te onderscek en te beskryf.

OPENBARE. SKAKELING, SKOOLBEMARKING EN °“PUBLIEKE MENING'®

Indien openbare skakelwerk en skoolbemarking se taak ba-
sies is om wedersydse begrip tussen die skool en die ge-
meenskap te skep en beinvloed, spreek dit vanself dat
daar deeglik kennis geneem sal moet word van die publieke
menings en houdings wat as eksterne faktore op die skool
as oop sisteem inwerk.

Volgens Aranoff en Baskin (1983:19) poog organisasies -
net soos skole - om ondersteuning van die publiek te
verkry want:

"All business in a democratic country begins with public
permission and exists by public approval. If that be
true, 1t follows that business should be cheerfully
willing to tell the public what 1its policies are, what it
1s doing, and what it hopes to do."”

Cutlip et al. (1985:151) verklaar dan oock:
"The power of public opinion must be faced, understood,
and dealt with. It provides the psychological environment
in which organizations prosper or perish."

Volgens Jackson (1986:25) is effektiewe openbare skake-
ling:

"...the process that can serve as a road map to influen-
cing public opinion”.

Die basiese mikpunt van die meeste openbafe skakel- en
bemarkingsprogramme is om vyandige menings te verander of

te neutraliseer; ongevormde of latente menings te laat

kristalliseer; en gunstige menings te behou deur hulle te
versterk. Interne faktore in die skool, soos die behoefte
aan samewerking, finansies en hulp; en eksterne faktore
soos die mag van openbare mening, beeld van die skool,
aanvaarbaarheid van die skool met sy besondere doelwitte,
asook die eise en behoeftes van die gemeenskap word
grootliks bepaal deur die houdings en menings van die be-

trokkenes.

Die skakelbeampte moet, volgens Hildrup (1982:1-17) hier-
die faktore (intern en ekstern) verstaan en bestuur as

deel van sy taakopdrag in skoolbestuur.

Dit is hieruit duidelik dat 'n voorvereiste vir gunstige
publieke mening die bestaan van positiewe houdings by in-
dividue en groepe van individue is. Dit 1s dus noodsaak-
1ik om die oorsprong van menings en houdings te verstaan

voordat gepoog kan word om dit te verander.

Definisies van "houding', ‘mening’', “publiek en
"publieke mening'
Die terme “houding' en ‘mening' word dikwels verwar en

die rede hiervoor 18 daarin dat daar 'n definitiewe en

voortdurende interaksie tussen hulle is.

i. Houding (Attitude). Houding is volgens Moore en
Kalupa (1985:50-56) en Cutlip et al. (1985:163-173)
'n diepgewortelde denkwyse of gemoedsingesteldheid
jeens 'n spesifieke situasie. Dit word bepaal deur:
* persoonlike faktore soos stereotipes, persepsies,

selfbeeld, motiewe, frustrasies, konflik, span-
ning, skuldgevoelens, gewoontes, komplekse, ver-
wysingsraamwerk en waardes;

* omgewingsfaktore soos fisiese, biologiese en so-
siologlese faktore; ekonomiese, religieuse en po-
litieke instellings; topografiese, klimatologiese
en demografiese faktore asook idees, gebruike,

112



mites en ander faktore;

* kulturele faktore waaruit die meeste ander -so-
siaalwetenskaplike idees en faktore voortvloei:

* die gesin, wat uit die aard van die saak die be-
langrikste rol in houdingskepping speel;

* die religieuse invloed van verskillende kerkgroe-
pe en organisasies; '

* die skool, wat tans 'n toenemend belangrike rol
speel, aangesien kinders alreeds op driejarige
ouderdom (soms nog vroeér) die voorskoolse sen-
trums begin bywoon;

* ekonomiese status, wat dikwels ook die sosiale
verhoudinge en verbintenisse bepaal;

* gosiale status, wat bepaal word deur familieag-
tergrond, onderwys, beroep, en buurt;

* rassegroep met sy ele besondere kulturele en so-
siale faktore;

* opuderdom, wat 'n belangrike rol in die vérming
van houdings speel, van die eindelose optimisme
van die jeug tot die gebrek aan sekuriteit in die
later jare;

* persoonlike motivering, wat bepaal word deur
selfhandhawing, honger, sekuriteit, geslag,
behoefte aan liefde, emosionele sekuriteit en
vertroue;

* die rol van die groep, wat statisties of funksio-
neel bepaal kan word; en

* nabootsing, wat 'n essensi#le deel van ontwikke-
ling uitmaak.

Die gevolgtrekking wat hieruit gemaak word, is dat
die houding van die mens bepaal word deur die agter-
grondsinvloede en feite wat van die mens 'n unieke
wese maak. 'n Mens se “houding' bepaal die reaksies
wat hy/sy in sekere situasies toon. Die totale op-
trede van 'n perscon word in meerdere of mindere

mate bewustelik of onbewustelik bepaal deur sy/haar

ii.

iiid.

houding daarteenoor. Dit is dus duidelik dat die
“houding' van individue die rou materiaal is waaruit
konsensus ontwikkel. Om dus die individu se houding
te beinvloed, is een van die hooftake van die open-

bare skakel- en skoolbemarkingsbeampte.

Volgens Wherxy (1986:6) is die mees kragdadige me-
tode waardeur die openbare skakelbeampte die hou-
dings van die belanghebbendes kan verander, deur
persoonlike kontak te maak en te handhaaf, aangesien
persoonlike ondervinding met produkte en dienste ge-

woonlik die mens se houding daaromtrent vorm.

Mening (Opinion). Mening is, in teenstelling met
houding, volgens Moore en Kalupa (1985:49) en Cutlip
et al. (1985:158) die wyse waarop die houding van 'n
individu uitwendig vorm aanneem en uitgedruk word in
'n sosiale konteks. Daar moet egter ook onderskeid
gemaak word tussen 'n “feit' en 'n “mening'. Die
term “mening' impliseer dat daar verskillende siens-
wyses van 'n saak 1s, terwyl 'n “feit' 'n algemeen
aanvaarde waarheid is. '

Dit is hieruit duldelik dat dieselfde agtergrondsin-
vlioede en feite wat die “houding' van die mens be-
paal, ook die oorsprong van sy/haar uitgesproke me-
ning 1s. Die openbare skakel- en bemarkingsbeampte
moet dus deeglik Kkennis neem van sodanige agter-
grondsinvloede voordat hy/sy poog om die mening van
die betrokkenes te verander.

Publiek. “Publiek' 1is, volgens Moore en Kalupa
(1985:47-49) en Cutlip et al. (1985:157-160 en 207),
slegs 'n versamelnaam vir 'n aantal jindividue wat
deur die een of ander gemeenskaplike'band of “om-
strede’' belangstelling tot 'n groep saamgesnoer
word. Hierdie groep kan groot of klein, 'n minder-

heid of 'n meerderheid wees. Elke saak, probleem of
belangstelling skep sy eie “publiek' wat daarby
betrokke is.

Dit is dus vir die openbare skakel- en bemarkings-
beampte noodsaaklik om presies vas te stel wie die
publiek is, wat hulle weet, hoe hulle voel ocor 'n
saak, hoe betrokke hulle by die skole is, watter in-
formasie hulle as belangrik beskou en hoe hulle dit
gebruik, voordat enige programstrategie& opgestel

word.

Volgens Krause {(1984:33) begin die bewuste identifi-

sering van die “publiek' deur die beantwoording van

die vraag "Wie is belangrik vir ons (die organisasie
en/of skool)?" en dan word die publiek in die vol-
gende bre# kategorieé& ingedeel:

* personeel (onderwys-, ondersteunings- en admini-
stratiewe personeel en ook ouers en ouerbelang-
hebbende persone in bestuursrade en komitees wat
noodsaaklik is vir die funksionering van die
skool);

* agandeelhouers (personeel, leerlinge, ouers en ge-
meenskap):

* groothandelaars en kleinhandelaars in sakeonder-
nemings:

* verbruikers (leerlinge, ouers en gemeenskap wat

deel in die produkte - onderrig en opvoeding -
wat die skool verskaf):;
* potensiéle verbruikers (in die skool dui dit op

die arbeidsmark en groter gemeenskap waarin die
leerlinge na skool hul regmatige plek moet in-
neem);

* verskaffers (van materiaal, produkte en onder-
steuning waarsonder die skool nie kan funksioneer
nie);

* mededingers {ander skole in diesélfde

iv.

voedingsarea sowel as organisasies wat meeding om
die aandag en belangstelling in dieselfde breér
gemeenskap):

* bankiers (waaronder alle bronne van finansiering
van die skool ingesluit word); en

* die staat (wat in die staatondersteunde skool 'n
onontbeerlike bron van befondsing en ondersteu-

ning deur middel van wetgewing is).

Ander lede van dile belanghebbende publiek in die
Suid-Afrikaanse opset wat nie hier uitgelaat kan
word nie, is egter ook nog die breé&r gemeenskap,
ekonomiese sektor, kerk, oudleerlinge en -onderwy-

sers, afgetredenes en selfs politieke partye.

Publieke mening. Dit is na aanleiding van die bo-
staande die somtotaal van individuele menings van 'n
groep mense wat 'n bepaalde gemeenskaplike belang-
stellingsveld het.

Die tipiese kenmerke van “publieke mening' word deur
Katz (1954:51) as volg beskryf:

Dit

* behels individuele gedrag:

* behels verbalisering:

* word uitgedruk deur verskillende individue;

* het 'n gemeenskaplike (gewoonlik) omstrede doel

en/of situasie;

*

is belangrik vir verskeie mense;

* behels aksie of 'n bereidheid tot aksie;

* perus op die feit dat andere dieselfde voel daar-
oor;

* dien as spreekbuis vir onderliggende houdings:;

* bpeteken dat die betrokke persone in mekaar se
teenwoordigheid of alleen sodanig bptree;

* impliseer dat die optrede bedoel is om iets te

verander of teen te werk; en

*

vol
ook
Dit
*

*

Die
vol
al.

a.

mag lei tot konflik met persone en/of groepe wat

anders voel oor die saak.

gens Bogardus (1951:233) het “publieke mening’

nog die volgende dimensies:

hou - minstens totdat die mikpunt bereik is;

het rigting - alhoewel die rigting mag verander,
1s daar altyd 'n bepaalde mikpunt;

het bepaalde mikpunte of doelwitte;

het trefwydte wat dui op die invloed van 'n aan-
tal individue en is verwant aan die gewigtigheid
van die saak op 'n sekere stadium;

het intensiteit wat dui op die onderliggende emo-

sionele verhoudinge:;

sieel die gedragspatrone van 'n hele nasie kan
verander; en
is 'n proses wat dinamiese elemente van verande-

ring en langdurige implikasies inhou.

proses waardeur publieke mening gevorm word is

gens Moore en Kalupa (1985:56-57) en Cutlip et
(1985:163) die volgende:

'n Aantal persone voel dat daar 'n probleemsitua-

sie 1s, besef dat andere ook so voel, en besluit

dat iets daaromtrent gedoen moet word. Hulle on-

dersoek dan moontlike oplossings en doen 'n voor-

lopige feiteondersoek.

Alternatiewe voorstelle vir probleemoplossing kom

na vore en word deeglik bespreek.

Daar word besluit op 'n beleld of oplossing wat

dié probleem ten beste sal aanspreek en die aan-

vaarding hiervan leil tot groepbewustheid.

Daar word 'n plan van aksie of program onderneem

wat volgehou word totdat die probleem opgelos is

of die groep moeg word van die stryd en/of die

lede wegdwaal na ander groepe en/of probleme.

Dit is hieruit duidelik dat die individu wat 'n lid

van sodanige groep is, se gedagtes en optrede sekere

karaktertrekke vertoon wat bydra tot die ontstaan

van

“publieke mening’'.

Volgens Moore en Kalupa (1985:57-59) word die denk-

prosesse van die individu in 'n groep gekenmerk

deur:

*

identifikasie - ter wille van aanvaarding deur
die groep;

inskiklikheid - die weg van die minste weerstand
is gewoonlik die maklikste:;

anonimiteit - daardeur kan hulle hul eie (dikwels
ongewilde) gevoelens uitdruk sonder om hulleself
of hulle posisie in gevaar te stel;

simpatie - wanneer een van die groep aangetas
word, tree die hele groep dikwels uit simpatie
met die betrokkene op;

emosionaliteit - emosionele opgewondenheid om-
trent 'n omstrede saak deurtrek die groep, vee
alle rede weg, en verlaag die intelligensie van
die groep maklik tot dié van die mins intelligen-
te lede van die groep:;

grootmoedigheld - individue vind dit maklik om in
groepsverband die edeler emosies van moed, aan-
prysing, dankbaarheid en opoffering te verkondig
terwyl hulle eie werklike en soms minderwaardige
emosies gerieflik vergeet word; '
cnderdrukking - groepe ontstaan dikwels as gevolg
van 'n gevoel van onderdrukking en die groep se
gevoel jeens teenstaanders word gewoonlik geken-
merk deur suspisie en afkeer. Groepe wat voorgee
dat hulle vir “reg,' “geregtigheid' en die “waar-
heid' staan, steek dikwels daardeur hulle eie

hebsug, naywér en haat weg:;

* simbolisme - word dikwels deur groepe aangewend
om daardeur hulle krag, karakter, ideale en in-
telligensie te illustreer; en

* rasionalisering - is 'n kenmerk van groepsdenke
en foute word beskou as die gevolg van sake buite
hulle beheer.

'n Direkte gevolg van onderwys en gevorderde onder-
rig is volgens Moore en Kalupa (1985:59-60) dat die
publieke mening in toenemende mate op rasionele den-
ke gegrond word. Meer en meer mense oorweeg en be-
skou omstrede sake deegliker terwyl hulle hulle
finale besluite nie neem voordat hulle al die feite
tot hulle beskikking het nie. Individue vergewis
hulleself eers van die antwoorde op die volgende
vrae: "Wie sé& dit? Wat is die spreker se belang in
die saak? Hoe probeer die spreker of skrywer my
denke beinvloed? Wat presies word beplan?”.

Die gevolgtrekking wat hieruit gemaak word, is dat
die publiek in toenemende mate bedag is op kwaadwil-
lige propaganda, misleidings en wanvoorstellings in
die inligting wat hulle ontvang van die pers, oor
die eter, uit boeke en in geselskap. Hulle is dus
geneig om sodanige inligting eers deeglik te weeg
voordat hulle dit aanvaar. Die groep wat die mees
betroubare en volledige inligting aangaande 'n om-
strede saak verkry, is gewoonlik dié groep wat die
mees ingeligte en verligte houding openbaar. Hierdie
feit hou velerlei implikasie in vir die openbare
skakelbeampte en skoolbemarker wat sy taak suksesvol
wil uitvoer.

Dit is dus duidelik dat die menslike klimaat en pu-
blieke mening bepalende faktore in die daaglikse en
toekomstige werking van elke organisasie, instansie,

skool en nasie is en gaan wees. Die bestaan en ont-

staan van hierdie dominante krag in die samelewing
skep beduidende geleenthede en uitdagings vir die
openbare skakelbeampte en skoolbemarker wie se taak

ook sy roeping is.

GEVOLGTREKKINGS

Openbare skakeling en skoolbemarking het reeds vanaf die
vroegste tye voorgekom in die markplein waar mense saam-
gekom het om goedere of dienste te ruil, te koop of te
verkoop. Toe reeds is daar besef dat die publiek feitelik
en gereeld ingelig mcet word ten einde suksesvol handel
te dryf. Openbare betrekkinge, bemarking en skakeling het
sinoniem geword met die publiek se reg om te weet en die

reg om 'n inspraak te hé.

Opvoedkundige openbare skakeling en skoolbemarking .is
slegs twee van die bale nasate van openbare betrekkinge,
en is 'n noodsaaklike voortvloeisel van die omstandighede
waarin ons leef. Dit het ontstaan omdat dit noodsaaklik
is. 'n Gemeenskap wat weet wat in die skool aangaan en
wat die doelwitte en resultate van die skool is, vind dit
makliker om die skool te ondersteun en daarby betrokke te

raak.

Uit hierdie hoofstuk blyk dit dat openbare skakeling en
skoolbemarking

* berus op 'n sisteembeskouing van die skool as 'n oop
sisteem;

* hoofsaaklik gemoeid is met organisatoriese sukses of
mislukking;

* 'n doelwitgerigte bestuursfunksie is waarin weder-

sydse betrekkinge geidentifiseer, vasgestel, opgebou
en onderhou word;
* 'n doelbewuste, beplande, volgehoue proses van kom-

munikasie met die totale interne en eksterne

120



omgewing is, waardeur daar gepoog word om die wel-
willendheid en begrip van al die belanghebbendes te
verkry, behou en ontwikkel:;

* direk verband hou met mekaar en interafhanklik is;

* deur 'n stapsgewyse, oorvleuelende en sikliese
proses van navorsing, beplanning, aksie/kommunikasie
en evaluering uitgevoer word:;

* die publieke menings en houdings wat as eksterne
faktore op die skool as 'n oop sisteem inwerk,
deeglik in ag moet neem; en

* veelfasettig en omvattend is;

Dit is essensieel om te besef dat openbare skakeling en
skoolbemarking 'n doelwitgerigte proses is wat brein-
krag, mannekrag, materiaal en finansies vereis. Die
hoofdoelwit van dié proses is die opbou, handhawing en
uitbou van verhoudinge met al die belanghebbendes. Dié
doelwit word nie bereik deur die vasstelling van vae
doelstellings soos "ons moet die publiek se guns wen" of
"ons moet die publiek beinvlioed om positief jeens die
skool te wees" nie. Slegs goeddeurdagte, beplande en
geordende doelwitte wat duildelik uitgestip is, leil tot
publieke optrede wat bydra tot gesonde opvoedkundige
beginsels asook ondersteuning van, samewerking met en
begrip vir die skool.

Die bestuur van die skool - as 'n oop sisteem -~ moet dus
berus op 'n doelwitgerigte, beplande, volgehoue, tweerig-
tingvloei van kommunikasie met inagneming van die totale
interne en eksterne omgewing ten einde die welwillend-
heid, ondersteuning en begrip te wek wat nodig is vir die
instelling se bestaan en vooruitgang.

Die besondere taak en funksies van die openbare skakel-

beampte en skoolbemarker in die vervulling van dié be-
langrike taak in die skool word vervolgens beskou.

HOOFSTUK_ 4

DIE FUNKSIES EN TRKE VAN DIE OPENBARE SKAKELBERMPTE EN

SKOOLBEMARKER

DIE UITGEBREIDHEID VAN DIE TAKE EN FUNKSIES VAN DIE
OPENBARE SKAKEL- EN SKOOLBEMARKINGSBEAMPTE

Die omstandighede waarin ons leef, veroorsaak dat die
taak of amp van openbare skakelwerk en skoolbemarking in
skole - soos al die ander organisatoriese afdelings -
sterk moet meeding ten einde te kan oorleef. Hierdie om-
standighede sluit stygende arbeids- en personeelkoste,
krimpende leerlingtalle en die veranderlike openbare
mening in. Die skoolbestuur vereis dat die openbare
skakel- en skoolbemarkingsfunksie volgens algemeen aan-
vaarde bestuursprosesse bedryf moet word. Volgens Seitel
(1989:45), Kindred et al. (1990:72-75) en andere, impli-
seer dit dat openbare skakelwerk binne die raamwerk van
duidelike, deurdagte strategieé& en fundamentele doelwitte
moet kan funksioneer, met 'n aparte begroting, rooster en

toewysing van hulpmiddels.

Dit is moeilik om die take en funksies van die openbare
skakel- en skoolbemarkingsbeampte presies te omskryf
omdat die omvattendheid en ulteenlopendheid van dié take
en funksies dit moeilik kategoriseerbaar maak. Dié take
en funksies is so omvangryk en verskillend soos die ver-
skillende sektore van die belanghebbende publiek.

Uit 'n deeglike studie van verskeie bronne (Seitel 1989:
46; Kindred et al. 1990:68-69; Bortner 1983:75-78; NSPRA
1986:221-222, en andere) blyk dit duidelik dat die open-
bare skakelbeampte op enige gegewe tyd met een van die
volgende take besig kan wees:

* koerantonderhoude;

* perskonferensies;

* jaarlikse verslag:;

* toespraak van die skoolhoof, voorsitter van die Be-
stuursraad of gemeenskapsleier;

* persoonlike besoeke en/of onderhoude met ouers, ge-
meenskapsleiers, sakeleiers of die owerhede;

* 'n gemeenskapsaksie onder leiding van skool;
'n sekuriteitsanalise deur die topbestuur;

* 'n opvoedkundige televisieprogram geborg deur 'n be-
paalde sakeonderneming;

* '‘'n brosjure oor die skool se fasiliteite, presta-

sies, en dies meer;

'n aanvorings- of inwydingsfunksie;

'n bloedskenkingsaksie deur 'n skool;

‘n liefdadigheidsete;

die ontwerp van nuwe skryfbehoeftes, +tekens, of

* % % ¥

ander publikasies ten einde die beeld van die skool
te verbeter; en ‘

* ‘n fondsinsamelingpoging van watter aard ook al.

Bostaande lys bevat slegs die meer ooglopende take van
die openbare skakelbeampte en skoolbemarker. Die meer
subtiele take soos voortdurende raadgewing aan die top-
bestuur ten opsigte van beleidsake oor die skool se
houding teenocor sy ouers en breér publiek, kommunikasie
met en oor wie die belanghebbendes is, lei ook verder tot

die ontwerp en implementering van geskikte strategieé.

Uit die studies van onder andere Bortner (1983:75), NSPRA
(1986:36) en Kindred et al. (1990:66-67) blyk dit verder
ook duidelik dat die aard en omvang van die openbare ska-
kel- en skoolbemarkingsbeampte se taak ten nouste saam-
hang met faktore soos:

* die persepsie wat die Bestuursraad en topbestuur van
dié betrokke skool van openbare skakeling en skool-
bemarking het;

* die persepsie en begrip wat die openbare skakel- en

skoolbemarkingsbeampte self van openbare skakeling
en skoolbemarking het:;

* hoeveel tyd die openbare skakel- en skoolbemarkings-
beampte tot sy beskikking het vir die uitvoering van
dié taak; en

* die beskikbaarheid, al dan nie, van ander personeel-
lede vir hulpverlening met die uitvoering van dié
taak. V

Die openbare skakel- en skoolbemarkingsbeampte behoort
volgens Seitel (1989:45), Kindred et al. (1990:66), Bagin
et al. (1985:4) en NSPRA (1986:36) direk aan die topbe-
stuur verantwoording te doen en verder behcort hy/sy vol-
gens Kindred et al. (1990:69) en NSPRA (1986:216-218) 'n

bestuurder in die volle sin van die woord wees.

Op organisatoriese vlak impliseer dit dat die openbare
skakel- en bemarkingsfunksie in toenemende mate in die
algemene bestuurstruktuur wvan die skool opgeneem moet
word. Dit is vanselfsprekend nog beter indien die open-
bare skakelbeampte deel van die topbestuur van die skool
is. Op individuele vlak impliseer dit mate dat die open-
bare skakelbeampte deeglik kennis moet dra van bestuurs-
teorieé& en praktyk. Verder moet hy/sy ook tegniese kommu-
nikasievaardighede bemeester soos die skryf, redigering,
plaas van artikels, uitgee van gedrukte materiaal, en

selfs videoprogrammering.
Vervolgens word daar gelet op die algemene take en funk-
sies wat die openbare skakel- en skoolbemarkingbeampte'in

die daaglikse uitvoering van sy/haar pligte moet verrig.

DIE ALGEMENE TAKE EN FUNKSIES VAN DIE OPENBARE SKAKEL-
BEBMPTE EN SKOOLBEMARKER

Die algemene take en funksies wat deel van die openbare

skakel- en skoolbemarkingsbeampte se pligstaat uitmaak,

blyk

na 'n deeglike studie van verskeie bronne veelfaset-

tig en uiteenlopend te wees.

Volgens Seitel (1989:46-47), NSPRA (1986:221-222) en an-

dere
i.

ii.

1i4.

iv.

vi.

vii,

viii

ix.

behels dié take onder andere:
die bereiking van die onderwys- en administratiewe

pexrsoneel in die skool deur middel van interne mid- -
dele, byvoorbeeld 'n nuusbrief, télevisie, vergade-
rings en informele ontmoetings;

die kotrdinering van verhoudinge met die drukwese en

elektroniese media, wat die re&l en monitering van

personderhoude, die skryf van persvrystellings en
verwante persmateriaal, organisering van perskonfe-
rensies, en die beantwoording van persnavrae en ver-
soeke insluit;

die ko®rdinering van onderhandelings met wetgewers

op plaaslike en nasionale vlak, wat wetgewende na-
vorsing en beleidsformulering insluit;

die orkestrering van interaksie met die gemeenskap,

wat die hou van ocop dae, toere, besoeke en vrywil-
lige werknemersbetrokkenheid by die gemeenskap in-
sluit;

die bestuur van verhoudinge met die investerende ge-

meenskap, wat huidige en belangstellende borge en
finansiers insluit;
die ondersteuning van_aksies saam met ouers_en_ po-

tensiéle ouers, wat sowel direkte promosies as ad-
viesdienste insluit;
die kodrdinering van die skool se kontak met sy be-

langhebbendes deur middel van die druk en versprei-
ding van toesprake, jaarlikse en halfjaarlikse ver-
slae en state, jaarblaale en brosjures:;

die kodrdinering van verhoudinge met spesialiteits-

groepe builte die skool soos verskaffers, universi-
teite, kolleges, potensiéle leerlinge, niewinsoeken-
de organisasies en mededingers;

die bestuur van die skool se niewinsgewende beeld:;

xi.

xii.

xiid

xiv.

die kodrdinering van_die grafiese en fotografie-
se dienste van die skool (Hiervoor is kennis van
tipografie, uitleg en kuns nodig):

navorsing ten opsigte van publieke mening, wat hulp
met die formulering en daarstelling van beleidsrig-
tings vir belanghebbendes insluit;

die bestuur van die beurs- en/of geskenke-orgaan van
die skool, wat die keuring en evaluering van filan-
tropiese voorstelle asook die toewysing van beskik-
bare fondse insluit:

die kodrdinering van spesiale geleenthede, wat die
reisre&lings van die bestuur, interne vierings, uit-
stallings, aanvorings- en inwydingsgeleenthede in-
sluit; en

raadgewing aan die bestuur, wat alternatliewe opsies
en voorgestelde keuses met inagneming van die skool
se verantwoordelikheid teencor sy belanghebbende
publiek insluit.

Kindred et al. (1990:68-69) stem met al die bogenoemde
saam en voeg ook die volgende funksies en take van die

openbare skakel- en skoolbemarkingsbeampte by dié lys:

Hy/sy moet

*

erkenning- en waarderingsprogramme van personeellede
van stapel stuur; en

effektiewe leiding gee by die implementering van
gstaats-, streeks- en gemeenskapswetgewing, -reéls en

~-regulasies in die skool.

Bortner (1983:75-78) stem ook met Seitel en NSPRA saam
en sé voorts dat die openbare skakel- en skoolbemarkings-

beampte ook

*

'‘n “sprekers-buro' moet organiseer en administreer
wat as instrument vir openbare skakeling en bemar-
king en 'n diens aan die gemeenskap, dien:;

'n inligtings- en verwysingsdiens moet voorsien

waardeur die publiek onmiddellike en beleefde ant-

woorde op navrae verkry:;

* indiensopleiding in openbare skakeling en skoolbe-
marking van die personeellede reél en uitvoer:

* samewerking met die plaaslike professionele organi-
sasie reél en koSrdineer;

* deelneem aan alle gesamentlike onderhandelingsak-
sles; en

* alle administratiewe take, wat met die bevordering

van die skool se beeld verband hou, moet beheer,

stuur en kodrdineer.

Die gevolgtrekking wat uit die voorafgaande gemaak word,
is dat die take en verantwoordelikhede van die openbare
skakel- en bemarkingsbeampte, veel meer as slegs publisi-
teit en die re#ling van spesiale geleenthede behels. Die
spesifieke take en funksiles 1s onder meer: navorsing,
adviesering, beplanning, kobtrdinering, kommunikasie,
bemarking, en evaluering. Hieruit is dit duidelik dat die
omvang van sy/haar take en pligte van so 'n aard is, dat

dit eintlik voltydse toewyding vereils.

Vervolgens sal daar gekyk word na die spesifieke
wyse waarop hiexrdie take en funksies in die proses van
openbare skakeling en skoolbemarking vergestalt.

DIE SPESIFIEKE TAKE EN FUNKSIES BINNE OPENBARE SKAKELWERK
EN SKOOLBEMARKING

In hoofstuk 3 (punt 3.4.7) het dit geblyk dat die proses
van openbare skakeling en skoolbemarking in vier basies-
sikliese stappe - navorsing, beplanning, aksie/kommuni-
kasie _en evaluering - voltooli word. Die spesifieke take
en funksies wat die openbare skakel- en skoolbemarkings-
beampte tydens elk van hierdie stappe te vervul het, is
van noodsaaklike belang vir die suksesvolle voltooiing

van dié proses.

Die NAVORSINGSTAAK van die openbare skakel- en skoolbe-
markingsbeampte.

Die noodsaaklikheid van 'n positiewe houding ten opsigte

van_navorsing. Uit 'n deeglike studie van die volgende
gesagdraende bronne: Bortner (1983:232-233), Kindred et
al., (1990:18-42), Skinner en Von Essen (1982:9), Cutlip
et al. (1985:201-218), Davies en Ellison (1991:36-50) en
Simerly et al. (1989:30-48) blyk dit duidelik dat die

taak om die sosiale omgewing te monitor nie slegs die

eerste stap in die proses van openbare skakeling en

skoolbemarking is nie, maar ook die moeilikste een.

Navorsing in openbare skakelwerk en skoolbemarking word
- na aanleiding van die literatuurstudie - gedefinieer
as: die sistematiese insameling van inligting met die

doel om die gituasie te beskryf en te verstaan, asook die

nagaan van vergnderstellings ten opsigte van die publiek
en wat die gevolge van openbare skakeling en bemarking

sal wees. Dit is die wetenskaplike alternatief vir hard-
nekkigheid, outoriteit en intuisie wat dikwels lei tot
onsekerheid in besluitneming.

Opnames wat onder openbare skakel- en bemarkingsbeamptes
gemaak word, wys voortdurend daarop dat die grootste
leemte in hulle mondering die vermo&, tyd en geld is om
behoorlik navorsing te doen v66rdat hulle met hulle taak
begin. Bitter min openbare skakel- en bemarkingsbeamptes
het ooit werklik geleer hoé om navorsing oﬁ hulle gebied
te doen en baie van hulle het ook nie die belangrikheid
daarvan besef nie. Die toepassing van die doelwitbe-
stuursteorie in openbare skakelwerk en skoolbemarking leil
egter daartoe dat besluite in toenemende mate gegrond
moet wees op feite, bewyse en resultaat georiénteerde
analise.

Kettering (Cutlip et al. 1985:202), 'n vroe& navorser in

ii.

die motorbedryf, beskryf die verlangde houding teenoor
navorsing as volg:

"Research is a high-hat word that scares a lot of people.
It needn't. It 1s rather simple. Essentially, it is
nothing but a state of mind - a friendly, welcoming
attitude toward change. Going out to look for change,
instead of waiting for 1t to come. . Research... 1is an
effort to do things better and not be caught asleep at
the switch. The research state of mind can apply to
anything. Personal affalrs or any kind of business, big
or little. It i1s the problem-solving mind as contrasted
with the let- well-enough-alone mind. It 1s the composer
mind, instead of the fiddler mind; it 1s the 'tomorrow'
mind instead of the ‘'yesterday' mind."”

Dit is dus duidelik dat 'n positiewe houding ten opsigte
van en 'n deeglike besef van die noodsaaklikheid van na-
vorsing, van die uiterste belang is in die uitvoering van
openbare skakeling en skoolbemarking in dié “inligtings-
tydperk' waarin ons leef.

'‘n Positiewe houding teenoor navorsing lei ook volgens
Devlin en Knight (1990:5) en Cutlip et al. (1985:203) tot
feitesendings, luister (om te hoor), en die sistematiese
definiéring van probleme ten einde die gaping tussen die
skool en sy belanghebbendes te oorbrug.

Die aanwending van inligtingsbronne as navorsingstaak:

a. Die gebruik van rekenaars en bestuursinligtingspe-
sialiste as sistematiese navorsingstaak. Die gebruik
van rekenaars en bestuursinligtingspesialiste het in
'n groot mate die skool se vermo& om inligting te
versamel, prosesseer, oor te plaas en interpreteer,

verbeter.

Walker (Cutlip et al. 1985:202) verklaar dan ook
tereg:

"Computerized information retrieval systems take
time from the search for knowledge and add to it
time for putting the knowledge to use or creating

new knowledge from it."”

Terwyl daar ontelbare bronne van informasie oor as-
pekte van openbare skakelwerk en bemarking as pro-
fessionele aktiwiteite beskikbaar is, is daar heel-
wat minder wat direk oor openbare skakelwerk in sko-
le en skoolbemarking as sodanig handel. Die beste
uitweg vir openbare skakelbeamptes en skoolbemarkers
is om van die beste tegnieke en aktiwiteite in die
professionele openbare skakel- en bemarkingswéreld
te leen, dit aan te pas en dan in die skoolsisteem

toe te pas.

'n Beter oplossing vir dié probleem is om by 'n pro-
fessionele organisasie soos die National School Pu-
blic Relations Association (NSPRA) in die VSA aan te
sluit. Die wéreldwye erkenning wat dié organisasie
geniet, blyk duildelik uit die feit dat daar by die
jaarlikse seminare - soos dié in Junie-~Julie 1993
wat in San Diego, Kalifornié& aangebied is - openbare
skakel- en skoolbemarkingsbeamptes uit bykans alle
wérelddele, soos Duitsland, Engeland, Australié&, Ka-
nada, Meksiko, Tahiti, Suid-Afrika en die Ooste
teenwoordig is. NSPRA is die enigste uitgebreide,
nasionale organisasie wat direk by openbare skakel-

werk en bemarking in skole betrokke is.

Openbare skakel- en bemarkingsbeamptes wat by NSPRA
aansluit, het, sonder enige verdere kostes, toegang
tot die volgende hulpmiddels:

* 'n maandelikse nuusbrief;

* 'n bronnesentrum;

* navorsingshulp:

* 'n voorligtingsdiens; en

* jaarlikse seminare, konferensies en kursusse.

NSPRA het ook 'n uitgebreide rekenaarsentrum waarin
data oor alle aspekte van navorsing reeds beskikbaar
is. Ook hierdie diens is volgens Walling (1982:211-
216) en NSPRA (1986:218) gratis aan lede beskikbaar.

Die moderne bestuurder is feite- en syfergeorién-
teerd. Net soos die ander afdelings van 'n skool -
onderrig, finansies en personeelvoorsiening en -be-
stuur - behoort die openbare skakel- en bemarkings-
werk ook op feite en navorsing gebaseer te wees. Dié
taak moet professioneel, eties korrek, bedagsaam en

diskreet hanteer word.

ZLuister' as sistematlese navorsingstaak van_open-

bare skakeling en skoolbemarking. Effektiewe kommu-

nikasie begin met “luister' en dit kan slegs geskied
deur 'n “oopheid' en sistematiese pogings. Te dik-
wels 1s kommunikasie slegs verskillende idees wat in
parallelle lyne bymekaar verby beweeg. Die rede
hiervoor is dat dit moeilik is om werklik te luister

en te hoor wat die ander party sé.

Cutlip et al. (1985:203) sé:

"Fallure to listen often leads to purposeless 'com-
munications' on issues that do not exist to publics
that are not there."

Elke mens is fisiologies en psigologies uniek. Ver-
skille op die gebied van intelligensie, opvoeding en
onderrig, geloof, sosiale agtergrond en ondervinding
leil daartoe dat verskillende verwysingsraamwerke be-
staan wat 'n direkte invlced op mense se persepsies
en oordeelsvermod uitoefen. Dit is, volgens Skinner
en Von Essen (1982:21-23), Cutlip et al. (1985:272-
273) en Kindred et al. (1990:83-85) die oorsaak

daarvan dat elke mens onderworpe is aan bepaalde
unieke hindernisse (sien figuur 7 op volgende blad-
sy) wat effektiewe luister en kommunikasie 6f ver-

hinder 6f belemmer.

Baile van hierdie hindernisse kan uit die weg geruim
word deur by elk van die vier stappe - afsending,
ontvangs, begrip en aanvaarding - te kontroleer of
die boodskap effektief deurgaan. Verder moet beide
die sender en ontvanger van die boodskap duidelike
doelwitte aangaande die boodskap hé. Die sender moet
'n duidelike beeld hé van wat hy/sy wil weet of uit-
vind en besluit hoe, wanneer en waar om die boodskap
oor te dra. Die ontvanger moet bereid wees om

konstruktief en behulpsaam te luister.

Om te weet wat die personeel, ouers en gemeenskap
omtrent sekere besluite in die skool dink, is van
die allergrootste belang. Om te weet wat hulle dink
voordat besluite geneem word, help die skoolbestuur-
ders om meer effektiewe en uiltvoerbare besluite te
neem.

Volgens Bagin et al. (1985:33), NSPRA (1986:17-18)
en Kindred et al. (1990:83-87) beteken dit egter nie
dat alle besluite in die skool op die denke van die
ouers en gemeenskap gegrond moet wees nie. Die bui-
tebelanghebbende groepe beskik selde oor die opvoed-
kundige kennis om werklik die beste opvoedkundige
aanbevelings te doen. Dit beteken egter wel dat die
opvoedkundige leiers in staat en bereid moet wees om
te verduidelik waarom hulle aanbevelings en besluite
beter is as dié wat die belanghebbendes voorgestel
het.

Figuur 7: Fases en hindernisse in die weg van effektiewe kom-
munikasie
{Skinner & Von Essen 1982:23)

FASE 1

DIE UITSTUUR
VAN KOGNITIEWE
EN EMOSIONELE
DATA

HINDERNISSE IN DIE WEG VAN ONTVANGS:
Behoeftes, kommer en verwagtings

—————————— van die luisteraar. Houdings en waardes
van die lulsteraar. Stimuli uit die
omgewing.

FASE 2 !

ONTVANGS of
WAARNEMING

HINDERNISSE IN DIE WEG VAN BEGRIP:
Taal, kliektaal; onvermo& van die luis-
teraar om daarop te konsentreer om wer-
klik te luister; vooroordele, luiste-
—————— — — — — raar se onvermo& om faktore wat hom of
haar teen die bors stuit ook in ag te
neem; tydsduur/lengte van kommunikasie;
kennis van die luisteraar.

FASE 3 !

BEGRIP

HINDERNISSE IN DIE WEG VAN AANVAARDING:
Houdings, waardes, vooroordele van die
luisteraar; statusverskil tussen die
—————— — — — sender/luisteraar; interpersocenlike
konflik as gevolg van ander faktore (tea-
trale gebare, 'n bril, en so meer).

FASE 4 1

VLAK VAN
AANVAARDING

Daar is heelwat bewese metodes waardeur terugvoering

van die ouers en gemeenskap verkry kan word. Van die

133



belangrikstes vir die doel van hierdie studie is:

* fokusgroepe;

* individuele onderhoude;

* redaksionele onderhoude en/of monitor van radio-

praatjies;

*

adviesgroepe;

deur gemeenskapsamekomste by te woon;

* %

gereelde telefoonoproepe aan ouers;

*

vraelyste; en

* amptelike opnames.

Om te luister is 'n aktiewe proses waarvoor vaardig-
heid en ocefening nodig is. Luister is nie dieselfde
as "hoor' nie. "Hoor' word met die ore alleen ge-
doen. Om werklik te luister moet 'n mens aktief aan-
dag skenk.

Faktore wat effektiewe “luister' beinvloed, is vol-
gens Bagin et al. (1985:10-11), Skinner en Von Es-
sen (1982:53-59) en Cutlip et al. (1985:203):

* Fisologliese faktore. Om te kan luister moet die

luisteraar fisies in staat wees om te hoor.

*  Verwerking-spoed van die brein. Die brein verwerk
woorde vinniger as wat hulle gehoor word. As die
luisteraar dus nie doelbewus konsentreer om te
luister nie, kan sy/haar aandag maklik dwaal.

* Toewyding. Indien die luilsteraar nie emosioneel
en intellektueel toegewy i1s nie, sal hy/sy nie
die hele boodskap inneem nie.

* Empatie. Om effektief te luister moet die luiste-
raar daartoe in staat wees om minstens gedeelte-
lik te voel wat die spreker ondervind en voel.

* Versteekte boodskappe. Die luisteraar moet in
staat wees om die subtieler betekenisse agter die
spreker se boodskap sowel as die nieverbale te-
kens te “lees' voordat hy/sy die boodskap ten
volle kan begfyp.

* Vrees. Iemand wat bang is, om watter rede ook al,
is nie altyd in staat om effektief te luister
nie. '

*  Vooroordele. Iemand wat werklik effektief wil
Juister, moet bewus wees van sy/haar eie vooroor-
dele en aktief daarteen stry sodat dit nie effek-
tiewe luister verhinder nie.

* Gemeenskaplike belange. Die effektiewe luisteraar
sal doelbewus poog om uit te vind watter belang
hy/sy met die spreker gemeen het.

* Vraagstelling. Die luilsteraar moet bereid wees om
vrae te stel ten einde te verseker dat hy/sy die
boodskap ten volle verstaan en begryp.

Uit bostaande is dit duidelik dat “effektiewe luis-
ter' een van die belangrikste aspekte van navorsing
én kommunikasie is. Die openbare skakelbeampte en
skoolbemarker moet dus voortdurend daarvan bewus
wees dat hy/sy in staat en bereid moet wees om met
'n oop gemoed na alle belanghebbendes te luister.

iii. Stappe waarvolgens die navorsingstaak uitgevoer moet

word.

a.

Sistematiese probleemdefini#ring as eerste_stap in

die navorsingstaak. In geslote sisteme word probleme

as krisisse ervaar. Openbare skakeling en bemarking
word dan ingespan om vure dood te slaan in plaas van
te voorkom, soos wat in oop sisteme - soos die skool
- die geval is. Dit is 'n feit dat dit tot voordeel
van die skool is om 'n probleem gou op te merk en
aan te spreek voordat dit in 'n krisis ontaard.

Dit blvk uit NSPRA (1986:71-73), Moore en Kalupa
(1985:120) en Cutlip et al. (1985:204) dat probleem-
definiéring begin wanneer iemand in 'n waardeoordeel
beweer dat lets verkeerd is of binnekort gaan wees.
Die kriteria vir sodanige oordele is die doelwitte

van die skool.

Sodra die oordeel gevel is dat iets verkeerd is of

gaan wees, word 'n proses van sistematiese, objek-

tiewe probleemdefiniéring as navorsingstaak van sta-

pel gestuur. Dit het ten doel om die omvang van die

probleem sowel as die bydraende faktore en belang-

hebbendes te bepaal. Tydens hierdie stap van die na-

vorsing word 'n opsommende stelling wat die pro-

bleemsituasie beskryf, saamgestel. Die vrae wat in

dié stelling beantwoord moet word, is die volgende:

* Wat is die oorsprong van die probleem?

* Waar is-die probleem?

* Wanneer is dit 'n probleem?

* Wie is daarby betrokke?

* Hoe is hulle daarby betrokke of hoe affekteer dit
hulle?

* Hoekom is dit belangrik vir die skool en sy be-
langhebbendes?

Volgens Cutlip et al. (1985:205) en Mocre en Kalupa
(1985:120) is dit belangrik dat die probleemstelling
nie die oplossing moet bevat nie. 'n Voorbeeld hier-
van is die stelling: "Wat ons hier het, is 'n kommu-
nikasieprobleem!" Kommunikasie is nie die probleem
nie, maar die oplossing. Dié stelling moet dus slegs
'n beskrywing van die huidige situasie en nie van 'n

moontlike toekomstige situasie wees nie.

Analise van die situasie_as_tweede stap in_die na-
vorsingstaak. Die tweede stap in die navorsing is 'n
deeglike analise van die situasie. Hiertydens word
die situasie ondersoek ten einde 'n volledige versa-
meling van alle bekende feite daaromtrent, inwerken-
de faktore en die belanghebbendes - intern en ek-

stern - te maak.

Die analise van die interne en eksterne faktore
sluit volgens Bortner (1983:246) en Cutlip et al.
(1985: 205-207) onder andere die volgende in:

* interne faktore:

- 'n analise van die wyse waarop die skool se be-
leid, prosedures en optredes moontlik tot die
probleem bydra;

- nasien (audit) van die kommunikasiebehoeftes,
beleid, praktyke en bekwaamhede binne die skool
(die rede hiervoor is dat die programontwerpers
besef dat die wyse waarop hulle kommunikeer en
wat hulle oordra dikwels die oorsaak van die pro-
bleem is en aangespreek moet word).

* eksterne faktore:

Die rede waarom daar 'n deeglike analise van die
eksterne faktore gemaak moet word, is dat daar
kwalik kommunikasie- en aksilestrategie& vir die
belanghebbendes beplan kan word indien daar nie
vooraf deeglik kennis geneem is wvan wat hulle
weet, dink en nodig het nie. Die vrae wat beant-
woord moet word is:

- Hoeveel informasie het die publiek nodig en hoe-
veel word gebruik?

- Watter soort informasie het die publiek nodig?

- Hoe gebruik die publiek die informasie?

- Wat bepaal die informasie wat vrygestel moet

word?

Vir die uitvoering van hierdie belangrike taak is
deeglike kennis nodig van die siening van die pu-
bliek ten opsigte van hulle rol in die situasie.

Slegs wanneer daar 'n deeglike analise van die si-
tuasie gemaak 1s, kan realistiese programdoelwitte
opgestel word. Sonder deeglike, akkurate informasie
kan die bestuur van die skool, volgens NSPRA (1986:
15-16), Kindred et al. (1990:4) en Cutlip et al.

iv.

(1985: 207), hulleself skuldig maak aan leé& beloftes

en swak dienslewering.

Dit is van die uiterste belang dat die openbare ska-
kel- en skoolbemarkingsbeampte besef dat geen mate
van openbare skakeling swak optrede goed kan maak of
sosiaal onverantwoordelike optrede in verantwoorde-
like optrede kan verander nie. Dit kan ook nie kom-
penseer vir 'n tekort aan integriteit of die publiek
oorreed dat 'n onredelike of selfsugtige beleid in
werklik redelik en onselfsugtig is nie.

Ten einde hierdie twee stappe van die navorsingstaak
suksesvol te kan uitvoer, moet die navorser in hier-
die stadium sekere besluite aangaande sy benade-
ringswyse en metodes neem, wat vervolgens bespreek
word.

Metodes wasarvolgens die navorsingstaak suksesvol uitge-
voer kan word. Die wyse waarop 'n navorsingsprojek aange-
pak word en die metodes wat gevolg word, hang ten nouste
saam met die spesifieke probleem wat bestaan, die be-
kwaamheid en voorkeure van die navorser, die beskikbare
hulpbronne en middele, en die beperkinge wat deur ander
of die situasie voorgeskryf word.

is om akkurate en bruikbare inligting te versamel. Om te
bepaal watter tipe metodes gebruik moet word, kan die
volgende vrae aangaande die situasie - soos voorgestel
deur Bagin et al. (1985:34) en Cutlip et al. (1985:208-
209) - in die vorm van 'n oorsiglys (checklist) gevra en

beantwoord word:

* Hoe gaan die resultate van die navorsing gebruik
word?

* Wie is die spesifieke belanghebbendes wat ondersoek
word?

* Hoe gaan die steekproef bepaal word?

* Watter tipe navorsingstegniek is geskik vir dié pro-
jek?
* As 'n opname gebruilk gaan word, watter metode sal

die geskikte wees?

* Watter tipe vrae - geslote (close-ended) of oop
(open-ended) of 'n kombinasie van die twee - sal
gestel word?

* Gaan navorsingspesialiste gebruik word en is hulle
in staat om die taak te verrig?

* Hoe gaan die verkre# data verwerk en gebruik word?

* Hoeveel gaan dit kos?

Die navorser wend dan die antwoorde wat op hierdie vrae
gekry word aan om te bepaal of hy/sy van informele of
formele metodes van ondersoek in die navorsingstaak ge-

bruik gaan maak.

a. Informele of “ondersoekende' metodes van navorsing
blyk volgens NSPRA (1986:18-22), Moore en Kalupa
(1985120) en Cutlip et al. (1985:208-216) baie ge-
wild te wees onder openbare skakelbeamptes en skool-

bemarkers.

Hierdie metodes kan van groot waarde wees mits die
swakhede en doelwitte daarvan in gedagte gehou word.
Die grootste probleem 1é& opgeslult in die wyse waar-
op die respondente uitgesoek word, wat bepaal of die
resultate van sodanige ondersoek werklik verteen-
woordigend van die meerderheid se siening is of nie.
As sodanige ondersoek egter beskou word as slegs on-

dersoekend van aard, dien dit 'n belangrike doel.

Die volgende informele metodes van ondersoek kan ge-
volg word:
* persoonlike kontak;

* sleutelinformante;

* gemeenskapforums en fokusgroepe:;

* advieskomitees en -rade;

*

die ombudsman;
inbel-telefoonfasiliteite en telefoniese navrae;

analise van inkomende pos;

* % %

veldstudies en verslae; en

%*

analise van die media-inhoud.

Formele metodes 1is ontwerp om meer objektiewe en
sistematiese data te versamel by wetenskaplik ver-
antwoordbare steekgroepe. Die gevaar hieraan verbon-
de is egter dat die gebruiker meer betrokke raak by
die metode wat gebruik word as by die doel en inhoud
van die studie. Soos een skrywer dit stel:

"In science as 1n love, concentration on technique
is quite 11kely to lead to impotence” (Cutlip et al.
1985:216).

Volgens Bagin et al. (1985:38), NSPRA (1986:18-21)
en Cutlip et al. (1985:216-218) is die gebruik van
formele metodes om inligting te versamel baie suk-
sesvol mits die navorsingsprobleem en -doelwitte
deeglik bepaal word vodérdat daar op 'n metode be-
sluit word.

Formele metodes wat gebruik kan word om antwoorde op
vrae te kry wat nie deur informele metodes verkry
kan word nie, is onder andere die volgende: '

* sekondére analise, wat dui op die hergebruik van
data wat oorspronklik vir 'n ander doel of =tudie
ingesamel is;

* opnames deur middel van vraelyste wat gepos word
of deur onderhoudvoering aan die hand van formele
vraelyste; (Die waarde hiervan hang af van die
keuse van respondente, watter vrae gestel word en
hoe dit gestel word.)

* formele gestruktureerde onderhoude, wat die bes-

te manier is waarop kontrole en ondersoek van die
situasie onderneem kan word; (Dit is egter 'n
baie duur metode van ondersoek wat om dié rede
dikwels nie gebruik kan word nie.)

telefoniese onderhoude, wat 'n vinniger en meer
koste-effektiewe manier van ondersoek bied wat
ook aan die respondent beter geleentheid vir ano-
nimiteit bied; en

'n paneelstudie van 'n groep respondente om die
publiek se houdingsverandering ocor 'n tydperk te
ondersoek; (Die respondente moet verskeie onder-
houde voer, 6f verskeie vraelyste voltooi, 6f 'n
dagboek vir die duur van die studie hou. Die na-
dele hieraan verbonde is egter dat sodanige res-
pondente dikwels onwillekeurig te veel van die
onderwerp te wete kom en dus “voorbereide' ant-
woorde het, of dat daar van die lede van die pa-
neel “wegval' [panel mortality] om verskillende

redes. )

Wanneer die gebruik van formele metodes deeglik be-

plan en uitgevoer word, kan dit geweldig baie bydra

tot die verwesentliking van die skool se doelwitte

wat direk of indirek met verbeterde openbare betrek-

kinge en/of bemarking verbind is.

Uit die studie van Bortner (1983:232-233), Cutlip et
al. (1985:216) en Bagin et al. (1973:10-14) blyk_die
belangrikste voordele wat die gebruik van formele

metodes vir die insameling van inligting in die

skool inhou, onder andere die volgende te wees:

Dit help die skool om:

*

op die hoogte te bly van die vinnige en voortdu-
rende veranderings wat in die samelewing plaas-
vind soos dit in die plaaslike gemeenskap weer-
spieél word:;

opvoedkundige programme te beplan wat die behoef-

tes, belangstellings en probleme van die spesi-
fieke gemeenskap sal aanspreek;

die uitleg van die skoolterreine en -geboue beter
te beplan:

personeelbenodigdhede sowel as voorraad en ge-
reedskap vas te stel;

die personeel bekend te maak met die gemeenskap
se samestelling, bronne en probleme:

dienste buite die normale, scos ontspannings- en
volwassene-opleidingsfasiliteite, wat aan spesi-
fieke gemeenskapsbehoeftes kan voorsien, te ver-
skaf;

die aantal en tipe organisasies wat in die ge-
meenskap bestaan sowel as hulle huidige verwant-
skap met die skool te bepaal:;

die pogings van instansies wat gemoeid is met die
welvaart van kinders en die jeug, te integreer;
spesifieke probleemareas in die gemeenskap waar-
aan aandag geskenk moet word, te identifiseer;
te bepaal tot watter mate die gemeenskap gereed
is vir verandering en nuwe rigtings in die opvoe-
ding en onderwys te ondersoek:

dwarssnitte van die publiek se houdings en me-
nings saam te stel;

openbare skakelprogramme en praktyke op weten-
skaplik verantwoordbare wyse (gegrond op 'n deeg-
like begrip van die gemeenskap, die belanghebben-
de publiek en die leiers) te beplan.

Gevolgtrekkings aangaande die navorsingstaak in openbare

skakeling en skoolbemarking. Uit voorafgaande blyk dit
dat 'n positiewe houding ten opsigte van die navorsings-
taak, effektiewe luistertegnieke, sistematiese probleem-
definiéring, deeglike analise van die probleemsituasie
asook die korrekte keuse en toepassing van informele of
formele metodes van ondersoek, voorvereistes is vir die

suksesvolle uitvoering van die navorsingstaak. Slegs in-

4.3.2

dien a3l hierdie essensiéle elemente in die navorsingsfase
teenwoordig is, kan suksesvolle proaktiewe beplanning as
die volgende belangrike stap in die proses van openbare

skakeling en skoolbemarking plaasvind.

Die BEPLANNINGSTAAK van die openbare skakel- en_skool-

bemarkingsbeampte

Die noodsaaklikheid van_deeglike beplanning as taak_en
funksie  van die openbare skakel- en skoolbemarkings-
beampte. Sodra 'n openbare skakel- en/of bemarkingspro-
bleem deur navorsing en data-analise gedefinieer is, moet
planne vir die hantering van die probleemsituasie saamge-
stel word. Deur swak of geen strategiese beplanning kan
'n geskil vererger eerder as verbeter word en misver-
stande kan gekompliseer eerder as opgelos word. Volgens
Cutlip et al. (1985:221) en Bortner (1983:25) is baie van
vandag se probleme die direkte gevolg van gister se
blitsbesluite.

Beplanning word dus gedoen met die doel om iets te laat
gebeur of om iets te verhoed. Verder word dit ingespan om
'n bepaalde situasie tot voordeel van al die belangheb-
bendes aan te pas of reg te stel. Beplanning in openbare
skakeling en skoolbemarking is egter té dikwels die ge-
volg van die een of ander krisissituasie. Voorkomende,
proaktiewe openbare skakeling en bemarking is direk ver-~
want aan behoorlike langtermynbeplanning, terwyl remedié-
rende openbare skakeling en bemarking gewoonlik kortston-
dig van aard is en 'n minimum beplanning behels.

Uit die studie van Cutlip et al. (1985:223), Bortner
(1983:25), NSPRA (1986:150) en Kindred et al. (1990:56-
58) blyk dit dat weloorwo& langtermynbeplanning, waarin
daar voorsiening gemaak word vir moontlike ontwikkelinge,
gewoonlik lei tot die volgende verlangde resultate:

a. 'n geintegreerde program waarin die totale poging

lei tot 'n definitiewe bereiking van spesifieke
doelwitte;

b. verhoogde deelname en ondersteuning deur die be-
stuur;

C. 'n programaksent wat positief eerder as defensief
is; en

d. deeglike corweging van temas, tydsberekeninqg en tak-
tieke.

Nieteenstaande die feit dat deeglike beplanning dien tot
voordeel van die skool en die suksesvolle uitvoering van
die openbare skakel- en bemarkingsprogram, is daar strui-
kelblokke in die pad wat die beplanningstaak aansienlik
kan bemoeilik. Die openbare skakel- en skoolbemarkings-
beampte moet voortdurend bewus wees van hierdie strui-
kelblokke en voorsiening maak daarvoor. Na aanleiding van
die bronne NSPRA (1986:17-18) en Cutlip et al. (1985:223)
blyk die belangrikste struikelblokke in die pad van be-
planning die volgende te wees:

a. werkgewers wat nalaat om die openbare skakel- en be-
markingsbeampte in hulle besluite te ken;

b. 'n tekort aan duidelike doelwitte vir die implemen-
tering van die openbare skakel- en bemarkingspro-
gram;

c. 'n tekort aan tyd vanwe#& die druk om daaglikse pro-

bleme op te los; en

d. frustrasies en tydsvermorsing wat die openbare ska-
kel- en bemarkingsbeampte ondervind vanweé& rompslomp
en swak koBrdinasie tussen verskillende departemen-

te.

Deeglike beplanning, met voortdurende inagneming van
moontlike struikelblokke, is dus noodsaaklik indien die
proses van openbare skakeling en skoolbemarking volgens
die doelwitbestuursfilosofie (sien hoofstuk 3) aangepak

word.

ii.

Die vasstelling van_doelwitte as eerste beplanningstaak.
Goeie beplanning is niks minder nie as 'n manier om vas
te stel waarheen jy op pad is en wat die mees effektiewe

en doeltreffende metode is om daar uit te kom.

Net soos die skool se oorhoofse doelwitte neergeskryf
moet word, behoort die openbare skakel- en bemarkingspro-
gram se doelwitte ook duidelik uiteengesit en op skrif
gestel te word. Hierdie belangrike eerste stap van die
beplanningsproses moet deur die openbare skakel- en
skoolbemarkingsbeampte as een van sy/haar belangrikste
take beskou word. Dit is egter nie 'n taak wat dié per-
soon alleen kan of behoort te verrig nie. Dié doelwitte
word vasgestel deur die skoolhoof met sy topbestuur, be-
stuursraad en personeel terwyl daar ook insette van die
ouers, leerlinge en selfs breér gemeenskapr verwag moet
word. Die taak van die openbare skakel- en skoolbemar-
kingsbeampte is om as kolrdineerder en raadgewer tydens
dié proses van doelwitbepaling op te tree.

As kodOrdineerder en raadgewer moet die openbare skakel-

en skoolbemarkingsbeampte sorg dra dat 'n ordelike onder-

soekingsproses gevolg word. Sodanige proses het, volgens

Cutlip et al. (1985:234), die volgende vier fundamentele

fasette:

* !n_ondersoekende kyk terugwaarts want geen skool,
probleem of geleentheid bestaan of ontstaan sonder
'n geskiedenis nie;

* 'n_wye sywaartse blik waar daar gekyk word na pu-

blieke menings en houdings jeens die skool, en die
houdings en menings van die topbestuur en personeel
ten einde te bepaal op wie daar gereken kan word in
krisistye:;

* 'n_diep kyk na binne ten einde vas te stel of die
daaglikse optrede binne die skool 'n eerlike weer-
spieéling van die verklaarde beleid is; (Die skakel-

beampte moet ook weet watter oortuigings, waardes en

standaarde as grondmotiewe van die skool dien ten
einde te besluit of hy/sy daarmee kan saamleef.) en
* 'n lang, lang kyk na die toekoms om te bepaal of die
skool met sy doelwitte op die lang duur bestaansreg
het, en of daar werklik behoefte en plek vir open-

bare skakeling en skoolbemarking in die skool is.

Doelwitte vir openbare skakeling en skoolbemarking word
bepaal deur die verlangde beoogde resultate. Dit hang af
van wat die skool wil hé dat sy belanghebbende publiek

moet weet, voel of doen omtrent 'n sekere situasie.

Kindred et al. (1990:46-47) en andere gee 'n wye verskei-
denheid van vobrbeelde van programdoelwitte wat op ver-
skillende tye en plekke in openbare skool-gemeenskap-
skakeling en -bemarking ter sprake is. Van die belangrik-
ste voorbeelde vir die doeleindes van hierdie studie blyk
die volgende te wees:

* om intelligente begrip van en vir die skool en sy
probleme in die gemeenskap te bewerkstellig;

* om vas te stel hoe die belanghebbende publiek voel
omtrent die skool en wat hulle wense rakende skool-
prestasies is;

* om genoegsame finansiéle ondersteuning vir 'n geson-
de opvoedingstelsel te verkry:

* om lede van die gemeenskap te help om meer direk
verantwoordelik te voel vir die kwaliteit van die
onderwys wat deur die skool verskaf word;

* om die welwillendheid, respek en vertroue van die
publiek in die personeel en die dienste van die
skool te bevestig:;

* om die publiek onder die besef te bring van die
noodsaaklikheid van verandering en die metodes en
doelwitte aan hulle te verduidelik;

* om die gemeenskap betrokke te laat word by die wer-
king van die skool en die oplossing van sy probleme;

en

iii.

* om 'n opregte gees van samewerking tussen die skool
en die gemeenskap aan te moedig in 'n poging om die

hele gemeenskap te lei en op te hef.

Wanneer die doelwitte met die program vasgestel is word
die beplanningstaak stapsgewyse soos volg voortgesit.

Die vasstelling van beleid, prosedures en roldefiniéring

as deel van die doelwitbepaling in die beplanningstaak.

Uit die studie van die gesagdraende werke deur Kindred et

al. (1990:56) en Morrisey (Cutlip et al. 1985:230-231)

blyk dit dat die volgorde waarin beleid, prosedures en

roldefiniéring vasgestel word tydens die beplanningspro-
ses, belangrik is vir die suksesvolle uitvoering daarvan.

Die volgorde waarvolgens hierdie take verrig moet word,

is:
a. die definiéring van rolle en missies waardeur die
aard en trefwydte van die beplande aksie bepaal
word;
b. die bepaling van areas van sleutelresultate waardeur
die speéifieke gebiede waaraan tyd, energie en
talent bestee sal word, bepaal word;
c. die identifisering en spesifisering van effektiwi-
teitsaanduiders met behulp waarvan die bereiking van
doelwitte gemeet kan word;
d. die bepaling van doelwitte en resultate wat bereik
moet word;
e. die voorbereiding van_planne van aksie ten einde die
verlangde resultate te bereik deur, byvoorbeeld
* programmering - die spesifieke volgorde waarin
aksies moet plaasvind ten einde die wverlangde
resultate te verkry;

* skedulering - die tydsduur en sperdatums van die
verskillende aksies;

* begroting - die toewysing van befondsing vir die
verskillende aksies;

* werksverdeling - besluite oor wie verantwoordelik

iv.

is vir watter aspek van die program; en
* hersiening en aanpassings van die program voordat
dit aangepak word.
f. die vasstelling van _beleid ten opsigte van reéls,
regulasies en onwankelbare besluite;
g. die vasstelling van prosedures waardeur die werk me-

todies en sistematies afgehandel kan word.

In figuur 8 (sien volgende bladsy) word 'n aanvaarbare
formaat vir die daarstelling van doelwitte en aktiwiteite
voorgestel. In hierdie voorbeeld word die doelwitte ge-
kwantifiseer om meting en evaluering te vergemaklik.
Doelwitte word gewoonlik vasgepen deur middel van persen-
tasies, getalle, bedrae, gewig, tyd of volume. Indien dit
nie moontlik is om die doelwitte as sodanig uit te druk
nie, word gebruik gemaak van 'n beskrywing van die om-
standighede wét die resultaat van die bereiking van die

doelwitte omvat.

Voordat die beplanning gefinaliseer en in werking gestel
word, is dit egter nodig om die beplanning aan sekere
maatstawwe te toets.

Toetsing en evaluering van die voorgestelde planne as
deel van die beplanningstaak. Volgens Kindred et al.
(1990:56) en Devlin en Knight (1990:7-10) word toetsing

en evaluering van die voorgestelde planne gedoen sodat
tekortkominge, weglatings en ander swakhede in die plan
betyds bespeur en reggestel word.

Uit bostaande en ander bronne blyk dit dat sodanige toet-

sing aan die hand van 'n kontrolelys (checklist) gedoen

behoort te word. Die volgende kan gebruik word ten einde

tekortkominge betyds vas te stel:

* Die programbeplanning verteenwoordig die proses
waardeur die vasgestelde beleidsbeginsels vir skool-

gemeenskap-verhoudinge geimplementeer word.

'

Figuur 8: 'n Voorbeeld_ van _'n gedeeltelike _doelwitbestuurde
openbare skakelprogram vir skool-gemeenskapsverhou-
dinge
(Aangepas uit Kindred et al. 1990:58)

HOOFDOELWIT | SPESIFIEKE AKTIWITEITE: EVALUERING

DOELWITTE

Om 'n pro- [(1.0m al die groepe|l. Verkry name van Tabulering
gram te in die gemeen- groepe van die .
ontwikkel skap te identi- Sakekamer.
vir same- fiseer. 2. Kontak biblioteek
werking vir lys van
tussen ge- groepe.
meenskaps- 3. Raadpleeg tele-
groepe in foongids vir
die skool name.
se omge-
wing. 2. Om inligting 1. Kontak elke Tabulering
aangaande elke groep. van
groep te ver- 2. Verkry titels, voltooide
kry. adresse, tel.nos.|groep-
name van lelers. |léers.
3. Versoek inligting
omtrent struktuur
en doel van groep.
4. Kategoriseer elke
groep volgens sy
aard en doel.
5. Plaas inligting
verkry in #2, #3
+ #4 op rekenaar.

3. Om 50% van die |1. Nooi elke week Tabulering
groep gedurende ses van die van die
hierdie skool- groepleiers vir aantal
jaar te ont- middagete. aanvaar-
moet. 2. Stel 'n propagan-|dings van

dastuk oor die uitnodi-

skool saam. gings.
3. Stel 'n agenda op

vir elke ete.
4. Kry terugvoering

omtrent metodes

waarop beter same-

werking met groepe

kan plaasvind.

Die oorhoofse doelwitte en spesifieke mikpunte van
die program is op een lyn met die filosofie van die
skoolsisteem en die landswette.

Die oorhoofse doelstellings en spesifieke mikpunte

van die program is meetbaar insover dit moontlik is.

* Die strategie& om die doelwitte en mikpunte te be-
reik vooronderstel die betrokkenheid van lede van al
die belanghebbende publieke insover dit moontlik is.

* Daar is 'n duidelike onderskeid tussen langtermyn-
en korttermyndoelwitte in die program.

* Die doelwitte van dié betrokke openbarebetrekkinge~
program vir die skool en die gemeenskap wys op 'n
duidelike waardering van 'n tekortkoming wat betref
dit wat is en dit wat behoort te wees.

* Die program is saamgestel met spesifieke inagneming
van die betrokke skool en gemeenskap se aard en be-~
hoeftes. '

* Die kommunikasiekanale waarop daar besluilt is, is
die korrektes vir die besondere inligting wat ver-
sprei moet word en vir die belanghebbendes wat inge-
lig moet word.

* Die programresultate kan voortdurend getoets word.

* Elke individu wat by die program betrokke is, weet
presies wat sy/haar taak behels en wat die oogmerke
daarvan 1is.

* Die beplanning bevat wegwysers vir die hantering van
alle emosionele en intellektuele eise wat deur die
belanghebbendes daaraan gestel kan word.

* By die beplanning is daar voorsiening gemaak vir die
nodige indiensopleiding van personeel.

* Die programstrategie& is aangepas by die beskikbare
menslike hulpbronne, fondse en fasiliteite.

Beplanning impliseer dus bestuursbesluite aangaande doel-
witte, beleidsrigtings, reé&ls en regulasies waardeur die
keuse van strategie& en taktiek bepaal word.

taak. Die terme “strategie’' en "“taktiek' is ontleen aan
militére taal en hulle word dikwels met mekaar verwar.
Volgens Cutlip et al. (1985:231) en Kindred et al. (1990:

46) is strategie in die skool, die plan van aksie waar-
deur die skool se hulpbronne en voordele bestuur en ge-
bruik word ten einde wrywing uit te skakel. Taktiek is
die wyse waarop die strategieé& geimplementeer word en dit

het weinig te doen met die beplanningsproses.

Waar daar 'n gesonde skool-gemeenskap-verhoudingbeleid
deur die skool vasgestel en deur die bestuursraad goedge-
keur is, behoort die skool die vasgestelde doelwitte te

bereik deur weldeurdagte voorafbepaalde strategieé.

Deur hierdie formele proses (sien figuur 9) te volg,
word: .

* bestuursverbinding van hulpbronne verkry;

* geld- en arbeidsmagprioriteite bepaal;

* die projek op die regte pad gehou; en

* aanpassings ten tyde van die projek toegelaat.

Figuur 9: Tien _stappe_in die vogrbereiding van _die plan

(Cutlip et al. 1985:232)

Die probleem 6. Programaksiestrategieé&
2. Situasie-analise: 7. Kommunikasileprogramstrategieé&
a. Interne faktore a. Boodskapstrategieé&
b. Eksterne faktore b. Mediastrategileé&
3. Programdoelwitte 8. Programevaluering
4. Belanghebbende publiek 9. Planne vir die implementering
a. (Publiek #1) van die program
b. (Publiek #2) a. Toewysing van
c. (Addisionele publiek) verantwoordelikheid
5. Programdoelwitte vir b. Skedule
elke “publiek’. c. Begroting
a. (Publiek #1) 10. Terugvoering en aanpassing
b. (Publiek #2) van die program.
c. (Ensovoorts)
vi. Verdere noodsaaklike stappe wat deel van die beplannings-
taak_uitmaak.
a. skryf van die program. Navorsing, analise, preseden-

te, en ondervinding moet in 'n aanvaarbare program-
vorm vir die bestuurslui wat nie openbare skakeling
as taak of kennisgebied het nie, aangebied word. So-
danige “verkoop' van die beoogde program is volgens
Bagin et al. (1985:15-20) en Cutlip et al. (1985:

239) die een gebied waarop die openbare skakelbeamp-
te se oorredende en tegniese kommunikasievermoéns
tot die uiterste beproef word. Hy/sy moet effektief
kan kommunikeer rondom ‘n konferensie tafel met be-

hulp van skyfie films, 'n swartbord of flitskaarte.

Dit is egter logies dat daar 'n groot gevaar 1lé in
'n oorentoesiastiese aanbieding waartydens daar on-
bereikbare of onmoontlike beloftes gemaak word. Die
openbare skakelbeampte en skoolbemarker moet dus in
sy geskrewe aanbieding daarteen waak dat hy/sy nie
die moontlike waarde en gevolge van die program oor-

skat nie.

Die hantering van die begroting. By die meeste orga-
nisasies bestaan daar 'n neiging om altyd meer te
vra as wat 'n mens werklik nodig sal hé. Vir open-
bare skakeling en skoolbemarking is dit volgens Kin-
dred et al. (1990:74-75) en Cutlip et al. (1985:240-
241) egter baie gevaarlik om hierdie tendens te volg
aangesien dit daartoe kan lel dat verdienstelike
programme afgekeur word as gevolg van die koste
daaraan verbonde. In gevestigde openbare skakel- en
bemarkingsdepartemente is die neiging om die begro-
ting volgens een van die volgende vier kontrolefak-
tore op te stel:

* totale inkomste of fondse tot _die onderneming se
beskikking (soos in bemarking of fondsinsameling-
pogings) waar daar gewoonlik 'n persentasie - ge-
grond op verkope, of fondse ingesamel - aan open-
bare skakeling toegewys word;

* die noodsaaklikheid van kompetisie, waar die be-
skikbare bedrag vir openbare skakeling en bemar-
king by die kompeterende groep gewoonlik die be-
drag bepaal wat as geskik vir openbare skakeling
en bemarking by dié organisasie beskou word;

* die oorhoofse taak _wat beoog word of doelwit wat

die skool nastreef, waar die fondse vir openbare
skakeling en bemarking gewoonlik 'n deel is van
die oorhoofse begroting vir “ontwikkeling' waar-
onder ook advertensie, promosie en bemarking,
tel; en

* die wins of surplus nadat ultgawes afgetrek is,
waar die beskikbare bedrag baile wisselend van

aard is.

Om 'n “goeie' begroting saam te stel, is dit dus
noodsaaklik om die koste van elke artikel wat beno-
dig sal word, vooraf vas te stel. Verder is dit ook
noodsaaklik om te onthou dat "koste' slegs een basis
is vir die vasstelling van waarde - so kan relatief
goedkoop promosieliteratuur wat versprel word geen
resultate toon nie terwyl duurder persoonlike wer-
wing baie beter resultate sal h&. 'n Probleem wat
dikwels opduik met betrekking tot die fondse - wat
skole vir openbare skakeling en bemarking begroot
(en wat aangespreek moet word) is die vraag: "Wat
moet alles met hierdie bedrag gedek word?" So baie
van die aktiwiteite (bv. korrespondensie, rapporte,
die ontwerp en druk van skryfbehoeftes, telefoonon-
koste, spesiale geleenthede en raadsvergaderings)
kan as openbare of gemeenskapbetrekkinge en bemar-
king beskou word.

Dit is dus die taak van die openbare skakel- en be-
markingsbeampte om vooraf presies te bepaal watter
koste aan dié program toegedig sal word en sy/haar
begroting binne hierdie parameters op te stel.

Indoktrinering - 'n_voortdurende proses. Sodra 'n
program op bestuursvlak goedkeuring verkry het, is
dit volgens Kindred et al. (1990:87) en Cutlip et
al. (1985:242) nodig om die kollegas te indoktrineer

met wat hierop gaan volg. Hierdie meganiese proses

van indoktrinering vereis persoonlike vaardigheid in
oorreding- en kodrdineringsmetodes. Die basiese pro-
bleme moet verduidelik word met verwysing na die
skade wat die skool, by gebrek aan aandag hieraan,
kan lei. Dan moet die onmiddellike remediérende
stappe wat gedoen gaan word, in die lig van die

langtermynplanne verduidelik word.

Sover moontlik moet die uitslag van amptelike_opna-
mes of ondersoeke eerder as persoonlike _menings, in
die oorredingsproses gebrulk word. Verduidelikings
moet kort maar kragtig wees en die openbare skakel-
beampte en skoolbemarker moet oortuigend in sy/haar

optrede wees.

Die volgende groep wat geindoktrineer moet word, is
die persone wat die werk sal moet verrig. Dit word
volgens Cutlip et al. (1985:243) en Kindred et al.
(1990:80) ten beste gedoen deur informele samekomste
waar die program geskets word deur die inleier en

dan vir bespreking oopgestel word.

Deur hierdie werkswyse te volg, slaag die openbare
skakel- en skoolbemarkingsbeampte daarin om die
deelnemers te laat voel dat hulle ook 'n aandeel in
die besluitnemingsproses het, en is dus positief
ingestel jeens die program. Tydens sodanige samekom-
ste moet alle beslulte genotuleer word as notules,
'n tydtafel en 'n diensrooster vir projekte of 'n
brosjure waarin die planne uiteengesit word. Die
neerskryf van besonderhede is van die uiterste be-

lang vir toekomstige samewerking en lojaliteit.

Tydsberekening - 'n _sleutelelement. Volgens Kindred
et al. (1990:307) en Cutlip et al. (1985:243) is
daar drie redes waarom die tydsberekening van 'n

program van die allergrootste belang is. Eerstens is

vii.

dit in die aard van die mens om te rebelleer teen
enige onverwagte veranderings wat sonder die nodige
gerusstelling plaasvind. Tweedens moet kommunikasie
- om die verlangde reaksie te verkry - in golwe van
die oorsprong uitbeweeg. Dit moet sover moontlik die
oorspronklike vorm en integriteit behou en dit moet
akkuraat wees. Die normale pad wat dit moet loop, is
van dié wat die nouste daarby betrokke is, tot dié
wat slegs toevallig daarin geinteresseerd is. Der-
dens is dit so dat nuus of advertensies die natuur-

like, logiese volgorde van gebeure volg.

Dit is dus noodsaaklik dat die openbare skakel- en
bemarkingsbeampte die onderskeie elemente van die
program s6 moet skeduleer, spasieer en beplan dat

die verlangde effek verkry kan word.

Implementering en evaluering as finale beplanningstake.

Ten einde die beplande aksies suksesvol te implementeer

en evalueer is dit noodsaaklik om al die stappe voortdu-

rend te monitor, vooraftoetsing en -evaluering toe te pas

en ook voorsiening te maak vir die deeglike toetsing en

evaluering van die resultate van die program.

Voortdurende monitering van al die stappe. Ten einde
die beplande aksies suksesvol uit te voer moet die
proses deurentyd gemonitor word. Cutlip et al (1985:
244) sé dan ook heel gepas: )

"Follow through on plans 1s just as important in the
practice of public relations as it is in a good golf

swing."

Volgens Devlin en Knight (1990:116) en Cutlip et al.
(1985:244) moet daar in die openbare skakel- en be-
markingsprogram reélings vir voortdurende monitering
van die vordering ingebou word. Uit hierdie en ander

bronne blyk die belangrikste reélings die volgende

te wees:

*

Die persoon in oorhoofse beheer moet kort-kort

die vordering monitor.

Die openbare skakel- en bemarkingskomitee moet

die vordering dophou deur samekomste waar daar

gelet word op:

- voorafbepaalde datums en persone wat take moet
voltooi;

- agendas waar daar spesifiek gekyk word na pro-
bleme of sake wat voortvloei uit die implemen-
tering van die program.

Die topbestuur kan aanmoediging gee deur belang-

stelling op informele basis te toon en deur hulp

te vefskaf waar nodig.

Kort vorderingsverslae kan deurlopend aan die

personeel, bestuursraad of ouerkomitees voorgelé

word.

Die voortdurende monitering van aksies het volgens
Cutlip et al. (1985:244), NSPRA (1986:78-80) en Dev-
1in en Knight (1990:115) die volgende voordele!

*

Dit gee die bestuur 'n algemene indruk van die
werk wat gedoen word.

Prioriteite kan in volgorde gehou word.

Dit moedig die analise van resultate aan.

Dit pen projekverantwoordelikheid en bestuurs-
ondersteuning vas.

Dit dien as voortdurende barometer van aksies en
resultate waardeur die bestuur gerusgestel’kan
word.

Dit vergemaklik die opsporing en terugroeping van
inligting wanneer nodig.

Deur voortdurende monitering van die aksies is dit

dus moontlik om voorbereid te wees op enige moont-

like katastrofes. Alhoewel katastrofes nie altyd

voorkom kan word nie, is dit tog belangrik om voor-

viii.

bereid daarop te wees en geskrewe planne van aksie
vir sodanige gevalle byderhand te hé.
Vooraftoetsing en -evaluering. Sodra die strategiese
planne opgetrek is, is dit volgens West (1985:88) en
Cutlip et al. (1985:251-253) noodsaaklik om dit eers
op 'n teikengroep uit te toets ten einde die effek-
tiwiteit daarvan te bepaal. Op dié wyse kan moont-
like terugslae vir die projek betyds bespeur en
voorkom word deur tydige aanpassing van die planne.
Evaluering en toetsing na afloop van die program.
Volgens Devlin en Knight (1990:115-118) en Cutlip et
al. (1985:253) is dit essensieel dat daar reeds ty-
dens die beplanningsproses voorsiening vir die toets
van die projekresultate gemaak moet word. Dit word
gedoen ten einde die totale praktyk te verbeter en
verfyn en toekomstige projekte te vergemaklik.

voorafgaande blyk dit dat die noodsaaklike beplanningstaak

van die operibare skakel- en skoolbemarkingsbeampte onder

meer die volgende behels:

*

* % kX OH

die bepaling van oorhoofse en besondere doelstel-
lings vir die program;

die bepaling van beleid, prosedures en roldefinié-
ring:

die toetsing van die voorafgaande aan sekere maat-
stawwe;

die vasstelling van strategie& vir die implemente-
ring van die program;

die skryf en aanbieding van die planne;

die hantering van 'n begroting:

indoktrinering van al die deelnemende partye:
skedulering en tydsberekening van die program; en
die monitering en evaluering van al die stappe in

die beplanningsproses.

Slegs indien al hierdie essensiéle elemente in die be-
planningsfase teenwoordig is, kan suksesvolle proaktiewe
aksie en kommunikasie as die volgende belangrike stap in
die proses van openbare skakeling- en skoolbemarking

plaasvind.

Die AKSIE- EN_KOMMUNIKASIETAAK van die openbare skakel-

en skoolbemarkingsbeampte

Die_noodsaaklikheid van die aksie- en kommunikasietake.
Aksie in openbare skakeling en skoolbemarking verwys na

‘die noodsaaklike stappe wat gedoen word om die skool se

beleidsrigtings, prosedures, produk, dienste en optrede
sodanig te verander dat dit tot voordeel van die skool en
die belanghebbende publiek sal strek. Aksies word ontwerp
met die doel om die program- en organisatoriese doelwitte
te bereik. Aksie vereils egter ondersteunende kommunikasie
ten einde die beplande strategieé& ult te voer. Hierdie
kommunikasie behels, volgens Moore en Kalupa (1985:96) en
Cutlip et al. (1985:258) onder andere:

* pogings om die teikengehore in te lig:;

* pogings om hulle te oorreed; en

* die verskaffing van opleiding wat nodig is om voor-

nemens in aksie te verander.

Verder blyk dit uit bostaande bronne dat die openbare
skakel- en skoolbemarkingsbeampte sorg moet dra dat daar
in die uitvoering van die aksie- en kommunikasietaak aan-
dag aan die volgende gegee moet word:
a. 'n Program van aksie moet vir elke belanghebbende
groep opgestel en geimplementeer word.
b. 'n Kommunikasieprogram met
* Dboodskapstrategies en
* mediastrategie& moet vir elke groep opgestel en
geimplementeer word.
c. Implementeringsplanne vir die program moet

* die toewysing van verantwoordelikheid (werksver-

158



ii.

deling),
* gskedules, en

* 'n begroting bevat.

Voordat daar na die besondere aard van die aksie- en kom-
munikasieproses in openbare skakeling en skoolbemarking
gekyk word, is dit nodig om eers kortliks te kyk na ver-
skillende teorieé& oor kommunikasie en daaruit gevolgtrek-

kings wat op hierdie studie van toepassing is, te maak.

Die_teoretiese begronding van kommunikasie. Daar bestaan
verskeie teorieé oor die proses van kommunikasie. Vir die
doel van hierdie studie word daar veral na drie teorieé
wat die ontwikkeling van die teoretiese begronding van
kommunikasie - soos dit vandag bestaan - in openbare ska-

keling en skoolbemarking ten beste illustreer.

a. Die “tweestapvloeiteorie' wat deur Katz-Lazarfeld
(Cutlip et al. 1985:266-267) ontwikkel is, word ver-
al in massakommunikasie gebruik. In hierdie skyn-
baar reglynige proses is daar 'n aantal toetredende
veranderlikes geidentifiseer, naamlik:

* blootstelling, toeganklikheid en aandag wat aan
die kommunikeerder se boodskap gegee word;

* die differensiéle aard van die kommunikasiemedia;

* die inhoud van die boodskap - die vorm, aanbie-
ding en pleitrede; en

* die ontvanger se ontvanklikheid, waardeur aan-

vaarding, aanpassing of verwerping bepaal word.

Dit is egter duidelik dat hierdie simplistiese teorie nie
die verskillende stappe van terugvoering, aanpassing,
deel van inligting en vorming van publieke menings wat
noodsaaklik is vir effektiewe kommunikasie (sien hoofstuk
3: afdeling 3.4.2 en 3.4.6) in ag neem nie.

b. 'n Tweede teorie aangaande die aard van kommunikasie

159



is die konsentriesesirkelteorie wat deur Elmo Roper
(Cutlip et al. 1985:268-270) geformuleer is. Roper
het bevind dat idees baie stadig tot die publiek
deurdring, en het die proses vergelyk met “osmose’.
Inligting beweeg hiervolgens in konsentriese sirkels
van die Groot Denkers na Groot Dissipels na Groot
Verspreiders na Kleiner Verspreiders na die Poli-
ties Aktiewes na die Polities Onaktiewes. Hierdie
teorie benadruk die gebruik van leiers en menings-
vormers in die openbare skakelproses. Die spoed
waarteen die boodskap afgelewer en aanvaar word,
word beinvloed deur velerlei faktore soos:

* kunsmatige sensuur;

* beperkte sosiale kontak;

* min tyd;

* distorsie;

*

'n geﬁvck aan woordeskat;

*

vrees vir die onbekende;
die kompleksiteit van die idee;
kompetisie met die aanvaarde, bekende idees;

* % %

die demonstreerbaarheid van die idee; en

%*

die herhalingspatroon van die bekendstelling.

Hierdie teorie verduidelik egter ook nie alles wat in die

kommunikasieproses plaasvind nie aangesien daar geen

sprake van tweerigtingvloei van inligting is nie.

'n Derde teorie omtrent die aard van kommunikasie is

et al. 1985:267-268). Wanneer openbare skakelings-

data op hierdie wyse ingesamel word, is die vrae wat

gestel word die volgende:

* Hoe definieer en evalueer die bestuur die kwes-
sie?

* Hoe dink die bestuur word die kwessie deur die
publiek gedefinieer en ge#&valueer?

* Hoe definieer en evalueer die publiek die kwes-

1id.

sie?

* Hoe dink die publiek word die kwessie deur die
bestuur gedefinieer en geévalueer?

Uit hierdie data word drie veranderlikes verkry,

naamlik:

* ooreenstemming - die mate waarin die twee stand-
punte ooreenkom;

* kongruensie - die mate waarin die een groep se
definisies en evaluering ooreenstem met wat hulle
dink die ander party se standpunte is; en

* akkuraatheid - die mate waarin die een groep se
siening van die ander groep akkuraat is, al dan

nie.

Die waarde van hierdie teorie 1€ daarin dat dit effektie-
we kommunikasie as essensieel tweerigtingkommunikasie be-
skou. Soos Duke Ellington (Cutlip et al. 1985:263) dit
ook tereg gestel het:

"There's no point in making nolses if no one is liste-

ning."”

Uit dié teorie& word dit dus duidelik dat heelparty nood-
saaklike elemente teenwoordig moet wees voordat kommu-
nikasie kan plaasvind, naamlik:

* die afsender;

* die boodskap:

die ontvanger;

die enkodering van die boodskap:

die dekodering van die boodskap; en

* %k % %

afvoering en terugvoering.
Effektiewe kommunikasie vind dus plaas slegs wanneer en

waar daar 'n tweerigtingvloei van inligting is.

Die aard van die kommunikasietaak in openbare skakeling
en skoolbemarking. Die Verklarende Handwoor deboek van die
Afrikaanse Taal (Odendal et al. 1979:593) beskryf kommu-
nikasie as "omgang met woorde, letters, of boodskappe;

ruilverkeer van gedagtes of opinies”. Kommunikasie is dus
die interpretasie, oorsending, en ontvangs van idees of
inligting, met ander woorde 'n “transaksie'. Om effek-
tief te kommunikeer, moet die afsender se woorde en sim-
bole dieselfde betekenis vir die ontvanger as vir die
sender hé. Dit is nie verniet dat die woord “kommunika-
sie' afkomstig is van die Latynse woord communis wat die
"gewone' of die “algemene' beteken nie. Die doel van
kommunikasie is dus om 'n "gewoonheid' of ‘algemeenheid’
daar te stel.

a. Fundamentele aspekte van die ‘kommunikasietransak-
sie'. Volgens Seitel (1989:166) en Cutlip et al.
(1985:261-264) verels effektiewe kommunikasie dat
al drie basiese elemente, naamlik die afsender,

boodskap en ontvanger doeltreffend moet wees.

Die studie van hierdie en ander bronne toon dat ten
einde doeltreffend te kommunikeer moet
* die oorsprong of afsender genoegsame inligting

hé, gelocofwaardig gereken word, in staat wees om
die boodskap op 'n verstaanbare wyse cor te dra,
en 'n kanaal hé waarlangs die boodskap oorgedra
kan word;

* die boodskap verstaanbaar wees vir die ontvanger,
treffend, op die man af, en dit moet die ont-
vanger se selfbelang prikkel sodat hy/sy graag
daarop wil reageer; en

* die ontvanger nie as passiewe nie maar as selek-
tiewe gebruiker van inligting vir eie redes ge-
sien word, geinteresseerd wees, die nodige kennis
en ondervinding hé om die boodskap in die regte
lig te ontvang en fisies en geestelik in staat

wees om dit te hanteer.

Don Hill, 'n veteraan op die gebied van openbare skake-
ling, het die fundamentele faktore van kommunikasie saam-

gevat in die "Beginsels van ocoreenstemming of kongruen-
sie” (Cutlip et al. 1985:265). Dit kom kortliks daarop
neer dat 'n boodskap wat deur die afsender verstaan word,
deur 'n medium na die ontvanger en dan na 'n gehoor wat

daarop reageer, gestuur word (sien figuur 10).

Figuur 10: Don Hill se model van_kongruente_ kommunikasie
(Cutlip et al. 1985:265)

1. B 2. 3.
!n Boodskap wat| verstaan word deur die| gestuur word deur
sender en
4, 5. 6.
'n_medium na 'n_ontvanger wat dit 'n_gehoor wat dit
dan weer deurgee aan verstaan en daar-
deur beinvloed word

b. Dle verspreidingsproses van die “kommunikasietran-
saksie’.
Die kommunikasietaak van openbare skakel- en bemar-
kingswerk vereis die beinvlceding van kennis, me-

nings en aksies by 'n verskeidenheid van groepe.

Aanvaarding van nuwe kennis gaan volgens Cutlip et

al. (1985:269-270) deur vyf stappe, naamlik:

* Bewuswording. Die publiek raak bewus van die be-
staan van 'n nuwe idee of praktyk maar het min
kennis daarvan.

* Belangstelling. Die publiek raak geinteresseerd
in die nuwe idee, soek meer inligting daaromtrent
en oorweeg die algemene meriete daarvan.

* Evaluering. Die publiek beocordeel die idee en
moontlike voordele wat dit vir hulleself inhou.
Dan word meer inligting verkry en die publiek be-
sluit om dit op die proef te stel.

* Proefneming. Die publiek pas die idee of praktyk
op klein skaal toe omdat hulle geintereseerd is
in die idee, praktyk of toepassing daarvan.

* Aanvaarding. As die idee aanneemlik gevind word,

word dit aanvaar.

Rogers en Shoemaker (Cutlip et al. 1985:272) wys op
die ocoreenstemming in die algemene model van kommu-
nikasie ( SOURCE-MESSAGE-CHANNEL-RECEIVER-EFFECTS) en

die verspreidingsproses (sien figuur 11).

Figuur 11: Ooreenstemmende elemente tussen die verspreidings-
proses en die S-M-C-R-E__model van kommunikasie
Elemente Oor- Boodskap | | Kanaal Ontvanger Effek
in sprong
die Source Message Channel Receiver Effect
S~M-C-R-E
Model T T
v v v v v
Ooreen- Uitvin- Uitvin- Kommuni- | | Lede Gevolge met
stemmende| |ders, ding- kasie- van die loop
elemente weten- (verwagte| | kanale sosiale| |van tyd:
in die skapli- bydraes (Massa- sisteem}||1.Kennis
versprei-| |kes, SO0S re- media of 2 .Houdings-
dings- agente relatiewe| |[inter- verande-
proses van ver-| |voordele, | [ persoon- ring (oor-
andering| | ooreen- 1ik) reding)
of me- stemming) 3.Verande-
nings- ring van
vormers optrede
(aanname of
verwerping

Die oordrag en vestiging van 'n nuwe idee is volgens
Seitel (1989:180)

Verskillende media vir oordrag is op verskil-

'n langdurige en langdradige pro-
ses.

lende tye en maniere effektief.

Dit is dus noodsaaklik vir die openbare skakel- en
bemarkingsbeampte om te weet watter media en teg-
nieke op watter stadium in die proses die meeste
Uit die
bostaande is dit ook duidelik dat effektiewe kommu-
nikasie 'n duur proses is as gevolg van die tyd, be-

effek sal toon en hoe om hulle in te span.

grip en emosionele beheer waaraan dit onderwerp moet

word. Hierdie koste kan hoér wees as wat 'n mens dink.

Hindernisse_ en verwringing in die kommunikasiepro-
ses. Hindernisse in die weg van begrip en duidelike,
verstaanbare boodskappe 1é& by die kommunikeerder
sowel as die gehoor. Daar is sosiale, ouderdoms-,
taal-, politiese, ekonomiese, rasse-, en (groeps-
drukhindernisse - behalwe die toehoorders se onver-
mo& om te verstaan -~ wat te dikwels misgekyk word
wanneer openbare skakel- en bemarkingsprogramme op-

gestel word.

'n Openbare skakel- en skoolbemarkingsbeampte moet
volgens Seitel (1989:181-182) en Skinner en Von
Essen (1982:21-22) bewus wees van die volgende foute
wat mense maak wanneer hulle kommunikeer en dan poog
om sodanige foute te vermy:

* Verwaarlosing van goed luister. Die meeste mense

is swak luilisteraars. Skakelbeamptes moet hul
luistervermo& verbeter sodat hulle aktief kan
luister.

* Die verkeerde aanspreekvorm. Mense is bloot gein-

teresseerd in wat hulle kan wen deur te luister.
Wanneer die "jy'- of “u'-vorm gebruik word, dink
die luisteraar dat die spreker sy/haar (die lui-
steraar se) beste belang op die hart dra en luis-
ter dus beter daarna as na 'n neutrale vorm soos
“'n mens'.

*  Stuur van die verkeerde nieverbale seine.

Kenners beweer dat 65 persent van 'n boodskap
deur nieverbale seine in aangesig-tot-aangesig-
kommunikasie oorgedra word. Mense let op dinge
soos liggaamsposisie, -beweging, gebare, gesigs-
uitdrukkings, oogkontak, stiltes, pousering en
snelheid.

* Die onvermo& om verstaanbaar te skryf. Bale mense

skryf om te beindruk eerder as om te benadruk.
Hulle gebruik 1lang, hoogdrawende woorde omdat
hulle glo dat dit waardigheid en krag aan hulle

woorde verleen. Dit is nie waar nie.
Onvoldoende kennis omtrent die_“gehoor'. Dit is
noodsaaklik om kennis van die toehoorders se op-
voedkundige vlak, beroep, geloof, houdinge,
groeplojaliteit en norme sowel as die ingesteld-
heid van die groep (vriendelik, vyandig of onbe-
langstellend) te hé.

Die onvermo#& om te besef dat_ kommunikasie 'n
tweerigtingvloei_behoort te hé. Baie mense dink
dat kommunikasie voltooid is as die inligting
deurgegee is. Hulle besef nie dat dit ook terug-
voering en evaluering insluit nie.
Ongemanierdheid. As dit vir die toehoorders lyk
asof die kommunikeerder onpersoonlik of onbeskof
is, sal hulle nie met dieselfde aandag luister as
wanneer die kommunikeerder hulle met respek be-
handel het nie.

Hedendaagse mense word daagliks gebombardeer deur

soveel kennis en inligting dat hulle hul naderhand

doof hou ten einde te kan voortbestaan.

Hyman en Sheatsley (Cutlip et al. 1985:273) het die
volgende lys redes vir die mislukking van inlig-

tingsaksies saamgestel:

*

Herhaalde sosiale opnames het getoon dat daar 'n
ondeurdringbare kerngroep mense is wat niks weet
of wil weet nie. )
Daar is 'nm groot deel van die samelewing wat
erken dat hulle weinig of glad nie in openbare
sake belangstel nie.

Mense is geneig om hulleself net oop te stel vir
sake wat in ooreenstemming is met hulle gehul-
digde houdings en menings. Hulle poog om sover
moontlik enige blootstelling aan vreemde of nuwe
inligting te vermy.

Selektiewe persepsie en interpretasie volg op

blootstelling omdat mense sake verskillend be-
gryp, absorbeer en onthou.

* Die veranderings wat wel plaasvind in die hou-
dings en menings van mense, word sterk gekleur
deur hulle oorspronklike vatbaarheid en houdings.

Harold Mendelschn (Cutlip et al. 1985:273-274), het

egter die volgende analise van redes waarom inlig-

tingsaksies wel suksesvol kan plaasvind, opgestel:

* as hulle beplan word rondom die aanname dat die
meeste van die toehoorders slegs gedeeltelik of
glad nie geinteresseerd in die inligting is nie;

* as die tussendoelwilitte wat op redelike wyse met
die verskaffing van inligting bereik kan word,
eerder as spesifieke eind-doelwitte gesien word:
(Dikwels 1s dit net so belangrik om ondersteu-
ningssisteme in die omgewing daar te stel of te
gebruik ten einde sulwer inligting aan te wend
vir houdingsverandering.) en

* as daar nadat bostaande doelwitte vasgestel is,
deeglike oorweging geskenk word aan spesifieke
teikengroepe se demografiese en psigclogilese
eienskappe; hulle lewenstyle, waarde- en gevoel-
sisteme; en hulle massamediagewoontes. Dit is be-
langrik dat nie slegs hulle gebrek aan belang-
stelling ondersoek word nie, maar dat die oor-
sprong van die probleem nagevors en vasgestel
word.

Dit is dus duidelik dat dit nie moontlik is om 'n
stel onfeilbare re#ls vir kommunikasie op te stel
nie. Faktore soos die onsigbare karakter van die
gehoor; die tydsberekening; en vooroordele van die
gehoor moet in berekening gebring word en die kom-
munikasie moet ontwerp word vir 'n spesifieke situa-

sie, plek, tyd en gehoor.

iv.

Eugene F. Lane (Cutlip et al. 1985:275-276) stel die
volgende tegnieke voor om wanbegrip tussen die kom-
munikeerder en sy gehoor te verminder:

* die gebruik van dié media wat die meeste invloed
het op dié spesifieke toehoorders;

* die gebruik van 'n kommunikasiebron wat die hoog-
ste agting en ontsag by die spesifieke grcr-p in-
boesem;

* die verskille tussen die inligting en die toe-
hoorders se houding sover moontlik op die agter-
grond skuif;

* om te soek na raakpunte met die toehoorders, wat
buite die veld van die besondere saak val;

* dit duidelik te stel dat die meerderheid mense
net soos die kommunikeerder oor die spesifieke
saak voel;

* die gebruik van die gevoel van groepsidentifika-
sie wanneer dit kan bydra tot 'n positiewe hou-
ding omtrent die saak - die teenoorgestelde kan
natuurlik ook waar wees; en

* aanpassing van die boodskap om die organisasie se
behoeftes te pas.

Uit bostaande is dit duidelik dat die openbare skakel- en
skoolbemarkingsbeampte bewus moet wees van moontlike hin-
dernisse of verwringing wat suksesvolle kommunikasie kan
verhoed en moet beplan om dit teen te werk.

Die openbare skakel- en skoolbemarkingsbeampte se kom-
munikasietaak. Wanneer die openbare skakel- en skool-
bemarkingsbeampte besig is met sy/haar taak as kommuni-
keerder is daar verskeie fundamentele faktore wat hy/sy
voortdurend in gedagte moet hou. Uit die bestudering en
beredenering van Seitel (1989:45-47 en 177-180) en Cutlip
et al. (1985:276-284), Kindred et al. (1990:83-213),
Bagin et al. (1973:4-14; 1985:39-44), Bortner (1983:
10~-11) en ander bronne word die volgende gevolgtrekkings

aangaande die belangrikste faktore wat die kommunikeerder

voor oé& moet hou, gemaak:

a.

Hy/sy werk met mense

* wat leef, werk, aanbid, en speel binne die raam-
werk van sosiale verbande in stede, dorpe of op
plase; (Gevolglik is hulle onderworpe aan veler-
lei invlioede waarvan die kommunikeerder s'n slegs
een is.)

* wat geneig is om te lees, kyk, of luister na in-
ligting waarteenoor hulle simpatiek gesind is of
waarby hulle persoonlike belang het;

* wat deur die massamedia beinvloed word en in eie-
soortige gehore omskep word; (So sal iemand wat
Die Vrye Weekblad lees nie maklik ook Die Patriot
lees nie.) en

* op wle se individuele gedrag die massamedia 'n
wye verskeidenheid van effekte uitoefen. Hierdie

gedrag is nie altyd meetbaar of voorspelbaar nie.

Hy/sy__werk met woorde. Die openbare skakel- en
skoolbemarkingsbeampte moet weet dat die vernaamste
wapen in sy arsenaal ‘woorde' is. Hy moet besef dat
hy nie iets kan vertel wat die toehoorders nie sal
begryp nie. Die semantiese begrip van 'n woord i1s
dus van die allergrootste belang in die proses van
kommunikasie met 'n individu of 'n groep. Die bete-
kenis van woorde verander van een konteks na die
volgende; die verloop van tyd speel ook 'n vername
rol in hierdie verandering. 'n Aanvoeling en talent
vir beeldende, onvergeetlike taalgebruik en terme is
'n baie belangrike voorvereistes vir die openbare

skakel- en bemarkingsbeampte.

Hy/sy _werk met simbole. Simbole word sedert die ont-
staan van die mensdom gebruik om boodskappe op te
som en oor te dra aan die menigtes (bv. die Ster van

Dawid of die Kruis van Christus). Dit skep geleent-

heid vir dramatiese en direkte oorredingskommu-
nikasie met groot groepe mense wat hulle in uitge-
strekte areas bevind. Die meeste mense het die snel-
skrif van simbole nodig ten einde abstrakte, omslag-
tige of moeilike begrippe te verstaan. Die simbole
wat gebruik word, moet dus gekies word op grond van
hul:

* gedenkwaardigheid of onvergeetlikheid;

* herkenbaarheid;

* toepaslikheid; en

* uniekheid.

Simbole behoort dus duidelik, verskillend en karak-
teristiek van die besondere organisasie of doelwit

te wees.

Daar is sekere voorwaardes vir effektiewe kommunika-
sie. Cutlip et al. (1985:283-284) verklaar voorts
dat die volgende voorwaardes vir effektiewe kommu-
nikasie voortdurend deur die openbare skakel- en
bemarkingsbeampte voor o& gehou moet word. Hy noem
dit die "7 C's of Communication”:

* Geloofwaardigheid (credibility). Kommunikasie ge-
dy in 'n klimaat van geloofwaardigheid wat opge-
bou en weerspieél word in die organisasie se op-
regte behoefte om die ontvanger te dien. Die ont-
vanger moet vertroue in die afsender en 'n hoé
agting vir die bron se bevoegdheid op dié gebied
hé.

* Verband (context). 'n Kommunikasieprogram moet
rekening hou met die realiteite van sy omgewing.
Die konteks moet toelaat vir deelname en terug-
voering en dit moet die boodskap benadruk, nie
weerspreek nie.

* Inhoud (content). Die boodskap moet betekenis hé
vir die ontvanger en dit moet aanvaarbaar binne
sy waardesisteem wees. Die inhoud bepaal dus die
toehoorders.

170



Helderheid (clarity). Die boodskap moet in een-
voudige terme gestel word. Die woorde moet die-
selfde betekenis vir die afsender en ontvanger
hé. Ingewikkelde sake moet saamgevat word as
temas, slagspreuke of simbole wat duidelik en
eenvoudig is. Die organisasie moet met een stem
en nie 'n klomp stemme praat nie.

Kontinuiteit en_konsekwentheid (continuity and
consistency). Kommunikasie is 'n voortdurende
proses. Dit moet voortdurend herhaal word om
werklik inslag te vind. Die storie moet altyd
dieselfde bly om gelocofbaar te wees.

Kanale (channels). Bestaande kommunikasiekanale
wat aan die toehoorders bekend is moet gebruik
word. Daar moet ook in gedagte gehou word dat
mense verskillende waardes heg aan boodskappe wat
deur verskillende kanale aan hulle gebring word.
Aanleg of bekwaamheid van die toehoorders (capa-
billity of audience). Die mees effektiewe kommu-
nikasie is dié wat die minste inspanning van die
toehoorders verg. Faktore soos beskikbaarheld,
gewoontes, leesvermo&, en die toehoorder se be-

staande kennis speel hier 'n baie belangrike rol.

Interne kommunikasie is_net so belangrik soos ek-

sterne kommunikasie. Een van die belangrikste aspek-

te van die openbare skakel- en bemarkingsbeampte se

taak wat dikwels buite rekening gelaat word, is in-

terne kommunikasie. Die volgende feite spreek vir
hulleself:

*

Enige organisasie of skool kan slegs sy doelwitte
bereik mits die personeellede weet wat die doel-
witte is en verstaan wat hulle rol in die berei-
king van die doelwitte is.

Alle personeellede beskik oor inligting, vaardig-
hede en idees wat die skool meer effektief kan

laat funksioneer.

*¥ 'n Gevoel van eienaarskap hang af daarvan of el-
keen die geleentheid het om aan die besluitne-
mingsproses deel te neem.

* Enige skool of organisasie “werk' beter indien
die regterhand weet wat die linkerhand doen.

* Openbare skakelwerk is slegs effektief indien dit
van binne na buite werk.

Interne kommunikasie is dus die lewensaar van die
skool of organisasie. Tog is daar selde goedbeplan-
de, sistematiese, interne kommunikasie in skole. Dit
is die taak van die openbare skakel- en skoolbemar-
kingsbeampte om hierdie leemte te wul. In sy poging
moet hy egter voortdurend die volgende organisato-
riese realiteite in gedagte hou:

* Baie_skole het 'n_hiérargiese gaplng aangesien
die bestuurders dikwels meer bevrediging as die
gewone personeel uit hulle werk put.

* Aksie spreek harder as woorde.
tifiseer hul nie outomaties met die skool nie.

* Personeellede het baie bronne van inligting: die
bestuur is slegs een van die bronne. Die bron wat
hulle die meeste vertrou, is hulle eie ondervin-
ding.

* 'n Mens moet nie ander se opinies en/of menings

vra as jy nie van plan is om dit in ag_te_ neem

nie.
teenoor die organisasie wat hulle as die oor-
sprong van hul ongelukkigheid beskou.

Kommunikasie in die skool behels verskeie groepe,
S00S:

* onderwysers;

* administratiewe en ander nieonderwyspersoneel;
* wvrywillige helpers;

* Jleerlinge van die skool;

* bestuursraadslede; en

* vyoormalige leerlinge en personeel.

Die volgende is idees wat werk in die poging om in-

terne kommunikasie suksesvol uit te voer:

* Lig in, betrek_en gee om want mense wat weet wat
aangaan, wat betrek word by besluitneming en
werklik omgee vir mekaar is outomaties r'-er po-
sitief teenoor die omgewing waar hulle hul be-
vind. Metodes waarvolgens so 'n atmosfeer geskep
kan word, is onder andere:

- Werknemers moet weet wat dle skool se organi-
satoriese doelwitte, en mikpunte is.

- Leerlinge moet weet wat aangaan en betrek
word.

- Gereelde meningsopnames van personeellede moet
onderneem word ten einde vas te stel wat hulle
hinder of in die weg van hulle geluk staan.

- Spanwerk moet aangemoedig word.

- Skep geleenthede om personeel gereeld op in-
formele wyse te ontmoet.

-~ Begin 'n program vir die bevordering van ge-
sondheid en geluk onder die personeel.

- Publiseer 'n personeelnuusbrief met insette
van alle betrokke groepe.

- Beskerm die personeel teen emosionele en fi-
siese oorlading.

- Wees vriendelik en tegemoetkomend wanneer u
deur die skool beweeg of iemand in u kantoor
ontvang.

- Skakel sekere woorde uit u woordeskat uit,
soos "Ja, maar..."; "Ons het dit eenkeer
probeer en dit het nie gewerk nie"”; "Die
bestuur sal dit nie goedkeur nie".

- wanneer daar veranderinge in die lug is, sorg
dat die personeel eerste daarvan hoor voordat

die riemtelegramme hulle bereik.

- Vind uit wie vir die riemtelegramme verant-
woordelik is en sorg dat dié persone die regte
informasie kry om te versprei.

Reé&l vrugbare vergaderings. Nog 'n faktor wat by-

dra tot die geluk of ongeluk van werknemers, is

die stemming wat daar by vergaderings heers. Die
volgende kan as leidrade vir vrugbare
vergaderings of ontmoetings dien:

-~ Maak seker dat die vergaderings wat u reél en
lel produktief is. Onnodige vergaderings of
vergaderings wat onproduktief is, laat die ge-
dagte posvat dat die personeel se tyd en in-
sette nie belangrik is nie.

- Stel 'n agenda vir die vergadering op en hou
daarby.

- Gee terugvoering aan die personeel omtrent vo-
rige vergaderings en die gevolge van vorige
besluite.

- As 'n vergadering nie nodig is nie, vermy dit.

- Reél so dan en wan algemene "“familie'-vergade-
rings waarby al die personeellede saamgetrek
word. Gebruik dié geleentheid om waardevolle
inligting deur te gee en almal om idees en
advies te vra.

- Reél gereeld informele "brown-bag"”-middag-
etes saam met verskillende groepe. Dit lei
dikwels daartoe dat groot probleme voorkom
word deurdat hulle betyds op dié wyse onder
die skakelbeampte se aandag kom.

Verbeter een-tot-een _verhogudings. Pas die

volgende riglyne toe:

- Wees beskikbaar vir almal wat u wil sien binne
sekere perke.

~ Gee lof aan wie dit toekom deur 'n nota te
skryf of op 'n ander wyse, en leer soveel
moontlik name ken.

- Werk nou saam met die sekretaresses en maak

seker dat hulle weet waar u u bevind en wat u
prioriteite is.

- Luister aandagtig na wat die personeel u ver-
tel en maak seker dat u hulle reg verstaan
deur terugvoering en herhaling.

- Moenie mense penaliseer omdat hulle eerlik is
nie.

- Wanneer iemand geroskam moet word, maak seker
dat u oor die regte feite beskik eerder as om
na gerugte te luister, en tree dan sou gou

moontlik op voordat daar komplikasies intree.

Samevatting en gevolgtrekkings aangaande die kommunika-
sietaak. Die noodsaaklikheid van die aksie- en kommuni-
kasietaak van die openbare skakel- en skoolbemarkingsbe-
ampte word bepaal deur die verskillende elemente wat deel
van hierdie pr: <es uitmaak, naamlik:
* 'n tweerigtingvloei van inligting met inagneming van

die volgende elemente:

- die afsender;

- die boodskap:

- die ontvanger;

- af- en terugvoering;

~ enkodering en dekodering: en

- hindernisse en verwringing.
Die taak van die openbare skakel- en bemarkingsbeampte

word verder gekompliseer deurdat hy/sy met

* mense;
* woorde; en

* simbole (onder bepaalde voorwaardes op interne en

eksterne vlak) werk.

Slegs indien al hierdie essensiéle elemente in die aksie-
en kommunikasiefase teenwoordig is, kan suksesvolle eva-
luering as die volgende belangrike stap in die proses van
openbare skakeling en skoolbemarking plaasvind.

ii.

Die EVALUERINGSTAAK van die openbare skakel- en skool-

bemarkingsbeampte

Die_noodsaaklikheid van_die_ evalueringstaak. Seker die
mees afgeskeepte maar terselfdertyd een van die belang-
rikste aspekte van openbare skakeling en skoolbemarking

is die evaluering van die sukses of mislukking van
spesifieke program. Lloyd Kirban (Cutlip et al. 1985:289)

n

verklaar dan ook tereg:

"If public relations 1is to command greater management
attention and support, 1t must demonstrate that it works,
which 1s what measurement and evaluation are all about."”

Uit Kindred et'al. (1990:324), Seitel (1989:135) en Bagin

et al. (1985:113) blyk dit daar vier hoofredes 1s waarom

evaluering van 'n skakel- en bemarkingsprogram moet

plaasvind:

a. om die bestaande openbare skakel- en bemarkingsakti-
witeite te verbeter, uit te brei, of te laat vaar;

b. om vas te stel of die program die beoogde resultate
behaal:
c. om vas te stel of die tyd en geld wat daaraan bestee

is, die moeilte werd was; en

d. om die kundigheid en bekwaamheid van die openbare
skakel- en bemarkingsdepartement beter bekend te
stel.

Die evaluering-navorsingproses_as skakel- en skoolbemar-

kingstaak. Uit die bestudering en vergelyking van Devlin

en Knight (1990:115-119), Cutlip et al. (1985:292) en

Kindred et al. (1990:325) blyk dit dat daar basiles drie

stappe van evaluering is, naamlik:

a. monitering van die proses van implementering - 'n
vorderingsverslag;

b. evaluering van die produk - die werklike produkte en
aktiwiteite wat deur die program voortgebring is; en

c. evaluering van die impak van dié betrokke program en

die sukses wat behaal is ten opsigte van die verwe-

sentliking van die oorspronklike doelwitte.

Die evaluering-navorsingsproses word ten beste geillu-

streer deur 'n model vir evaluering wat deur die UCLA

Study of Evaluation-groep opgestel is (sien fig. 12 op

volgende bladsy). Hierin word al die elemente wat nodig

is vir evaluering volgens Cutlip et al. (1985:292) saam-
gevat. Ongeag die grootte van die program behoort die
evalueringsproses volgens Cutlip et al. (1985:293-294) en

Kindred et al. (1990:325-327) uit die volgende basiese

stappe te bestaan:

a. Bepaling .van die gebruike en doelwitte van die eva-
luering. Dit is noodsaaklik om die probleem of vraag
wat die evaluering motiveer, vooraf vas te stel ten
einde te verhoed dat massas onbruikbare data
vergader word.

b. Organisatoriese toewyding aan_evaluering en navor-

sing_as_basiese onderdeel van die program. Evalu-

ering moet deel van die probleemdefini&ring, beplan-

ning, programmering, en implementering wees.

c. Verkry konsensus oor evaluering binne die departe-
ment.

d. Spesifiseer programdoelwitte in meetbare terme.

e. Kies die mees toepaslike kriteria vir meting.

£. Bepaal die beste metode_waarvolgens bewyse verkry
kan_word.

g. Hou volledige dokumentasie van die program se ver-
loop.

h. Gebruik die bevindings van die evaluering.

i. Rapporteer die bevindings van die evaluering aan die
bestuur.

j. Dra by tot verdere professionele kennis.

Sekere items in die program mag eenmalig van aard wees,
byvoorbeeld die verfraaiing van die skoolterrein, teenoor

andere wat langdurig van aard is, soos die verhouding met

Figuur 12: Die evalueringsproses

(Cutlip et al. 1985:292)

Uit figuur 13 is dit duidelik dat evaluering 'n deur-
lopende taak is waardeur die geldigheid, toepaslikheid en
vordering van die skakel- en skoolbemarkingsprogram

voortdurend gemonitor en aangepas word.

Figuur 13: Voorbeeld van 'n spesifieke_program_se_evaluerings-

proses
(Devlin & Knight 1990:115)

Voorbeeld As die spesifieke openbare skakelprogram die

produksie _en_uitgee van_'n nuwe brosjure insluit,

sal die drie evalueringstappe wees:

1. Kontroleer die beplanning van die brosjure en
redigeer dit gereeld om te bepaal of die werk
volgens skedule verloop; kyk na die konsep
voorbeeld en later die proewe;

2. Beskou en beoordeel die eindproduk; kry die
mening van onderwysers, ouers en bestuurs-
lede.

3. Soek na getuienis dat die oorspronklike doel-
witte, naamlik om die aantal leerlinginskry-
wings te verhoog en om groter ocuerbetrokken-
heid te verkry, bereik is. As dit wel so is,
moet daar seker gemaak word dat die brosjure
wel 'n beduidende rol hierin gespeel het.
(Die derde stap is die moeilikste maar ook die
belangrikste, en om dié rede moet skole dit
nie vermy nie)

1idi.

Vervolgens word daar gekyk na die evalueringsinstrumente
en maatstawwe wat in die uitvoering van dié taak gebruik
kan en behoort te word.

Evalueringsinstrumente waardeur die geldigheid en vorde-
ring van die openbare skakel- en skoolbemarkingsprogram
gemonitor word. Sommige van die kenners op die gebied van
openbare skakeling en skoolbemarking gee stappe vir eva-
luering aan die hand terwyl ander, soos Swinehart (Kin-
dred et al. 1990:325-326) voel dat die instrumente van
evaluering belangriker 1s. Hy stel dan ook 'n lys van
tipes evaluering saam en gee die dimensies wat deur elk
van hierdie instrumente ge&valueer kan word:

a. Tipes en dimensies van evaluering. Figuur 14 (sien

volgende bladsy) gee die raamwerk van Swinehart se

hantering van evaluering. Die proses, kwaliteit, en

doelwitte (tussentydse en uiteindelike) is die drie

Figuur 14: Tipes en _dimensies van evaluering
(Swinehart soos aangehaal in Kindred et al.
1990:326)

SOMMIGE TIPES EVALUERING EN HULLE GEBRUIKE

Geévalueerde dimensies

Tipes evaluering Proses|Kwali- Doelwitte
telt

Tussen- |Uitein-
tydse delike

1. Beskrywing en subjektiewe
waardering deur persone wat *
direk betrokke is by die uit-
voering van die program.

2. Aantal aktiwiteite - hoe-
veelheid materiaal wat ‘gepro- * *
duseer word, films vertoon,
navrae beantwoord, ens.

3. Eksterne kenners se takse-
ring van aktiwiteite of pro- *
dukte, ens.

4. Gehoor of ontvangers van * *
informasie se reaksies, ens.

5. Reaksies van uitgenocoide
proefgroepe saamgestel uit * *
dié soos in #4.

6. Kleinskaalse studies om
die reaksie van werklike of
potensisle gehore te toets * *
deur versekerde blootstelling
en onmiddellike beoordeling.

7. Gekontroleerde veldstudies
of paneelondersoeke om die * *
werklike impak van programme
of materiale te toets.

dimensies wat hy beoordeel vir elke tipe evaluering
van openbare skakeling. Die volgende word ingesluit
onder elk van dié dimensies:

*  Proses:
Hieronder sluit Swinehart faktore soos die aard
van aktiwiteite; aantal mense wat aan die projek
werk; die tyd wat nodig is; en die belanghebbende
publiek in.

* Kwaliteit:
Hieronder sluit hy die ontwerp, akkurﬁatheid,
duidelikheid, verstaanbaarheid, en toepaslikheid
van die materiaal en program, in.

* Doelwitte:
Hy onderskei tussen tussentydse en uiteindelike
doelwitte.

- Tussentydse doelwitte sluit die metodes waar-

voléens die doel bereik word, soos die plaas
van nuusartikels en algemene gebruik van die
media, in.

- Uiteindelike doelwitte sluit die veranderings
wat in die toehoorders (audlience) se hou-
dings, menings, en optrede bewerkstellig word,
in.

Die oorsiglysmetode van evaluering. NSPRA gee in
hulle gids Evaluating your school public relations
investment (Bagin et al. 1990:114) 'n verdere in-
strument vir die evaluering van openbare skakel- en

bemarkingsprogramme, naamlik die oorsiglys.

Hierdie benadering tot evaluering stel vrae soos:

* Het die skool 'n oorhoofse beleid vir openbare
skakeling en skoolbemarking om daardeur toewyding
aan dié saak te bewys?

* Is die administratiewe prosedures vasgestel en is
die finale besluite aangaande openbare skakeling
en skoolbemarking gedelegeer aan een verantwoor-
delike persoon?

* Word die openbare skakel- en bemarkingsfunksie

finansieel en personeelgewys genoegsaam gesteun?

* Het die openbare skakel- en skoolbemarkingsbeamp-
te direkte toegang tot die skoolhoof of superin-
tendent?

* 1Is die openbare skakel- en skoolbemarkingsbeampte
1id van die uitvoerende of topbestuur van die
skool?

* Is die openbare skakel- en skoolbemarkingsbeampte
een van die eerstes om te weet van enige groot
gebeurtenisse in die gemeenskap?

* vind daar tweerigting-interne openbare skakeling
in die skool plaas?

* Word die belanghebbendes doelbewus geidentifiseer
en word planne s6 ontwerp dat daar aan die kommu-
nikasiebehoeftes van sodanige gehore voldoen
word?

* Word daar in die eksterne openbare skakel- en be-
markingsprogram van 'n verskeidenheid van kommu-
nikasietegnieke gebruik gemaak?

* Is daar 'n krisiskommunikasielyn beskikbaar?

* Word die openbare skakel- en skoolbemarkingsbe-
ampte betrek by langtermynbeplanning?

* Maak die program voorsiening daarvoor dat die
terugvoering van interne en eksterne belangheb-

bendes geanaliseer en gebruik word?

Die kommunikasie-oudit. 'n Kommunikasie-oudit is 'n
analise van die skool se kommunikasie - intern en
ekstern. Alhoewel dit volgens NSPRA (1986:203-204),
Kindred et al. (1990:333- 334) en Bagin et al.
(1985: 115) meer van toepassing is op die geheel-
beeld van openbare skakeling, is dit tog ook toe-
pasbaar in die geval van spesifieke programme. Dit
is waarskynlik die beste metode om die skool se
langtermynprogramme te evalueer. Hierdeur word die
sterk en swak punte van die program vasgestel; dit
lé braak areas bloot en veroorsaak gewoonlik dat

daar meer tyd en aandag aan openbare skakeling en

bemarking gegee word.

Sodanige omvattende kommunikasie-oudit stel dus kom-
munikasie-gapings bloot en hieruit kan regstellings
aangebring word aan

* die kort- en langtermyndoelwitte;

* die prioriteite van hierdie doelwitte;

* temas/sake wat beklemtoon moet word;

* die prioriteitslys van belanghebbendes;

* 'n pols op die sleutelsake in die gemeenskap:

* kommunikasiemetodes wat werk:;

* nuwe kommunikasiemetodes wat aandag verdien; en

* dit dien as maatstaf vir toekomstige evaluering.

Volgens Bagin et al. (1985:115) word die kommunika-
sie-oudit gewoonlik op uitnodiging van die skool of
distrik deur bekwame professionele openbare skakel-
en bemarkingsbeamptes gedoen. Wanneer die hele dis-
trik se openbare skakeling geouditeer word, word die
volgende aspekte volgens NSPRA (1986:204) onder an-
dere ondersoek:

* die kommunikasiefilosofie, deur te kyk na formele
beleid, die oopheid van besture, die ondersteu-
ning van uitvoerende besture, die rol van die
openbare skakel- en bemarkingskantoor, gesen-
traliseerde versus gedesentraliseerde benade-
rings, ensovoorts;

* demografie van die gemeenskap deur 'n analise van
wie nou daar is en wie moontlik ocor vyf jaar daar
gaan wees, aktiwiteit en stabiliteit van die ge-
meenskap, private skole in die gemeenskap, per-
sentasie van nieouers in die gemeenskap, en dies
meer;

* doelwitte en mikpunte van die skool/distrik en
die openbare skakel- en bemarkingskantoor:

* organisasie en personeel van die openbare skakel-
en bemarkingskantoor;

die bestaande openbare skakel- en bemarkingspro-
gram, met besondere verwysing na produkte, akti-
witeite asook die algemene program vir interne en
eksterne openbare betrekkinge;

houdings teenoor_ die bestaande program, interne
en eksterne belanghebbendes se verslae omtrent
die huidige program se sterk en swak punte; en
behoeftes_en verwagtings, terugvoering van al die

betrokke partye.

'n Kommunikasie-oudit van 'n skool/distrik bestaan
volgens Bagin et al. (1985:115) en Kindred et al.
{1990:333-335) uit die volgende vyf stappe:

*

navorsing - 'n oorsig van die huidige program en
beskikbare data omtrent die skool en gemeenskap:
ultvind wat “ons’ dink: om te praat met die sleu-
telbestuur en 'n waardering te maak van die skool
se sterk en swak punte ten opsigte van onderrig,
bestuur, openbare skakeling en bemarking:
uitvind wat "hulle' dink: om te gaan na sleutel
interne en eksterne belanghebbendes en hulle
mening omtrent die skool se sterk en swak punte
op die gebied van onderrig, bestuur, openbare
skakeling en bemarking te vra;

evaluering van die_ verskil tussen wat “ons' en

“hulle' dink: '‘n openbare skakelings- en bemar-
kingsbalansstaat van bates, laste, sterk en swak
punte; en

aanbevelings rakende metodes om die gapings wat
in die oudit blootgelé is, te ocorbrug.

Kommunikasie-ouditte skep dus 'n nuwe perspektief op

openbare skakeling en skoolbemarking by skoolbe-

stuurders en personeel. Hierdeur kom hulle tot die

besef van die belang van 'n sistematiese benadering

tot openbare skakeling en skoolbemarking en dat pu-
blisiteit en enkel aktiwiteite nie werklik 'n open-

184



iv.

bare skakel- en bemarkingsprogram is nie. Die re-
sultate van kommunikasie-ouditte lei gewoonlik tot
nuwe beplanning van openbare skakeling en bemarking,
strategied en doelwitte wat, indien dit korrek saam-
gestel word, kan bydra tot die jaarlikse evaluering

van die program.

Interpretasie en _gebruik_van evalueringsresultate. Die
instrumente wat gebruik word om 'n openbare skakel- en
bemarkingsprogram te evalueer, is gewoonlik waardering-
skale en oorsiglyste. Indien dit met die nodige sorg
saamgestel word en die essensiéle eienskappe van 'n
konstruktiewe en dinamiese program omsluit, help dit
volgens Kindred et al. (1990:327) om die sterk en swak
punte van die program te identifiseer en verskaf dit
inligting wat gebruik kan word om die program aan te pas

of van nuuts al te ontwerp.

Om die effek van 'n spesifieke program te toets, is dit
volgens professor Byron Reeves (Cutlip et al. 1985:307)
nodig om die volgende te hé:

a. kennis van die stimulusmateriaal;

b. kontrole van die toepassing:;

Cc. beocordeling van die impak; en

d. begrip van die meganisme of onderliggende proses van

die effek of uitkoms.

In vraagvorm is dit dus nodig om te weet

* Wat oefen 'n invloed uit?

* Wie word beinvloed?

* Wat verander?

* Wanneer en hoe verander dit?

Wanneer 'n program nie die verlangde resultate het nie,

kan daar volgens Cutlip et al. (1985:308) gewoonlik tot

een van die volgende drie gevolgtrekkings gekom word:

a. Die teorie waarop die program gebaseer was, was fou-
tief.

b. Die voorbereiding en/of implementering van die pro-
gram was foutief.
c. Die evalueringsmetodes slaag nie daarin om die impak

van die program te bepaal nie.

Samevattend kom dit dus daarop neer dat navorsing die

probleemoplossipgsproses_1ni§ieerL_mqnitorﬂen'vqltooi.

SAMEVATTENDE GEVOLGTREKKINGS

Uit hierdie hoofstuk blyk dit duidelik dat die taak en
funksies van die openbare skakel- en skoolbemarkings-
beampte omvangfyk en veelfasettlig is. Die algemene take
en funksies blyk redelik ongespesifiseerd te wees, terwyl
die spesifieke take en funksiles al die aspekte van navor-
sing, beplanning, aksie, kommunikasie en voortdurende

evaluering insluit.

Dié totale proses van openbare skakeling en skoolbemar-
king met al dié betrokke take word vervolgens in 'n model
(soos aangepas uit Cutlip et al. 1985:235) voorgestel

(sien volgende bladsy).

Hieruit is dit duidelik dat die vierstap openbare skakel-
en bemarkingsproses en taak so omvattend en uiltgebreid is
dat dié taak eintlik net deur persone met die regte ag-
tergrond en opleiding suksesvol aangepak en deurgevoer

kan word.

In die volgende hoofstuk word daar gekyk na die realise-
ring van openbare skakeling en skoolbemarking in die
skool. Daar sal veral gepoog word om maniere voor te stel
vir die ontwikkeling van beplande en georganiseerde open-
bare skakeling en bemarking in skole. Met hierdie doel

voor o&, sal daar veral gelet word op:

186



Figuur 15:

Die vierstap openbare skakel- en bemarkingsproses

DEFINIéRING} BEPLANNING AKSIE EN EVALUERING
VAN DIE —» EN —» | KOMMUNIKASIE |—» VAN DIE
PROBLEEM PROGRAMMERING PROGRAM

Situasie- Strategiese Boodskap- Resultate:

analise: analise: strategieé:

Agtergrond Doelwitte Inhoud Maatstawwe

Oorsake Alternatiewe Tydsbereke-

Presedente Risiko's ning Gevolgtrek-

Bondgenote Voordele Herhaling king:

Teenstan- Gevolge Opvolging Hersiening

ders Besluite Vernuwing

Neutrales Taktiek Media- Be&indiging

Program- strategieé:

doelwitte Voorstel: Verandering Terugvoering

Mediums van
Media optrede
Talent

Koste

Toestemming:

Toewyding

Ondersteuning

Deelname

die organisatoriese en administratiewe strukture vir
openbare skakeling en skoolbemarking met spesifieke

rol- en werksverdelings:

die eienskappe van die openbare skakelbeampte en

skoolbemarker;

die opleiding van openbare skakel-

kingsbeamptes.

en

HOOFSTUK 5

DIE REALISERING VAN OPENBARE SKAKELING EN BEMARKING IN

DIE SKOOL

INLEIDING

In die vorige hoofstuk is daar gekyk na die verskillende

take en funksies wat deur die openbare skakel- en bemar-

kingsbeampte vervul moet word. In hierdie hoofstuk word

daar nou gekyk na die realisering van openbare skakeling

en bemarking in die skool met besondere verwysing na:

*

die rol- en werksverdeling vir die uitvoer van die

openbare skakel- en bemarkingstaak met verwysing na
die

funksionering van die openbare skakel- en bemar-
kingsdepartement in die skool;
voordele en nadele verbonde aan 'n openbare ska-

kel- en bemarkingsdepartement;

die rol van die openbare skakel- en bemarkingsbeamp-

te met verwysing na

die aanstelling van die openbare skakel- en be-
marklngsbeampte;

die elenskappe van die ideale openbare skakel- en
bemarkingsbeampte;

voorwaardes vir sy/haar aanstelling;

sy/haar besondere rol en taak in die skool;
standaarde en etiese kode vir openbare skakel- en

bemarkingspersoneellede;

die opleiding en voorbereiding van openbare skakel-

en bemarkingsbeamptes met verwysing na

die tradisionele opleiding van skoolbestuurders;
redes vir opleiding in openbare skakeling en
skoolbemarking;

metodes van opleiding en die voorbereiding van

openbare skakel- en skoolbemarkingsbeamptes;

* 'n model vir 'n openbare skakel- en bemarkingspro-
gram vir die staatsondersteunde en privaat skool in
Suid-Afrika.

ORGANISERING EN REALISERING VAN DIE SKOOL SE OPENBARE
SKAKEL- EN BEMARKINGSTAAK

Suksesvolle openbare skakeling en skoolbemarking is die
taak van elke persoon wat betrokke is by, beinvloed word
deur, en in die diens staan van die skool. Hilldrup
(1982: 5 en 36) maak die volgende stelling:

"Everything a school system or its officials does has
some potential for gain and much potential for disaster."”

Om die personeel van 'n skool by openbare skakeling te
betrek, is nie net 'n goeie idee nie - dit is essensieel!
Personeelbetrokkenheid by openbare skakeling beteken,
volgens Walling (1982:47) en Bortner (1983:28), om oor 'n
diverse, kundige en geinteresseerde groep individue te

beskik wat werklik 'n sukses van die taak kan maak.
Vervolgens word daar gekyk na die rolverdeling wat vir
die suksesvolle uitvoering van openbare skakel- en bemar-

kingsprogramme in die skool noodsaaklik is.

Die rolverdeling vir die uitvoer van_openbare skakel- en

skoolbemarkingsprogramme

Die openbare skakel- en bemarkingsdepartement van 'n.or—
ganisasie (skool) word volgens Moore en Kalupa (1985:146)
en Seitel (1989:60) georganiseer volgens die verskillende
funksies wat verrig moet word. Gewoonlik ontstaan die de-
partement na aanleiding van kleiner operasies en dit
groei namate die omgewing verander. Die departement kan
uit slegs een of vele spesialiste bestaan, na gelang van
die behoefte van dié besondere organisasie. Die grootte,

rol en plek van die openbare skakel- en bemarkingsdepar-

Figuur

tement verskil dus van een organisasie na die volgende.

Skole is in dié besondere posisie dat hulle wetenskapli-
kes, ingenieurs, skrywers en kunstenaars in hulle diens
het. Die bronnepotensiaal is bykans oneindig. In figuur
16 verskyn 'n 1lys van die personeellede in 'n gewone
hotrskool wat op verskillende terreine 'n beduidende
bydrae tot openbare skakeling kan lewer. Hiervolgens is
die openbare skakel- en bemarkingsbeampte in die skool
inderdaad gese#nd met 'n talentvolle personeel wat enige
professionele skakel- en bemarkingsmaatskappy hom/haar
sal beny. Verder het die personeel in 'n “gelukkige'
skool nog persoonlike belang ook by die welvaart van die
skool.

16: Menslike hulpbronne vir openbare skakeling in die
skool

(Walling 1983:48)

DEPARTEMENT MOONTLIKE BYDRAE TOT OPENBARE SKAKELING

Kuns

Tale

Handwerk

Musiek/Drama [Opvoerings en programme
Wiskunde/Wet. |Statistiese materiaal
Huishoudkunde|Verversings vir funksies en kostuums vir

Handel

Illustrasies vir brosjures, tekeninge, diagramme
en strokiesprente

Persvrystellings, proeflees van geskrewe stukke,
vertalings, nuusbriewe en pamflette

Visuele voorstellings en aanbiedings

opvoerings
Tikwerk en dataprosessering

Navorsing (Bortner 1983:119-121; Walling 1985:48) het be-
wys dat die mate waarin personeel betrek word by besluit-
neming (hetsy in verband met openbare skakeling, skoolbe-
marking of in die algemeen) ook 'n beduidende invloed op
interne verhoudings, uitvoering van pligte en werkstevre-
denheid uitoefen.

Volgens Devlin en Knight (1990:109) is dit egter nood-
saaklik dat die re&ling van die skool se openbare skakel-

en bemarkingsprogram nie slegs 'n byvoeging tot die skool

se organisasiestruktuur sal wees nie. Dit moet gebaseer
word op die diepgewortelde houdings en menings van die
belanghebbendes en dit moet dus 'n integrale deel van die
skool se bestuur uitmaak. In figuur 17 word 'n model vir
die organisasie van die skool se openbare skakel- en be-

markingsdepartement geillustreer.

Figuur 17: 'n Model vir die organisasie van die skool sg_open—

bare_skakel- en bemarkingsdepartement

(Devlin & Knight 1990:110)

Senior Bestuurspan — — — — | Bestuursraad

Personeel— — — — » BEMARKINGSKOMITEE <« — Quer-onderwyser-
T T vereniging
Ander groepe - t H
gemeenskap,— —- — — — — A A— — — — Skoolraad
sakesektor, ens. v
BEPLANNINGS-
» | PROGRAM « - - = = - = - !
T i
v !
IMPLEMENTERINGS- H
PROGAM Persbeampte?
T <« — — — Redakteur?
v Skakeling- en
Bemarkingsbeampte
EVALUERING

v
Kbordineerder/
Spanleier

o ——————
! - ———

_——— «— -

OPENBARE SKAKEL- EN

|

Ten einde die organisasie van die openbare skakel- en be-
markingsdepartement in die skool beter te belig, is dit
nodig om na die spesifieke rolverdeling van al die deel-

nemers te kyk.

bemarking. Uit 'n studie van Bagin et al. (1985:5) en
Bortner (1983:85), blyk dit duidelik dat skoolhoofde die
kommunikatiewe leierskap vir hulle skole voorsien. Hulle
is die sleutelpersone wat onmiddellike probleme rondom

verhoudings met die gemeenskap, ouers, leerlinge en per-

soneel asook die bemarking van die skool moet hanteer.

Hulle is ook die sleutel tot

* die keuse van beplande of onbeplande openbare skake-
ling en bemarking in die skool:;

* die improvisering van 'n openbare skakel- en bemar-
kingsprogram vir dié betrokke skool;

* onmiddellike stimulasie en opleiding van asock toe-

sighouding oor die personeel se uitvoering van hulle

openbare skakel- en bemarkingstake:; en

'n atmosfeer van betrokkenheid by en samewerking met

die ouers en gemeenskap.

Die skoolhoof se drie hooftake met betrekking tot open-

bare skakeling en skoolbemarking blyk uit Bortner (1983:

87), Mayer (1974:172), Jenkins (1976:27-31), Kruger

(1981:32- 33), Queen (1989:34), Arnn en Mangieri (1988:

1-7) en andere die volgende te wees:

a. Organisering van die skool vir openbare skakeling en
skoolbemarking. Die hoofdoelwitte met die organise-
ring van die skool se openbare skakel- en bemar-
kingsfasette behoort die volgende te wees:

* aktiewe deelname van die hele personeel (onder-
wys- en ander) in die beplanning en implemente-
ring van die program;

* konstruktiewe betrokkenheid van die gemeenskaps-
leiers en -organisasies by die beplanning en im-
plementering van die program; )

* duidelike definisie en delegering van pligte en
beheer wat essensieel is vir die verloop van die
program; en

* ontwikkeling van 'n tweerigtingvloei van inlig-
ting, interpretasie en interaksie +tussen die
skool en sy belanghebbende gemeenskap.

Ten einde hierdie doelwitte te kan bereik moet die

skoolhoof, volgens bostaande skrywers, aandag aan 'n

verskeidenheid van organisatoriese aktiwiteite gee,

naamlik die

* opleiding van die personeel ten opsigte van die
aard van, behoefte aan en moontlike voordele ver-
bonde aan 'n openbare skakel- en bemarkingspro-
gram;

* waarneming en analisering van die personeel se
belangstellings en vaardighede met betrekking tot
openbare skakeling en bemarking;

* aanstelling van personeel vir spesifieke take in
die program;

* uitkies van gemeenskapsleiers en organisasie wat
as die nukleus vir gemeenskapskontak kan dien;

* ontwikkeling van 'n komiteestruktuur waardeur die
personeel gerusgestel word en waar lede van die
personeel selfs in 'n lekehoedanigheid kan bydra
tot die beplanning en implementering van die pro-
gram:;

* vasstel van prosedures vir die identifisering van
probleemareas; en

* waarneming en waardebepaling van die resultate
van die openbare skakel- en bemarkingsprogram.

Samewerking met die personeel. Die opbou van gesonde
interne verhoudings met en tussen die personeel i1s
volgens Bortner (1983:87), Mayer (1974:172), Jenkins
(1976:27-31), Kruger (1981:32- 33), Queen (1989:34),
Arnn en Mangieri (1988:1-7) en andere, een van die
hooftake van die skoolhoof.

In dié opbouingsproses van interne verhoudiﬁge ten

einde saam met die personeel te poog om beter ver-

houdinge met die gemeenskap te bou, moet die skool-

hoof veral aandag aan die volgende gee:

* die ontwikkeling van die moreel en 'n samehorig-
heidsgevoel;

* die verskaffing van indiensopleiding in openbare

skakeling en skoolbemarking:; en
* die aanmoediging van persoonlike kontak met die

gemeenskap.

c. Samewerking met die gemeenskap. Terwyl die skoolhoof
werk aan die ontwikkeling van gesonde interne ver-
houdinge moet hy/sy volgens Bortner (1983:85), Mayer
(1974:172), Jenkins (1976:27-31), Kruger (1981:32-
33), Queen (1989:34), Arnn en Mangieri (1988:1-7) en
andere, terselfdertyd werk aan die eksterne verhou-
dinge met die gemeenskap. Hiervoor moet hy/sy daar-
voor verantwoordelikheid neem om
* die mense in te lig;

* 'n opname van houdings en menings te maak;

* die formele kontak met die gemeenskap te behou;

* nabye kontak met die ouers op te bou en te behou;

* konflikte te voorkom en op te los;

* die hulp van sleutelpersone in die gemeenskap en
organisasies te verkry:;

* administratiewe personeel op te lel sodat hulle
suksesvol met die publiek kan omgaan; en

* konstruktiewe verhoudinge met die plaaslike media
op te bou.

Dit is duidelik dat die skoolhoof die belangrikste rol te
vervul het in die openbare skakelingsprogram van die
skool. Hy/sy kan dus die struikelblok vir of die katali-
sator van die hele proses wees.

Die take en werkslading van skoolhoofde kan egter daartoe
lei dat hulle werklik nie die tyd of energie het om die
nodige aandag aan hierdie aspek van skoolbestuur te wel
nie. In so 'n geval is die aanstelling van 'n openbare
skakelbeampte (sien punt 5.2) die aangewese uitweg. Al-
hoewel dit nie die verantwoordelikheid van skoolhoofde
sal wegneem nie, kan dit tog hul taak geweldig verge-
maklik.

ii.

iii.

Die rol van_die Bestuursraad in openbare_skakeling en
skoolbemarking. Die Bestuursraad van 'n skool se taak in
openbare skakeling en skocolbemarking blyk uit 'n studie
van Bagin et al. (1985:5), Kindred et al. (1990:60-63) en
Bortner (1983:46-60), te wees om beleidbeginsels saam te
stel wat die beplanning en implementering van openbare
skakel- en bemarkingsprogramme ondersteun. 'n Begroting,
personeel, materiaal, toerusting en filosofiese onder-
steuning deur die Bestuursraad is 'n “moet' vir die ef-
fektiewe implementering van openbare skakel- en bemar-

kingsprogramme.

Die Bestuursraad word deur die belanghebbende gemeenskap
vir die bestuur van die skool verkies. Dit is dus slegs
billik dat die gemeenskap sal verwag dat hulle ten alle
tye ingelig moet word ten opsigte van wat in die skool
aangaan; wat met hulle geld gedoen word; en hoe dit met
die onderrig van hulle kinders gesteld is.

Elke Bestuursraad word volgens Kindred et al. (1990:60),
Bagin et al. (1985:5) en Bortner (1983:46-60), voort-
durend met die feit gekonfronteer dat elke individu en
groep in die gemeenskap sy/hulle eie behoeftes wil bevre-
dig. Aangesien dit egter menslik onmoontlik is, word die
goue middeweg van die meerderheidssiening gewoonlik ge-
volg. Die Bestuursraad wat hierdie soort demokrasie toe-
pas, moet besef dat hulle kritiek op die lyf gaan loop
van beide die konserwatiewe en liberale elemente in die
gemeenskap. Sodanige kritiek kan versag of te&gewerk word
deur seker te maak dat die publiek bewus 1s van die be-
langrike verantwoordelikheid, take en funksies wat die
raad sonder enige vergoeding namens die gemeenskap ver-

rig.
Die onderwyser_ se rol_ in openbare skakeling en skool-
bemarking. Onderwysers bevind hul in dié unieke situasie

dat hulle elke dag iets saam met die kinders huis toe

stuur - 'n bepaalde gevoel omtrent die skool. Hulle speel
dus volgens Bagin et al. (1985:7), Kindred et al. (1990:
75-76) en Bortner (1983:105-150) 'n geweldig belangrike

inligtingsrol.

Maniere waarop onderwysers hulle rol as skakel- en bemar-
kingsbeamptes kan vervul, is deur notas te stuur ..:.f tele-
foonoproepe aan ouers met goeie nuus omtrent hulle kin-
ders te doen. Hierdeur kan 'n spanverhouding tussen ouers
en onderwysers opgebou word wat tot groot voordeel van
die kinders kan strek. Hierdie spanverhouding kan ver-
sterk word deur konstruktiewe effektiewe kommunikasie
tydens ouer-onderwyser-samesprekings of ontmoetings.
Gewoonlik word dit wat deur onderwysers gesé& word as die
heilige waarheid beskou en aanvaar. Om dié rede moét on-
derwysers deeglik ingelig word omtrent hulle skool en
skoolsisteem. Hulle moet egter nie net ingelig word nie
maar betrek word by opvoedkundige en ander besluite in
die skool. Deur hulle te betrek, skep die skool 'n gevoel
van eienaarskap by die onderwysers en kan hulle n6g beter

in die skool aangewend word.

Spesifieke openbare skakel- en bemarkingsopdragte wat aan

onderwysers gegee word, kan (afhangende van die besondere

situasie) volgens Kindred et al. (1990:77), Bortner

(1983:105-150), Bagin et al. (1985:47-48), Stott en Parrx

(1991:43-44) en andere, onder meer behels om

* die bes moontlike onderwyser te wees;

* voortdurend doelbewus te werk aan verbeterde betrek-
kinge met ouers, kinders en die gemeenskap:

* nou saam te werk met kollegas want enige onmin
tussen onderwysers skemer deur na leerlinge en die

gemeenskap en dit het nadelige gevolge vir openbare

betrekkinge:;
* aktief deel te neem aan gemeenskapsprojekte;
* nou saam met die openbare skakel- en skoolbemar-

kingsbeampte te werk en hom te help in sy taak deur

individuele bydraes; en
* aktief saam te werk ter ontwikkeling van 'n openbare

skakel- en bemarkingsprogram vir die skool.

Die rol van_ander skoolpersoneellede in openbare skake-
ling en _skoolbemarking. In hierdie groep val die admini-
stratiewe of kantoorpersoneel, die tuin- en geboue-
opsigters, die busbestuurders, die matrones in die
koshuis, vrywillige werkers, en soc meer. Al hierdie mense
word gesien as bronne van inligting omtrent die skool en
hulle houding en kennis is volgens Bagin et al. (1985:7),
Rortner (1983:151-170), Stott en Parr (1991:43-44) en
Kindred et al: (1990:29) dus van die uiterste belang.

Spesifieke openbare skakeling en bemarking wat deur kan-

toor- en onderhoudspersoneel gedoen word, i1s onder andere:

a. Kantoorpersoneel vorm in werklikheid die voorste 1i-
nie van die skool se openbare skakel- en bemarkings-
program. Hulle het dikwels die eerste kontak met
ouers en die gemeenskap, dus oefen wat hulle sé&, wat
hulle doen, die manier waarop hulle dit doen en die
respek en eerbied wat hulle toon, dikwels 'n baie
groot invloed op die beeld wat die gemeenskap van
die skool het, uit.

b. Onderhoudspersoneel 1s baie belangrik want die beeld
wat die gemeenskap vorm van die toestand van die ge-
boue en terrein, word dikwels weersple#l in hulle

houding teenoor die skool.

Vervolgens word gekyk na die realisering en funksionering
van 'n openbare skakel- en bemarkingsdepartement in die
skool.

tement in die skool
Die openbare skakel- en bemarkingsdepartement wvan die

skool bestaan uit 'n taakgroep individue wat onder die
leiding van die openbare skakel- en bemarkingsbeampte,

wat die program ontwerp en implementeer, werk.

Die funksies van dié taakgroep is volgens Walling (1982:

52-53), Bortner (1983:36-37), Kindred et al. (1990:72-74)

en andere om onder meer

* die waarderingsproses te finaliseer en prioriteite
vas te stel;

* geskikte personeel vir die uitvoering van die pro-
gram te betrek;

* toegewyd die program te implementeer, uit te voer en
by die verskillende aktiwiteite betrokke te wees;

* die sukses van die onderskele komponente van die
program te evalueer en waar nodig aan te pas;

* gereeld die openbare skakel- en bemarkingsbehoeftes

te herwaardeer op grond van nuwe beskikbare kennis.

Volgens Walling (1982:53), Bortner (1983:36-37), Kindred
et al. (1990:72-74) en andere, behoort hierdie taakgroep
verteenwoordigers uit al die departemente van die skool,
vrywillige ouers en/of ander persone uit die gemeenskap,

in te sluit.

Die inbring van buitestanders het dié voordeel dat hulle

'n ander perspektief op die skool en gemeenskap het as

diegene wat daarbinne werksaam is. Die spesifieke groot-

te en samestelling van dié taakgroep word deur drie fak-

tore bepaal, naamlik:

* Dit moet 'n verteenwoordigende groep met verskillen-
de belangstellings en talente wees.

* 'n Gevoel van elenaarskap moet opgebou word sodat 'n
samehangende en toegewyde groep die gevolg is.

* Daar moet 'n kernkorpus van kennis en vaardighede
opgebou word. Ongeag die talente of vaardighede wat
die lede die groep binnebring, moet hulle bereid

wees or te leer, vaardighede uit te brei en hulle

horisonne te verbreed.

Kortliks kom dit daarop neer dat dié taakgroep moet be-
staan uit persone wat gewillig is om saam te werk, ve-

rantwoordelikhede op hulle te neem, en te leer.

Voordele en nadele verbonde_ aan.  'n openbare skakel- en

bemarkingsdepartement

Uit die studie van gesagdraende bronne soos Cutlip et al.
(1985:83), Stott en Parr (1991:4-5) en Skinner en Von
Essen (1982:10), blyk dit dat die voordele verbonde aan
'n openbare skakel- en bemarkingsdepartement onder andere

die volgende is:

* Dit bou spangees en eenheid.
* Dit verbreed die groeplede se kennis van die skool.
* Dit is ekonomies vir die skool.

* Dit stel kundigheid en vaardighede beskikbaar aan
die deelgenote.

Die nadele van sodanige departement kan die volgende

wees:
* verlies van objektiwiteit;

* dominering en subjektiwiteit; en

* onderdanigheid ten koste van die skool.

Uit die voorafgaande is dit dus duidelik dat die presiese
samestelling van elke openbare skakeldepartement sal af-

hang van die skool se funksies, doelwitte en behoeftes.

Organisatoriese kaarte en posbeskrywings dien die doel om
dié departement binne die skool aanvaarbaar te maak. Dit
hou egter dié gevaar in dat dit beperkend van aard kan
wees. Clarence Randall (Cutlip et al. 1985:86) het onder
andere verklaar:

"... To know who 1s to do what and to establish authori-
ty and responsibility within an institution are the basic

first principles of good administration, but this is a
far cry from handing down immutable tablets of stone from
the mountaintop.... It is not the preparation of the or-
ganization chart that I condemn, but its abuse: this blo-
wing up in significance to a point where guidance ceases
an inhibition sets in."

'n Beduidende teken dat openbare skakeling suksesvol is,
is wanneer die persone binne die skool vir mekaar begin
vertel dat eerlikheid en openheid die beste voorwaarde

vir die vooruitgang en sukses van die skool is.

DIE ROL VAN DIE OPENBARE SKAKEL- EN SKOOLBEMARKINGS-
BEAMPTE

Die aanstelliqg van 'n gekwalifiseerde persoon om aan die
hoof van 'n openbare skakel- en bemarkingsprogram in 'n
skool of 'n skooldistrik te staan, hang, volgens Kindred
et al. (1990:67), Bagin et al. (1985:4-5), Bortner (1983:
73), Mayer (1974:19) en andere saam met 'n hele aantal
faktore soos die finansiéle situasie van die skool of
distrik, die aard van bestaande skool-gemeenskapsverhou-
dinge, probleme al dan nie, en die Bestuur en Bestuurs-

raad se siening van openbare skakeling en skoolbemarking.

Wanneer die Bestuursraad van 'n skool of skooldistrik dus
besluit dat daar 'n behoefte aan 'n effektiewe kommunika-
sie- en bemarkingsprogram is, het hulle 'n aantal opsies
om uit te oefen:

* 'n Effektiewe manier om 'n openbare skakel- en be-
markingsprogram te loods is om 'n advies- of studie-
komitee saam te stel om die huidige stand van sake
te ondersoek.

* Daar kan ook besluit word om die hulp van openbare
skakel- en bemarkingskonsultante in te roep om die
stand van sake te ondersoek en om hulle by te staan

met die aanvoringswerk wat gedoen moet word.

Daar moet 'n beleid vir openbare skakeling en skool-

bemarking opgestel word - met die hulp van die kon-

sultante - waarin onder andere die volgende

doelwitte uitgestip moet word:

- om die personeel en gemeenskap te alle tye in te
lig omtrent belangwekkende sake;

- om terugvoering uit die gemeenskap te verkry;

- om ouers, personeel en die gemeenskap by die
skool betrokke te laat word:

~- om die houdings en menings van die belanghebbende
publiek in ag te neem by besluitneming;

- om die program voortdurend te evalueer; en

- om die skool suksesvol en sinvol te bemark.

Hierdie doelwitte moet op skrif gestel word en dan moet

daar

besluit word of daar 'n openbare skakel- en bemar-

kingsbeampte aangestel sal word, wat sy/haar werk sal be-

hels,

en wat sy/haar titel of posbeskrywing sal wees.

Volgens Devlin en Knight (1990:7-10) is daar egter geen

rede waarom die skool hierdie openbare skakel- en bemar-

kingsbehoefte nie self kan vasstel deur middel van 'n ou-~

ditering van die stand van sake nie. Al wat nodig is, is

'n groep mense, 'n basiese ouditplan (sien figuur 18),

Figuur 18: Die basiese openbare skakeloudit
(Devlin & Knight 1990:10)

1. Doelwitte: Waarom moet ons skool 'n openbare
skakelprogram hé?

2. Mikpunte: Met wie moet ons skool kommuni-
keer?

3. Boodskap: Wat moet oorgedra word?

4. Metodes: Hoe moet die boodskap oorgedra
word?

5. Program: Wanneer moet dit oorgedra word?

6. Implementering: Hoe moet die program geimplementeer
word?

7. Monitering: Hoe kan die skool die resultate
toets?

8. Gedeelde bhemarking: Hoe kan die program met ander skole
gedeel word?

tyd, toewyding en die eindresultaat sal 'n aantal A4-
bladsye wees met 'n basiese voorstel vir die instelling

van 'n openbare skakel- en bemarkingsprogram.

Hierdie aanvoringspan moet bestaan uit 'n groep mense met

* gesonde verstand (common sense);

* verbeeldingskrag;

* lus en vermo& om die werk self te doen; en
* die vermo# om prioriteite vas te stel.

Aanstelling van die openbare skakel-_en bemarkingsbeampte
in die _skool of skooldistrik

Die aanstelling van 'n openbare skakel- en bemarkings-
beampte en inisiéring van 'n program impliseer volgens
Mayer (1974:22), Bagin et al. (1973:5-6) en Devlin en
Knight (1990:7-10) nie noodwendig 'n groot, addisionele
finansiéle las op die skool of skooldistrik nie.

Uit bostaande en ander bronne blyk dit dat indien die no-
dige fondse om 'n professionele openbare skakel- en be-
markingsbeampte aan te stel, nie beskikbaar is nie, daar
die volgende alternatiewe is:

* 'n _Onderwyser met ervaring in kommunikasie, bemar-

king _of openbare skakeling. Deur so 'n persoon se
onderriglading te verminder, kan hy/sy die nodige
tyd gegun word om aan openbare skakeling en bemar-
king te bestee. Gewoonlik lei dit daartoe dat slegs
persvrystellings en nuusbriewe hanteer word aange-
sien hierdie onderwyser se primére verantwoordelik-
heid die klaskamer bly. Dit is egter 'n goeie begin.
* 'n Bestuurder (departements- of adjunkhoof) met 'n
agtergrond in kommunikasie, bemarking of openbare
skakeling. Weereens sal dié persoon se addisionele
lading verlig moet word, maar dit het dié voordeel
dat die persoon reeds deel van die bestuurspan is en

dalk 'n beter begrip van die werking van sake as 'n

onderwyser het.

* Iemand uit die gemeenskap met ervaring in kommunika-
sie, bemarking of openbare skakeling. Dikwels is af-
getrede onderwysers ideaal vir dié taak.

* 'n_Student wat 'n_internskap moet voltooi voordat
hy/sy as professioneel beskou word. Internskap is 'n
voorwaarde vir openbare skakelpraktisyns in die VSA
en Suid-Afrika.

* 'n Deeltydse_professionele openbare_skakel- en be-
markingsbeampte. So 'n persoon kan help om 'n pro-
gram op en in te stel en kan baie idees en kennis
aangaande persoonlike kommunikasie- en bemarkings-
vaardighede aan die personeel deurgee.

* Openbare skakel- en bemarkingskonsultante. Bale min
van hierdie firmas het mense met 'n opvoedkundige
agtergrond maar hulle insette in die instelling van

'n program kan steeds van groot hulp wees.

Al hierdie deeltydse benaderings laat egter veel te wense
ocor. Die ideaal is om 'n persoon aan te stel wat hierdie
taak op 'n voltydse basis kan verrig. Die program kan
slegs so goed wees soos die persoon wat dit hanteer en
die ondersteuning wat hy/sy kan verkry. Die soektog na 'n
geskikte persoon moet dus baie deeglik gedoen word.

Eienskappe van die openbare skakel- en bemarkingsbeampte

Openbare skakeling is 'n "personeelfunksie" in teenstel-
ling met 'n "lynpersoneelfunksie". Die lynpersoneelbegin-
sel van bestuur is aan militére organisasie ontliren en
word suksesvol in organisasies gebruik om roldefiniéring
in produksie en bemarking te doen. 'n "Personeelfunksie",
daarenteen, is daar om die bestuurders van al die ander

afdelings te adviseer en by te staan.

Openbare skakeling en bemarking is volgens Moore en
Kalupa (1985:145) en Cutlip et al. (1985:81) die taak van

die hele personeel en hulle voer dit uit met behulp van
die openbare skakel- en bemarkingspersoneel. Spesialiste
op dié gebied behoort volgens Sampson (in Cutlip et al.
1985: B1) en Seitel (1990:575-576) bepaalde eienskappe te
hé.

Hulle moet naamlik

* 'n diepgaande begrip hé van die organisasie (skool)

en die programme wat daar aangebied word;

* mense, hulle optrede, verhoudinge en funksies ver-
staan;
* toegang tot en respek vir die bestuur hé en die be-

stuurders as sodanig aanvaar;

* altyd besef dat hulle as raadgewers van die bestuur
optree en nederig bly omtrent hulle bydra tot die
welsyn van die organisasie;

o daaraan behoefte hé om die bestuur van die organisa-
sie behulpsaam te wees en dinamies te ondersteun;

* die vermo& hé& om 'n uitgebreide inligtingsnetwerk op
te bou sodat hulle altyd die volle waarheid tot hul-
le beskikking het; (Dit moet hulle dan kan aanwend
in hulle kommunikasie met die bestuur.)

* 'n goele verhouding met die plaaslike pers hé aange-
sien hierdie mense dikwels die “ander' kant van die
storie ken, wat dan weer daartoe kan leil dat die
volle beeld in perspektief gesien en aan die bestuur
oorgedra kan word;

* 'n soliede basis van toepaslike vaardighede hé, soos
die vermo& om te kommunikeer en skryf:;

* geneig wees om te “doen' eerder as om te teoreti-

seer;
* 'n diepgaande kennis hé van die wette, beleidsbegin-

sels, reéls en regulasies wat die werksaamhede van
die organisasie reguleer;
* 'n persoon met 'n diepliggende integriteit wees; en

* genoegsame selfvertroue hé.

Robert Cushman, soos aangehaal deur Seitel (1989:59),

beskryf die ideale openbare skakel- en bemarkingsbeampte

verder as iemand wat

%

'n studie van publieke menings en opvattings maak,
en wat besef dat kommunikasie nie slegs dit is wat
jy s& nie maar ook dit wat andere hoor en verstaan;
'n wye verskeidenheid van publieke groepe verstaan
en besef wat aan hul optrede ten grondslag 1lé:
sy/haar eie ideologie& het - maar buigsaam is en em-
patie het met ander se botsende idees;

eerlik, oop en bereikbaar is;

'n diepgaande belangstelling in wéreldgebeure soos
verkiesings, energiesake, inflasie, onderwys, belas-
ting, besigheidsprobleme, nuwe ekonomiese sienings,
kuns, musiek en publieke smaak, toon;

sy/haar eie idees het maar ook kan reageer op andere
se idees;

'n goeie skrywer is;

in kontak is met die werklike lewe en in staat is om
senior bestuurlede daarvan te weerhou om hul af te
sluit van gebeure buite hulle sfeer; en

bereid 'is om reguit met die bestuur te praat,
sy/haar standpunt te verkondig, daaroor te debatteer

en sy/ haar idees en voorstelle te verdedig.

In sy bespreking van die vereiste eienskappe skryf Bill
Cantor (Cutlip et al. 1985:75) dat suksesvolle openbare
skakel- en bemarkingsbeamptes aan die volgende vereistes

moet voldoen:

*

Moet kan kophou in spanningsvolle tye. Hulle kom ge-

woonlik tot hulle reg wanneer die spervuur op die
ergste is en bereik gewoonlik resultate deur‘direkte
aksie eerder as abstrakte analise.

Individuele inisiatief aan die dag moet 1&. Hulle
het gewoonlik nie nodig om te wag vir instruksies
nie maar kan die inisiatief neem om probleme op te
los. Hulle poog altyd om verandering vroegtydig op

te merk en daarby aan te pas.

* Moet nuuskieriq en leergierig wees. Probleme wat nie
onmiddelik opgelos kan word nie, moet hulle nie on-
derkry nie maar hulle moet dit eerder as aansporing
vir verdere pogings sien.

* Moet energiek, ambisieus _en dryfkragtig wees. Hulle
moet vinnig maar baie hard kan werk totdat die pro-
bleem opgelos is en moet nie bang wees om brrekende
kanse te waag nie.

* Moet objektief kan dink. Hulle moet oor uitstekende

oordeel, tydsberekening, 'n kapasiteit vir intense

konsentrasie, en fyn waarnemingsvermo& beskik en
aandag aan elke stukkie detail gee.
* Moet buigsaam wees.

* Moet diens aan_ ander wil lewer. Hulle moet daarvan
hou as ander sukses behaal.

* Moet vriendelik wees. Hulle is gewoonlik mense van
wie andere hou, 1s baie geinteresseerd in ander se
doen en late en is selde bitter, pessimisties of vy-
andig. Hulle ontwikkel gewoonlik ook 'n wye verskei-
denheid wvan kontakte en kennisse.

* Moet veelsydig wees. Hulle kan gewoonlik suksesvol
op 'n hele aantal terreine optree omdat hulle 'n
avontuurlustige gees en lewendige belangstelling in
die wéreld rondom hulle het.

* Moet nie selfbewus wees nie. Hulle funksioneer dik-
wels in die agtergrond maar moet veral in staat wees
om met selfvertroue in die openbaar en onder meer-

deres op te tree.

By die aanstelling van openbare skakel- en bemarkingsbe-
amptes kan daar van die volgende kortlys van vereistes
soos deur Jo Proctor (Cutlip et al. 1985:74) opgestel,
gebruik gemaak word:

a. VAARDIGHEDE

- effektiewe skryfvermod; en

- oorredende sprekersvermoé.

b. KENNIS
- dieptekennis van verskillende media:;
- begrip‘van bestuursprosesse; en
- sake- en finansi8le vernuf.
c. BEKWAAMHEDE
- probleemoplosser;
- besluitnemer;
- knap in die hantering van mense en in staat om
vertroue in te boesem; en
- aanvaarder van verantwoordelikheid.
d.  KWALITEITE
- stabiliteit en 'n nugtere benadering;
- dryfkrag en entoesiasme;
- wye belangstellingsveld en intellektuele nuuskie-
righeid;
- goed kan luister;
~ weerstand teen frustrasie bied; en
- styl hé.

Soos met die kriteria wat vir enige professie geld, is
dit bykans onmoontlik om iemand te kry wat aan al hierdie
vereistes voldoen. Die een vereiste wat egter noodsaaklik
is volgens Kindred et al. (1990:70), Cutlip et al. (1985:
73) en verskele ander skrywers, is die vermo#& om skrifte-

1lik _en verbaal te kommunikeer.

Voorwaardes vir die aanstelling van openbare skakel- en

bemarkingsbeamptes

Die bestuur van die skool en die openbare skakel- en be-
markingspersoneel het volgens Cutlip et al. (1985:81),
Kindred et al. (1990:70-71) en Bortner (1983:75-78) die
reg om sekere basiese eise aan mekaar te stel.

bemarkingspersoneel eis:
(1) lojaliteit;

hulp met die openbare skakel- en bemarkingsaspekte
van besluite;

(2) wvaardigheid in
- die bekendstelling van die skool se beginsels: en
- die verwerwing van begrip vir en van die skool.

(3) inspirering van alle personeellede sodat die werk in
“gelukkige' omstandighede kan vlot; en

(4) beinvloeding van alle personeellede sodat afbrekende
optrede of houdings uitgeskakel kan word.

Die openbare skakel- en bemarkingspersoneel mag die vol-

gende_van_die bestuur verwag:

(1) positiewe leierskap in openbare skakeling;

(2) steun vir die aanvaarde kommunikasiebeleid:

(3) 'n definitiewe plan waarin alle programme en beleid-
stukke omvat word;

(4) 'n begroting waarmee die programme uiltgevoer kan
word;

(5) genoegsame fondse vir navorsing rakende en analise
van publieke menings; en

(6) billike beskikbaarheid vir konsultasie en publieke
blootstelling.

Die besondere rol van die openbare skakel-~ en bemarkings-

beampte in die skool

Volgens Grunig en Hunt (1984:89-97), Bortner (1983:71) en
Kindred et al. (1990:67) verrig die openbare skakelbeamp-
te en skoolbemarker 'n rol op die grens van die skool en/
of distrik en tree hy/sy op as tussenganger tussen die
skool en sy eksterne en interne belanghebbendes. Omdat
dié rol van die openbare skakel- en bemarkingsbeampte
veroorsaak dat hy/sy met een voet aan elke kant van die
draad staan, is dit nie net eensame pos nie, maar 'n taak
wat sekere gevare vir die beampte se loopbaanontwikkeling

inhou.

Volgens Seitel (1989:50-51), NSPRA (1986:221-222), Bort-
ner (198372) en andere, is die openbare skakelbeampte as
grensbestuurder verplig om sy kollegas te ondersteun deur
hulle te help om dwarsoor die organisatoriese skeidslyne
binne en buite die skool te kommunikeer. Op dié wyse
word openbare skakel- en bemarkingsbeamptes sisteem-
bestuurders, met kennis van en die bevoegdheid om die
komplekse verhoudinge inherent aan die organisasie van
die skool te hanteer. As sisteembestuurders moet hulle
(volgens bostaande skrywers en kenners):

* die verhouding van die skool met sy omgewing asook

die konflikte wat skeiding bring, in ag neem;

* binne die organisatoriese grense werk ten einde ver-

nuwende oplossings vir organisatoriese probleme te
bewerkstellig; (Per definisie, werk die openbare
skakel- en bemarkingsbeamptes binne 'n ander omge-
wing as hulle kollegas in die skool. Die struktuur-~
lose wéreld van sienings, houdings, en publieke me-
ning waarin hulle beweeg, is anders as die meer em-
piriese, kwantitatiewe, konkrete wéreld van die an-
der lede van die topbestuur. Openbare skakel- en be-
markingsbeamptes moet dus nie net vernuwende kommu-
nikasie-oplossings vind nie maar dit ook verstaan-
baar en aanvaarbaar vir hulle kollegas maak.)

* strategies dink en hulle oplossings moet kennis van
die skool se missie, doelwitte en strategieé in-
sluit; (Hulle oplossings moet dus die wesentlike
behoeftes van die skool bevredig.)

* bereid wees om hulle resultate te becordeel en die

sukses al dan nie daarvan te bepaal; (Hulle moet
hulle doelwitte duidelik stel, sistematies poog om
dit te bereik, en dit dan beoordeel volgens aan-
vaarde bestuursmetodes. )

* bewys_lewer dat hulle bekend is met die verskillende
elemente van die skool, soos die funksies wvan die

onderskeie afdelings, die struktuur, die prosesse en

die terugvoeringsmeganismes binne die skool.

Sodra die openbare skakel- en bemarkingsbeampte aangestel

is, is daar sekere take wat onmiddellik verrig moet word.

Die eerste - en belangrikste - is volgens Bagin et al.
(1973:7) dat hy/sy duidelik uitgewys moet word as die
regterhand van die bestuur in alle kommunikasie- en be-
markingsaksies. Indien dit nie gedoen word nie, kan die
openbare skakel en bemarkingsbeampte maklik vir 'n soort
hansie-my-kneg en algemene boodskapdraer aangesien word,
wat daartoe sal lei dat hy nooit effektief ingespan word

nie.

Volgens Bagin et al. (1973:7) en NSPRA (1986:13-19) is
daar belangrike stappe wat dié spesialis onmiddellik moet
doen wanneer hy/sy aangestel word, naamlik:

* om hom/haarself aan almal met wie hy/sy sal saam-
werk, voor te stel;

* om al die verslaggewers en ander nuuspersoneel in
die omgewing te ontmoet:;

* vas te stel watter resultate reeds op die gebied van
kommunikasie en bemarking behaal is;

* die gevoelens van die gemeenskap te peil;

* vas te stel of daar reeds 'n demografiese studie van
die omgewing gemaak is en indien nie, dit onmiddelik
te doen;

* vas te stel watter terugvoeringsmeganismes daar be-
staan en, indien nodig, dadelik nog nuwes te skep:

* seker te maak dat hy/sy toegang verkry tot 'n be-
kwame sekretaresse wat onder spanningstoestande kan
werk en 'n vriendelike houding teenocor mense het;

* kontak te maak met ander professionele skakel- en
skoolbemarkingsbeamptes in die omgewing; en

* 'n verwysingsraamwerk vir konsultasie en navorsing

saam te stel.

Standaarde_en etiese kode vir openbare skakel en bemar-

kingspersoneel

'n Professionele, opvoedkundige, openbare skakel- en be-
markingsbeampte is iemand wat openbare skakel- en bemar-
kingsfunksies in 'n personeel- of uitvoerende hoedanig-

heid in 'n opvoedkundige sfeer beoefen.

Die National School Public Relations Association van die
VSA het volgens NSPRA (1986:216-218) en Kindred et al.
(1990:70) die volgende standaarde vir dié beroep vasge-
stel:

a. Algemene standaarde sluit in:

* begrip en aanvaarding van die rol van onderwys in
'n vrye demokratiese gemeenskap;

* begrip en aanvaarding van die rol en sosiale ver-
antwoordelikheid wat openbare skakeling en skool-
bemarking teenoor al die opvoedkundige
inrigtings, organisasies en belanghebbendes in 'n
vrye gemeenskap het;

* toewyding aan die verbetering van opvoedkundige
geleenthede vir almal; en

* professionele optrede en etiese gedrag in opvoed-
kundige openbare skakeling en skoolbemarking socos
vasgestel in die Etiese Kode van NSPRA.

* professionele voorbereiding:

- 'n toepaslike graad of diploma; en
- studie van openbare skakeling, bemarking, ge-
dragswetenskappe, bestuur en opvoedkunde;

* ondervinding wat gebaseer word op die opleiding
en agtergrond van die persoon;

* 'n bewese vermo#& wat in die algemeen basiese
kennis van 'n komprehensiewe, interne en eksterne
openbare skakeling- en bemarkingsprogram, die be-
meestering van basiese kommunikasievaardighede,

en 'n sensitiewe benadering tot tweerigtingkom-

munikasie insluit; en

meer spesifiek word daar van dié persoon verwag

om sy vaardighede te bewys deur:

effektiewe openbare betrekkinge- en bemar-
kingspraktyke in die uitvoering van sy verant-
woordelikhede toe te pas:;

die implikasies van opvoedkundige, openbare
skakel - en bemarkingsprobleme waar te neem, te
identifiseer en die omvang daarvan vas te
stel;

aktiwiteite wat daarop gemik is om sodanige
probleme op te los, te ontwerp, voor te stel
en-uit te voer:;

aktiwlteite van voortdurende openbare skake-
ling en skoolbemarking uit te voer, afhangend
van die aard, struktuur en funksies van die
massamedia;

spesifieke openbare skakel- en bemarkingspro-
gramme wat essensieel is vir die sukses van
veldtogte, verbeterings en ander belangrike
aktiwiteite, te beplan, ontwikkel, en uit te
voer;

terugvoeringsprosesse te beplan, ontwikkel en
te gebruik:;

persone in gesagstrukture te identifiseer en
met hulle saam te werk;

tydens die ontwikkeling en uitvoering van die
program belanghebbende individue en groepe te
identifiseer en met hulle saam te werk; en
die personeel en/of lede van die organisasie
by die ontwikkeling en uitvoering van die pro-
gram te betrek.

professionele groei en ontwikkeling deur:

aan te sluit by en aktief deel te neem aan
openbare skakel- en bemarkingsverenigings;
seminare en konferensies oor dié vakgebied by

te woon en te ondersteun;

verder te studeer;
te lees, skryf, praat en konsulteer in verband
met openbare skakeling en skoolbemarking; en

te werk om akkreditering te verkry.

Etiese kode vir opvoedkundige, openbare skakel-_en

bemarkingsbeamptes. Weens die gebrek aan plaaslike

kodes en standaarde - omdat dié spesifieke beroep in

Suid-Afrika nog nie bestaan nie - word daar weereens

verwys na NSPRA (1986:211 - eile vertaling). Hierdie

etiese kode is universeel en lui as volg:

"Die opvoedkundige, openbare skakel- en bemarkingsbeamp-

te sal:
I.

II.

ITI.

Voortdurend gelei word in die strewe na open-
bare belang deur waarheid, akkuraatheid, goeie
smaak en regverdigheid - deur

goeie oordeel in die vrystelling van inligting
te openbaar:

nooit doelbewus misleidende inligting of sen-
sitiewe data vry te stel nie; en

aksles wat nie ander se persoonlike, profes-
sionele of organisatorilese aansien kan skaad
nie.

Primére lojaliteit aan sy/haar werkgewer be-
toon deur aan te dring op die reg om advies i1n
ooreenstemming met aanvaarde openbare skake-
1ing- en bemarkingsidees en -praktyke te gee
deur

saam te werk met ander groepe sonder om in
konflik met die primére verantwoordelikhede op
te tree; en

kapsie te maak teen onhoudbare of onetiese be-
leidsbeginsels en aktiwiteite.

Om bewus te bly van persoonlike invloed en be-
loftes of die verskaffing van onprofessionele
voordele aan ander te vermy deur hom/haar
daarvan te weerhou om gunste te aanvaar in

ruil vir invloed op organisatoriese besluite;

en
* daarvan te weerhou om fasiliteite, bronne of
professionele dienste vir persoonlike gewin
aan te wend.
IV. Te besef dat effektiwiteit afhang van integri-
teit en respek vir die professie deur
* nie valse voorstellings van professionele kwa-
lifikasie te maak nie;
* krediet te gee aan diegene wat dit toekom: en
* saam te werk met professionele kollegas in 'n
strewe om hierdie etiese kode uit te leef en
af te dwing."”

Vervolgens word gekyk na die opleiding wat openbare ska-
kel- en bemarkingsbeamptes behoort te ondergaan indien

hulle as volwaardige skoolbestuurders wil funksioneer.

DIE OPLEIDING EN VOORBEREIDING VAN OPENBARE SKAKEL- EN
SKOOLBEMARKINGSBEAMPTES

Ten einde te kan bepaal wat die opleiding en voorberei-
ding van openbare skakel- en skoolbemarkingsbeamptes
behoort te behels en wat die implikasies hiervan vir die
Suid-Afrikaanse opset is, is dit nodig om eers na die
huidige, tradisionele opleldingsvereistes wvir en die

voorbereiding van skoolbestuurders te kyk.

Die tradisionele opleiding en voorbereiding van_skoolbe-

stuurders

Tradisioneel vorder die skoolbestuurder in Suid-Afrika
oor 'n tydperk van 'n aantal jare van gewone onderwyser,
na 'n onderwyser met meriete, na 'n departementshoof, na
'n adjunkhoof en die uitverkorenes vorder uiteindelik tot
hoofde van skole. Die addisionele opleiding van skoolbe-

stuurders het tot 'n aantal jare gelede min aandag gekry,

alhoewel, diegene wat uit hulle eie verder gestudeer het,
dikwels op grond van hulle ondervinding en verdere studie

vinniger die leer na sukses geklim het.

Die opleiding van onderwysers in Suid-Afrika behels die
verkryging van 6f 'n onderwysdiploma (drie tot vier jaar
aan 'n onderwyskollege of universiteit), 6f 'n toepaslike
graad en onderwysdiploma ('n minimum van vier jaar aan 'n
universiteit). Nagraadse opleiding in die onderwys behels
verskillende B.Ed.-, M.Ed.- en D.Ed.-rigtings wat deur
universiteite aangebied word. Sodanige kursusse kan vol-
tyds of deeltyds voltooi word. Verder het die verskil-
lende onderwysdepartemente ook in die laaste paar dekades
met die indiensopleiding van onderwysers begin. Op dié
wyse kan 'n onderwyser kursusse en/of seminare bywoon of

selfs verdere gespesialiseerde onderwysdiplomas verwerf.

Op die gebied van skool- en onderwysbestuur het 'n aantal
universiteite en kolleges vir verdere opleiding in die
laaste dekade begin met “onderwysbestuurskursusse'. Stu-
dente wat vir hierdie kursusse wil kwalifiseer, moet ge-
woonlik 'n keuringsprosedure deurgaan en/of reeds bevor-
dering gekry het. Die inhoud van sodanige kursusse ver-
skil van een instelling tot die volgende maar die meeste

bevat onder andere die volgende aspekte:

* onderwysbestuursteorieé;

* onderwysbestuursmodelle;

* onderwysbestuur as 'n wetenskap:;
* die aard van onderwysbestuur;

* bestuur van die onderwysstelsel;

*

skoolbestuur: organisasiestruktuur;

* beleidvormingsprosesse;

* organisering as 'n bestuursproses:
* delegering en ko®rdinering:

* onderwyspersoneelbestuur;

* kommunikasie as hulpproses:

* beplanning as hulpproses;

* besluitneming as hulpproses;

* prosedures as bestuursproses;

* onderwysfinansiering;

* onderwysbeheer as bestuursproses;

* spanbestuur en doelwitgerigte onderwysbestuur;

*

bestuursinligtingstelsels;

* onderwysbestuurders;

* leerlingbestuur;

* klaskamerbestuur;

* onderwysbestuur en ocuerbetrokkenheid;
* onderwysvernuwing; en

* onderwysreg.

Uit bostaande 1s dit duidelik dat alhoewel daar in
hierdie kursusse aandag aan aspekte van kommunikasie,
beplanning, spanbestuur, finansiering, doelwitgerigte
onderwysbestuur en ouerbetrokkenheid - wat ook in
openbare skakeling en skoolbemarking figureer - gegee
word, dit hoegenaamd nie toereikend is vir die nuwe eise
wat verbeterde openbare betrekkinge en skoolbemarking

stel nie.

Redes vir opleiding in openbare skakeling en_skool-

bemarking

Dit is verstaanbaar dat skoolbestuurders vandag paniekbe-
vange is, want die onderwysveranderinge, -wette en open-
bare beleid het vir hulle onbenydenswaardige verantwoor-
delikhede meegebring. Saam met die nuwe verantwoordelik-
hede het 'n legioc nuwe probleme gekom waarvan die oor-
sprong net so wydverspreid as die oorspronklike skoolbe-
stuurprobleme is. Nuwe probleme (en sommige bestaandes)
wat volgens Hilldrup (1982:1-2), Devlin en Knight (1990:
2-4), Kindred et al. (1990:1-3) en andere, die skoolbe-
stuurder nagmerries kan gee, is byvoorbeeld:

a. Die _aanstelling, bevordering of oorplasing _van

216



soneel. Personeel moet opgelei of gegradeer word,
met pensioen gaan of verpligtend verminder word. Le-
wenstyle en omstandighede moet in ag geneem word.
Selfs seksuele voor- of afkeure in persoonlike en
werksomstandighede moet in ag geneem woxrd.

b. Finansies. Die skoolbestuurder moet besluit wat be-
skikbaar is of nie, wat bestee kan word of nie en
waaraan; oor die verkryging van addisionele inkomste
en die wyse waarop dit gegenereer word.

c. Dissipline en veiligheid. Hierdie is twee aspekte
wat baie naby aan die harte van ouers, onderwysers
en die gemeenskap 1lé.

d. Die kurrikulum. Die inhoud, die spesifieke imple-
mentering of nie-implementering daarvan kan probleme

oplewer.
e. Politiek. Dit kan 'n invloed op die skool uitoefen.
f. Geboue_en terreine. Die skoolbestuuder moet ocor be-

staande geriewe sowel as behoeftes besluite neem.
h. Beplanning vir die toekoms.
i. Ouergroepe wat druk uitoefen of wat skitter in hulle
afwesigheid veroorsaak verdere probleme.

Hilldrup (1982:2) kom tot die gevolgtrekking:
"Everything that a school manager does or does not do has
a public relations impact on his professional 1life and
that of the institution for which he is responsible."”

In onlangse ondersoeke wat onderneem is, is daar volgens
Kindred et al. (1990:1), Devlin en Knight (1990:5) en
NSPRA (1982:9-12), aan skoolbestuurders gevra watter kur-
susse hulle (met die kennis wat hulle nou het) die graag-
ste by hul ocorspronklike opleiding socu wou ingesluit het.
Die antwoorde was voor die voet dat dit kursusse in kom-
munikasie, bemarking en gemeenskapsbetrekkinge sou gewees
het. Die rede hiervoor is dat hierdie bestuurders
daagliks meer en meer van hulle tyd aan onderhandelinge
met individue en groepe asook die bemarking wvan hulle

skole bestee.

Soorte opleiding en voorbereiding van openbare skakel-_en
skoolbemarkingsbeamptes

In Suid-Afrika word daar by die meeste universiteite en
technikons, kursusse in openbare skakelwerk as 'n onder-
deel van 'n ander kursus, byvoorbeeld Joernalistiek en
Bedryfsekonomie, aangebied. Die inhoud van die kursusse
word dan ook bepaal deur die spesifieke hoofkursus waar-
van dit deel uitmaak. Uit gesprekke met verskeie aanbie-
ders van sodanige kursusse sowel as 'n rekenaarsoektog
uit die NAVO-basis vir lopende en afgehandelde navorsing
(datum: 93-02-26) blyk dit egter dat daar in Suid-Afrika
baie min nagraadse studie op hierdie spesifieke gebied

gedoen is en word.

In die VSA het die Commission on Public Relations Educa-
tion in 1981 vasgestel dat daar ongeveer 10,000 studente,
wat by 300 inrigtings geregistreer is, in dié rigting
studeer. Die kommissie het dan ook volgens Cutlip et al.
(1985:465-466) die volgende voorgraadse en nagraadse in-
houde vir sodanige opleiding bepleit:

a. Voorgraadse opleiding. Hierdie kursusse sluit in:
i. Inleiding tot massakommunikasie, waarby geskiede-
nis, regte, etiese en sosjiale verantwoordelikheid
ingesluit word.

ii. Beginsels van openbare skakelwerk, waarby die

teorie, prosesse en tegnieke van navorsing,
beplanning, en implementering van programme
ingesluit word.

iii. OQpenbare skakelingsmedia, waaronder 'n funda-
mentele kursus in die skryf, redigering en
ontwerp van kommunikasiemateriaal asook die
druk-, uitsaai- en elektroniese prosesse inge-
sluit word.

iv. Openbare skakelprogramme, waar werklike en
moontlike probleme en oplossings geanaliseer
en ge&valueer word.

v. Inleiding tot navorsingsmetodologie, waaronder
kommunikasieteoriée, prosesse, statistiese
analise en modelle bestudeer word.

vi. Gevallestudie van openbare skakelwerk, waar 'n
gevorderde studie van klassieke en huidige
openbare skakelsituasies onderneem word.

vii. Openbareskakelwerkinternskap, wat 'n noukeurig
gestruktureerde en gekontroleerde opdrag be-
hels wat ontwerp is om 'n waardevolle onder-
wysondervinding te wees, en wat onder die toe-
sig van 'n bewese openbare skakeldepartement

uitgevoer word.

Die kommissie het ook aanbeveel dat hierdie graad, waar

Spraak _en Gevorderde Mediaskryfwese behoort in te sluit.

Volgens Banach (NSPRA 1982:22-23) en Stott en Parr (1991:
3-4) is skoolbemarking so ‘n onlosmaaklike onderdeel van
skole se openbare skakelprogramme dat opleiding in bemar-

kingstegnieke ook essensieel is.

b. Nagraadse opleiding. Die kommissie het ook volgens
Cutlip et al. (1985:465-466) bepleit dat die
volgende aspekte van openbare skakeling tydens

nagraadse studie bestudeer moet word:
i. Kommunikasieteorie
ii. Kommunikasie navorsing

iii. Navorsingsontwerp en kritiese analise

iv. Kommunikasie in die gemeenskap
v. Gevorderde gevallestudies
vi. Openbare skakelbestuur

Verder word daar ook voorgestel dat praktisyns hul voort-

durend verder moet bekwaam deur kursusse, seminare en

kongresse by te woon.

Indiensopleiding vir openbare skakeling en skool-
bemarking. Voorsiening vir indiensopleiding maak
volgens Kindred et al. (1990:79), Bortner (1983:77),
Devlin en Knight (1990:111) en andere, 'n integrale
deel van 'n goeie openbare skakel- en bemarkings-
program uit. Personeel moet die kennis en vaardig-
hede verwerf om hul verantwoordelikhede te kan uit-
voer. Sodanige opleiding kan deur middel van direkte
onderrig of op verskeie indirekte metodes geskied.
Die aard van opleiding word bepaal deur die onder-
vinding van die personeel en die eise van die pro-

gram.

i. Direkte opleiding. Die meer algemene en sukses-
volle metodes van direkte opleiding is volgens
Kindred et al. (1990:79-82), Bortner (1983:77) en
Devlin en Knight (1990:111) die volgende:

* Oriénteringsprogramme, wat ontwerp word om die
skool aan nuwe personeellede bekend te stel. Ty-
dens hierdie opleiding word hulle aandag op die
doelwitte met betrekking tot skool-gemeenskaps-
verhouding gevestig en hulle aandeel in die be-
reiking hiervan word verduidelik.

* Indiensopleidingskursusse, wat deur bekwame in-
strukteurs binne en buite skoolverband aangebied
word. Hierdie kursusse word aangewend om perso-
neel in verskeie fasette van openbare skakeling
en bemarking op te lel.

* Werksgroepe (workshops), wat as ‘n ultstekende
opleidingsmetode beskou word. Hier word probleme
wat daagliks ondervind word en beplanningsaksies
onder die leiding van 'n konsultant hanteer.

* Klinieke, wat gewoonlik kort, intensiewe kursus-

ii.

se vir ervare personeel is. Tydens so 'n kursus
word daar gekyk na projekte waarmee hulle besig
is, en hulp word verleen waar nodig.

Spesiale vergaderings, waar die personeel byeen-
kom met die spesifieke doel om oor openbare ska-
keling en bemarking te praat. Sake van belang kan
by sulke ontmoetings bespreek word met besondere
nadruk op sake wat dringend aandag verdien.
Vakansiekursusse, wat dié voordeel het dat per-
soneel ongestoord kan werk en beplan vir die jaar
wat voorlé.

Studiegroepe, wat waardevol is vir die intensie-
we analise van verhoudingsprobleme en die ver-
sameling van inligting. Dit geskied op 'n vrywil-
lige basis maar lede van sodanige groepe moet on-
derneem om die projek te help voltooi.
Departementele vergaderings, waar die onderwerpe
deur die administratiewe bestuur voorgestel, en
inligtingsmateriaal ook deur hulle beskikbaar ge-
stel word.

Uitvoerende bestuursetes, waar die bestuur ge-
reeld oor middagete bymekaar kom en verskillende
sake (wat onmiddellike aandag verdien of nuwe

idees) volgens konferensiemetodes bespreek.

Indirekte opleiding. Indirekte opleiding vind
plaas deur die gebruik van onderrigapparaat
soos die volgende:

* Handboeke, wat twee tipes inligting aan.die
personeel verskaf. Die een voorsien inligting
wat die personeel nodig het om intelligente
gesprekke oor die skool met die belanghebbende
publiek te kan voer, en die ander bevat vol-
ledige besprekings van die verantwoordelikhede
en take van die personeel. Albei behoort jaar-
liks hersien en aangepas te word.

* Interne publikasies in die vorm van 'n tyd-

skrif, nuusbrief of bulletin. Hierdie publi-
kasies word maandeliks (of minder gereeld)
saamgestel en dien om die interne personeel op
die hoogte van sake en gebeure te hou. Dit kan
ook 'n afdeling met prestasies en gelukwen-
sings bevat.

Films, videos en skyfies, wat dan en wan by
vergaderings vertoon word. Dit dien dié doel
dat personeel die werklike betekenis en waarde
van openbare skakeling en bemarking begin be-
sef.

Gevallestudies, wat 'n kort beskrywing van 'n
besondere probleem ascok die metode wat aan-
gewend 1is om dit op te los bevat. Dit help
personeel om hulle eie probleme te identifi-
seer en op te los.

Kennisgewingborde met netjlese grafiese en/of
ander materiaal kan gebruik word om personeel
op die hoogte van sake te hou.

Uitstallings wat verskillende aspekte van
openbare skakeling en bemarking belig, help
ook om die personeel in te lig en betrokke te
kry.

Eksterne publikasies wat oor belangwekkende
sake in openbare skakeling en bemarking han-
del, moet deur die skool aangekoop en aan die
personeel beskikbaar gestel word.
Kontrolelyste en waarderingskale is dikwels
waardevolle maatstawwe waaraan personeel hul-

leself en hulle aksies kan meet.

Uit die bostaande blyk dit dat die nodige opleiding en
ervaring in openbare skakeling en skoolbemarking met die

mins moontlike uitgawe en moeite bekom en aangebied kan

Vervolgens word daar na aanleiding van en met inagneming

van die kennis wat uit die voorafgaande studie ingewin
is, 'n model saamgestel vir die daar- en inwerkingstel-
ling van openbareskakelings- en skoolbemarkingsprogramme
en/of -departemente in skole en/of skooldistrikte met
spesifieke verwysing na die behoeftes van die staats-
ondersteunde skool in die RSA. In dié model word strate-
gie& en riglyne waarvolgens moontlik te werk gecaan kan
word om die huidige situasie in Suid-Afrika ten beste en

op die mees ekonomiese wyse reg te stel, voorgestel.

'N MODEL VIR 'N OPENBARE SKAKEL- EN BEMARKINGSPROGRAM VIR

‘DIE STAATSONDERSTEUNDE (EN PRIVAAT) SKOOL IN SUID-AFRIKA

Om 'n model saam te stel van geordende openbare skakeling
en skoolbemarking wat 'n totaal nuwe konsep vir die
staatsondersteunde skool in Suid-Afrika is, is geen mak-
like taak nie. Om bloot die modelle wat in ander lande
met sukses toegepas word ter plaatse te wil toepas, sou
baie dom wees vanwe& die verskillende situasies, behoef-
tes en tye. Dié model kan dus beskou word as 'n poging om
met die mins moontlike kapitale uitleg en moeite die hui-
dige situasie -~ waarin openbare skakeling en skoolbemar-
king haas onbekende begrippe in die Suid-Afrikaanse opset

is - te verander en aan te pas.
Die volgende stappe kan gevolg word deur enige skool wat
erns maak met die verbetering van sy openbare betrekkinge

en skoolbemarking:

Verbind u_daartoe om die skool se openbare betrekkinge en

skoolbemarking te verbeter. Jare lank reeds besef en sé
skoolbestuurders, opvoedkundiges, en onderwysverenigings
(Van Schalkwyk 1992:5-8, Peach 1992:4, en Pyper 1992:
3-12) in Suid-Afrika dat nouer ouer- en gemeenskapsbe-
trokkenheid deur verbeterde openbare betrekkinge en
skoolbemarking noodsaaklik is vir suksesvolle onderwys.

Alhoewel daar reeds kursusse opgestel is en aangebied

ii.

word wat onderwysers, bestuursrade en skoolbestuurders
opleiding bied in die hantering en implementering van
ouer- en gemeenskaps- betrokkenheid (Van Schalkwyk 1990
en 1992); en skoolbemarking (Pyper 1992), haper daar
steeds in die meeste skole iets, naamlik 'n totale toe-
gewydheid aan en verbintenis tot georganiseerde openbare

skakeling en skoolbemarking.

Dit vereis aktiewe toewyding - nie slegs passiewe aan-
vaarding nie - van die bestuursraad, skoolbestuurders,
onderwysers en ander skoolpersoneel om openbare skakeling
en skoolbemarking te laat slaag. Of die skool besluit om
dié poging enige van die volgende te noem: openbare ska-
keling, openbare inligting, gemeenskapsbetrekkinge, be-
marking of kommunikasie, is relatief onbelangrik. Wat wel
belangrik is, is dat dié betrokkenes bereid moet wees om
'n totale verbintenis tot 'n tweerigtingvloei van kommu-

nikasie tussen alle belanghebbendes te maak.

Slegs wanneer sodanige verbintenis aangegaan is, is dit
die moeite werd om 'n openbare skakel- en bemarkingspro-

gram te inisieer en deur te voer.

Onderneem

n__meningspeiling en behoeftebepaling. Die

volgende belangrike stap om te doen is om vas te stel wat

die interne en eksterne gemeenskap van u skool dink en

verlang deur

a. werkswinkels (workshops) te re&l waarby bestuurs-
raadslede, skoolbestuurders, onderwysers en ander
skoolpersoneel betrek word en om vas te stel

* wat dile menings, behoeftes en wense van die
interne betrokkenes aangaande die saak is;

* watter latente talente en vaardighede 1in
openbare skakeling en skoolbemarking daar in
die skool se geledere is; en

* watter “voorlopige' doelwitte daar vir sodani-

ge programme is;

iii.

b. vraelyste (sien voorbeeld in bylae D) kan by die
werkswinkels aan al die betrokkenes uitgedeel word
ten einde hulle houdings en menings aangaande die
noodsaaklikheid van openbare skakeling en skool-
bemarking te toets; (Hierdie tipe vraelys hoef nie
noodwendig teruggegee te word nie aangesien die
doelwit hiermee is om die betrokkenes te laat dink
oor 'n “betreklik' onbekende begrip.)
te stuur ten einde hulle menings aangaande die skool
te toets; (Hierdie voltooide vraelyste word dan ge-
bruik om probleemareas te identifiseer.) en

d. formele en informele gesprekke op verskillende tye
met belanghebbendes te voer. Sodanige gesprekke kan
ook dien as bron van inligting aangaande die be-~

hoeftes, wense, houdings en menings van die publiek.

Aangesien elke skool en die gemeenskap wat hy dien van
ander skole en gemeenskappe verskil, moet die openbare
skakel- en skoolbemarkingsprogram s6 ontwerp word dat dit
in die spesifieke behoeftes van dié skool voorsien. Om
dit te bereik moet die skoolbestuurders weet wat die ge-
meenskap van die skool verwag, wat lede van die gemeen-
skap van die onderrigprogram van die skool weet of nie
weet, asook wat die wense, asplrasies en behoeftes raken-
de onderwys in hulle gebied is. Wanneer die probleemareas
op dié wyse geidentifiseer is, kan daar ocorgegaan word na
die volgende stap, naamlik beleid- en doelwitformulering
vir die openbare skakel- en bemarkingprogram.

Formuleer 'n beleid- en doelwitte. Die ontwikkeling van

'n geskikte beleid en die vasstelling van bereikbare
doelwitte vir openbare skakel- en bemarkingsprogramme is
van die eerste, maar ook die belangrikste stappe wat ge-

doen moet word.

'n Geskikte beleid beskryf die redes agter die besluit om

die program te begin en dit verleen goedkeuring aan die
bestuur om te bepaal op watter wyse sodanige program ten
beste en so koste-effektief moontlik geimplementeer kan
word. 'n Plan wat realistiese en geldige doelwitte bevat
met spesifieke mikpunte en strategie®& om dié doelwitte te
bereik, maak dit moontlik om die openbare skakel- en
skoolbemarkingsprogram doelgerig en suksesvol aan te pak

en deur te voer.

Gewapen met die kennis wat in die vorige stap aangaande
die menings, behoeftes en houdings van die belangheb-
bendes ingewin is, is die volgende taak van die bestuurs-
raad en skoolbestuurders om die spesifieke doelwitte van
die beoogde program te definieer. By die doelwitformule-
ring moet die volgende elemente in ag geneem word:
* Die tydsfaktor, wat bepaal dat daar kort-, medium-
en langtermyndoelwitte vir die program moet wees,
moet vasgestel word.

* Doelwitte moet in eenvoudige, verstaanbare terme

gestel word.

* Hulle moet op feite en navorsing gebaseer wees.

* Hulle moet neergeskryf en deur die regte kanale
gevoer word.

* Doelwitte moet gepubliseer en bekend gestel word.

* Die totale verbintenis tot en toewyding aan die

program moet geillustreer word deur die toewysing
van voldoende mense- en_ finansiéle bronne vir die

uitvoering daarvan. )

* Die plan moet voorsiening vir die volgende essensié-
le eienskappe maak:

- die daarstelling van 'n tweerigtingvloei van kom-
munikasie tussen die skool en al sy belanghebben-
des;

- 'n nuusbeleid gegrond op eerlikheid, oopheid en
regverdigheid;

- erkenning van die skool as 'n integrale deel van

die gemeenskap;

- die konsep dat skole gebou word en vooruitgaan as
gevolg van samewerking tussen alle belanghebben-
des;

- die vorming van adviesgroepe:;

- die deelname van ocuer- en breér gemeenskapsbronne
aan skoolprogramme;

- gidslyne vir die verspreiding van materiaal, d:e
hantering van promosies en fondsinsamelingspo-
gings; en

- 'n plan van aksie en kommunikasie in krisistye.

Tydens die proses van doelwitformulering kan daar weer
eens gebruilk gemaak word van vraelyste om die prosedures
te verhaas en die deelnemers geleentheid te gee om hulle
gedagtes doelgerig te stuur (sien bylae F vir 'n voor-
beeld hiervan).

Die doelwitte en beleid wat aanvaar word, moet die vol-

gende 1nsluit (sien voorbeeld in bylae G):

* redes vir die aanvaarding van die beleid;

* die beocogde doelwitte;

* die algemene implementeringsmetodes;

* die delegering van pligte vir die uitvoering van die
program;

* 'n begroting:; en

* voorsiening vir periodieke evaluering.

Een van die belangrikste besluite wat in hierdie stadium
geneem moet word, is dié oor die delegering van pligte
vir die uitvoering van die program. Alhoewel dit nood-
saaklik is dat almal wat by die skool betrokke is, naam-
1ik die bestuursraad, skoolhoof, ander skoolbestuurders,
onderwysers en ander skoolpersoneel by die uitvoering van
'n openbare skakel- en bemarkingsprogram betrek moet
word, moet die hoofverantwoordelikheid vir die program by
6f een persoon O6f 'n spesiale komitee berus. Wie die

verantwoordelike persoon (openbare skakel- en skoolbemar-

iv.

kingsbeampte) gaan wees, hang af van verskeie faktore
(kyk na punt 5.2.1 en 5.2.2). Dié besluit is egter nood-
saaklik aangesien enige persoon wat deeltyds vir dié taak
aangestel word, uit die aard van die saak ook net deel-
tydse aandag aan sy taak sal kan gee. Hiermee wil egter
nie te kenne gegee word dat sodanige deeltydse persoon
nie in staat sal wees om in die behoeftes van die be-
sondere skool te voorsien nie. Die posbeskrywing van dié
persoon (sien voorbeeld in bylae H) sal grootliks afhang
van die behoeftes van die skool en sal ook bepalend wees

vir die aard van die pos.

Nadat al die voorafgaande stappe deurgewerk en voltooi
is, kan daar nou oorgegaan word na die ontwikkeling, im-
plementering en evaluering van die openbare skakel- en
skoolbemarkingsprogram wat by dié besondere skool se
behoeftes pas.

(o]

ntwikkel, implementeer en evalueer die openbare skakel-

n_bemarkingsprogram vir u (staatsondersteunde of pri-

vaat) skool. Soos reeds in hoofstuk 4 uiteengesit, be-
staan die openbare skakel- en skoolbemarkingsproses uit

‘0

vier basiese stappe, naamlik:

* navorsing

* beplanning

* aksie en kommunikasie; en
* evaluering.

Dit is die taak van die openbare skakel- en skoolbemar-
kingsbeampte en sy/haar departement om die program vol-
gens hierdie stappe te ontwikkel, te implementeer en te

evalueer.

a. Navorsing. Soos reeds gesien in hoofstuk 4 (kyk
veral punt 4.3.2) is dit duidelik dat 'n positiewe
houding ten opsigte van die navorsingstaak 'n nood-
saaklike voorvereiste vir die openbare skakel- en

skoolbemarkingsbeampte en/of -departement is.

b.

Verder is dit nodig dat hy/sy/hulle van effektiewe
luistertegnieke, sistematiese probleemdefiniéring,
deeglike analise van die probleemsituasie asook die
korrekte keuse en toepassing van informele of for-
mele metodes van ondersoek, gebruik maak om die
navorsingstaak suksesvol uit te voer. Slegs indien
al hierdie essensiéle elemente in die navorsingsfase
teenwoordig 1is, kan suksesvolle proaktiewe beplan-
ning as die volgende belangrike stap in die proses

van openbare skakeling- en skoolbemarking plaasvind.

Beplanning. Die noodsaaklike beplanningstaak (kyk

hoofstuk 4 punt 4.3.3) van die openbare skakel- en

skoolbemarkingsbeampte en/of -departement behels

onder meer die volgende:

* die bepaling en vasstelling van oorhoofse en be-
sondere doelwitte vir die program;

* die bepaling van beleid, prosedures en roldefi-
niéring;

* die toetsing van die voorafgaande aan sekere
maatstawwe;

* die vasstelling van strategie& vir die implemen-
tering van die program;

* die skryf en aanbieding van die planne;

* die hantering van 'n begroting;

* die indoktrinering van al die deelnemende partye:;

* die skedulering en tydsberekening van die
program; en

* die monitering en evaluering van al die stappe in
die beplanningsproses.

Slegs indien al die bogenoemde essensiéle beplanningstap-

pe uitgevoer is, kan die volgende belangrike stap, naam-

lik proaktiewe aksie en kommunikasie aangepak word.

C.

Aksie en kommunikasie. Die noodsaaklikheilid van die

aksie- en kommunikasietaak (kyk ook hoofstuk 4 punt

4.3.4) van die openbare skakel- en skoolbemarkings-
beampte en/of -departement word bepaal deur die ver-
skillende elemente wat deel van hierdie proses uit-
maak, naamlik:
* die tweerigtingvloei van inligting met inagneming

van die volgende elemente:

- die afsender;

- die boodskap:

- die ontvanger;

- af- en terugvoering;

- enkodering en dekodering; en

- hindernisse en verwringing.
Die taak van die openbare skakel- en bemarkingsbe-
ampte word verder gekompliseer deurdat hy/sy intern
en ekstern met
* mense;
* woorde; en

* simbole op bepaalde voorwaardes werk.

Slegs indien die aksie- en kommunikasiefase boge-
noemde elemente insluit, kan die span die volgende
belangrike stap in openbare skakeling en skoolbe-

marking, naamlik evaluering, aanpak.

Evaluering. Die noodsaaklikheid van die evaluerings-

taak (kyk ook hoofstuk 4 punt 4.3.5) van die open-

bare skakel- en skoolbemarkingsbeampte en/cf

-departement sluit die volgende aspekte in:

* monitering van die beplanning en implementering
van die program;

* evaluering van die eindproduk met verwysing na
die oorspronklike doelwitte; en

* evaluering van die invloed wat die program op die
probleemsituasie uitgeoefen het.

Ten einde die proses te kan uitvoer, is dit verder

noodsaaklik dat die regte evalueringsinstrumente

(waardeur die geldigheid en vordering gemonitor

word) gekies en gebruik word.

Laastens moet die openbare skakel- en skoolbemar-
kingsbeampte en/of departement ook in staat wees om
die evalueringsresultate te interpreteer en hulle
moet hierdie interpretasie en kennis by die be-
planning en uitvoering van toekomstige programme in

ag neem.

SAMEVATTENDE GEVOLGTREKKINGS

Dit is uit hierdie hoofstuk duidelik dat die realisering
en organisasie van die openbare skakel- en bemarkingsak-
sie van 'n skool of skooldistrik asock die eienskappe,
opleiding en voorbereiding van openbare skakel- en skool-
bemarkingsbeamptes veelfasettig en uiteenlopend van aard
is en gegrond word op die besondere behoeftes van 'n
skool of skooldistrik. Afhangend van dié behoeftes be-
hoort dié take deur die

* skoolhoof;

* bestuursraad;

* topbestuurslede;

* onderwysers:;

* kantoor- en onderhoudspersoneel; en/of

* openbare skakel- en skoolbemarkingsbeamptes verrig
te word.

Dit blyk ook dat hul opleiding skoolbestuurders op dié
stadium nog nie daarvoor voorberei om in hierdie behoefte

te voorsien nie.

Skoolbestuurders in staatsondersteunde of privaat skole
wat die heil van die skool op die hart dra, kan in dié
tye van verandering in Suid-Afrika egter nie langer
terugsit en/of onbelangstellend toelaat dat openbare
skakeling en skoolbemarking op 'n lukraak wyse plaasvind
nie. Dit is noodsaaklik dat persone met die regte op-

leiding, eienskappe en agtergrond gevind en die taak
opgelé moet word om die openbare skakeling en bemarking
van die skool op doelgerigte metode aan te pak en deur te
voer. Verder is dit ook noodsaaklik dat alle skoolperso-
neel opleiding moet ontvang sodat hulle 'n suksesvolle
bydrae tot openbare skakeling en skoolbemarking kan

lewer.

In die laaste hoofstuk word daar vervolgens samevattende
gevolgtrekkings aangaande openbare skakeling en skool-
bemarking in staatsondersteunde en privaat skole in Suid-
Afrika gedoen, asook aanbevelings vir regstellende aksie

en verdere studie.

HOOFSTUK 6
SLOTPERSPEKTIEWE

TERUGBLIK

In die eerste hoofstuk het dit geblyk dat die problema-

tiek wat aanleiding tot hierdie navorsingspro <k gegee

het,
*

so0s volg saamgevat kan word:
Die veranderings wat in die Suid-Afrikaanse onder-
wysstelsel beoog en aangebring word, met spesifieke
verwysing na die desentralisasie van die voorsie-
ning, bestuur en beheer van die onderwys, was die
hoofoorsaak van die praktykprobleem. Dit het gelei
tot die ontstaan van

-~ staatsondersteunde skole;

- 'n behoefte aan nuwe, bykomende bronne van finan-
siering vir die onderwys:

- 'n behoefte aan toenemende ouer- en gemeenskaps-
betrokkenheid by die onderwys.

Ander faktore wat alreeds vOor dié grootskaalse ver-

anderinge 'n groot behoefte aan verbeterde openbare

betrekkinge en skoolbemarking gekweek het, is

- die uitgebreide rol en taak van die skoolhoof;

- die feit dat sommige skole (veral privaat skole)
reeds georganiseerde openbare skakeling en skool-
bemarking met sukses toepas;

- die feit dat onbeplande kommunikasie op interne
en eksterne vlak lei tot misverstande tussen
die skool en sy belanghebbendes:

die besondere waarde wat openbare skakeling en he-

marking vir die skool inhou; en

die gebrek aan opgeleide persone wat die take van

openbare skakeling en skoolbemarking kan verrig.

Hieruit het dit duidelik geword dat die aard, rol, funk-

sie,

terrein en werkswyses van openbare skakel- en skool-

bemarkingsbeamptes wat tot dusver nie vir die Suid-Afri-

kaanse skoolwese omskryf en vasgestel is nie, tog in die
nabye toekoms 'n wesentlike rol in die onderwys gaan
speel en dit het aanleiding tot dié studie in die alge-
meen en die navorsingsprobleem in die besonder, gegee.
Die navorsingsprobleem is soos volg geformuleer:

Wat is die plek, rol en aard van openbare skakeling en
skoolbemarking in skole binne dié nuwe bedeling van die
Suid-Afrikaanse onderwysstelsel, watter eise word daar-
deur aan die openbare skakelbeamptes en skoolbemarkers
gestel, en hoe kan dit moontlik in die praktyk funk-

sioneer?

Ten einde antwoorde op bostaande vrae te kry, is die

doelwitte van hierdie studie om vas te stel

* waarom openbare skakeling en skoolbemarking in die
nuwe Suid-Afrikaanse onderwysbestel noodsaaklik is:;

* wat die aard van openbare skakeling en skoolbemar-
king behels:;

* wat die rol, funksies, terrein en werkswyses van
openbare skakelbeamptes en skoolbemarkers in die
staatsondersteunde skool is, en hoe dit gere&l kan
word na aanleiding van die wyse waarop dit in
verskillende lande realiseer;

* hoe die openbare skakeltaak van 'n skool gere&l kan
word en wat die eienskappe van die openbare skakel-
en bemarkingsbeampte behoort te wees. Dit word ge-
doen ten einde te bepaal wat die opleiding van open-
bare skakelbeamptes en skoolbemarkers in Suid-Afrika
behoort te behels en om 'n model op te stel en stra-
tegie®# vas te stel waarvolgens die huldige situasie
in Suid-Afrika ten beste en op die mees ekonomiese

wyse reggestel kan word.

Ten einde vas te stel waarom openbare skakeling en skool-
bemarking in die nuwe Suid-Afrikaanse onderwysbestel
noodsaaklik 1is, 1is daar intensiewe navorsing oor die

volgende sake gedoen:

* die huidige bestuur van onderwys in die RSA;

die kruispad waarby die Suid-Afrikaanse onderwys-

stelsel tans is, met besondere verwysing na

- die onderwysvernuwingstrategie (OVS-dokument) van
die staat;

- die National Education Policy Investigation
(NEPI-dokument) van die National Education Coor-
dinating Committee; en

* ouer- en gemeenskapbetrokkenheid by die formele on-

derwys as 'n blywende realiteit.

Die gevolgtrekkings waartoe die navorser in hoofstuk 2

gekom het, was dat die ontstaan van skole in Suid-Afrika

wat deur die gemeenskap beheer word, daartoe leli dat

* die Staat nie die totale en enigste verantwoordelik-
heid vir die onderwys hoef te aanvaar nile;

* daar groter finansiéle eise aan die ouers en breér
gemeenskap gestel word;

* dat verbeterde skakeling tussen die skool, ouers en
bre&r gemeenskap sowel as skoolbemarking onontbeer-

lik in die nuwe onderwysbestel is;

* dat skoolbestuurders tans nie die opleiding en/of
ervaring het om sodanige skakeling te kan hanteer
nie; en

* dat daar in die staatsondersteunde en privaat skool

plek en die finansi&le moontlikheid vir verbeterde
openbare skakeling bestaan.

Dit was duidelik dat skole in die huidige en toekomstige
Suid-Afrikaanse onderwysbestel nie meer kan versuim om
beplande en doelgerigte openbare skakeling en skoolbemar-

king in werking te stel nie.

Ten einde vas te stel wat die aard van openbare skakeling
en skoolbemarking behels, is daar intensiewe navorsing
oor die teoretiese begronding van openbare skakeling en

skoolbemarking gedoen met besondere verwysing na

die sisteembenadering soos dit manifesteer in open-

bare skakeling en bemarking in die skool as 'n oop

sisteem;

openbare skakeling en skoolbemarking as deel

van doelgerigte skoolbestuur;

die aard van openbare skakeling en skooclbemarking

met verwysing na

- definisies daarvan;

- die uitgangspunte waarop dit berus:;

- wanopvattings;

- die verband tussen skakeling en bemarking;

- die stappe waarvolgens dit uitgevoer word; en
die belangrike rol wat “publieke mening' in open-
bare skakeling en skoolbemarking speel.

Die gevolgtrekkings waartoe die navorser in hoofstuk 3

gekom het, was dat openbare skakeling en skoolbemarking

*

berus op 'n sisteembeskouing van die skool as oop
sisteem;

hoofsaaklik gemoeid is met organisatoriese sukses of
mislukking;

'n doelwilitgerigte bestuursfunksie is waarin weder-
sydse betrekkinge geidentifiseer, omskryf, opgebou
en onderhou word;

'n doelbewuste, beplande, volgehoue proses van kom-
munikasie met die totale interne en eksterne omge-
wing 1s, waardeur daar gepoog word om die welwil-
lendheid en begrip van al die belanghebbendes. te
verkry, behou en ontwikkel;

direk verband hou met mekaar en interafhanklik is;
deur 'n stapsgewyse, oorvleuelende en sikliese pro-
ses van navorsing, beplanning, aksie/kommunikasie en
evaluering uitgevoer word:;

deeglik kennis moet neem van die publieke menings en
houdings wat as eksterne faktore op die skool as ocop
sisteem inwerk; en

veelfasettig en omvattend is.

Ten einde vas te stel wat die rol, funksies, terrein en
werkswyses van openbare skakelbeamptes en skoolbemar-
kers in die staatsondersteunde skool is, en hoe dit ge-
reé&l kan word na aanleiding van die wyse waarop dit in
verskillende lande realiseer, is daar intensiewe navor-
sing gedoen cor

* die algemene take en funksies van openbare skakelbe-
amptes en skoolbemarkers;

* die spesifieke take en funksies binne openbare ska-
kelwerk en skoolbemarking, met besondere verwysing
na die
- navorsingstaak;

- beplanningstaak;
- aksie- en kommunikasietaak:; en
- evalueringstaak van die openbare skakel- en

skoolbemarkingsbeampte in die skool.

Die gevolgtrekkings waartoe daar in hoofstuk 4 geraak is,
is dat die taak en funksies van die openbare skakel- en
skoolbemarkingsbeampte omvangryk en veelfasettig is. Die
algemene take en funksies blyk redelik ongespesifiseerd
te wees, terwyl die spesifieke take en funksies al die
aspekte van navorsing, beplanning, aksie, kommunikasie en

voortdurende evaluering insluit.

Ten einde vas te stel hoe die openbare skakeltaak van 'n
skool gere£l kan word en wat die eienskappe van die open-
bare skakel- en bemarkingsbeampte behoort te wees, wat
die opleiding van openbare skakelbeamptes en skoolbe-
markers in Suid-Afrika behoort te behels en hoe 'n model
en strategie& waardeur die huidige situasie in Suid-Afri-
ka ten beste en op die mees ekonomiese wyse reggestel kan
word, daar moet uitsien, is daar intensiewe navorsing
gedoen oor
* die organisasie en realisering van die openbare ska-
kel- en skoolbemarkingstaak van die skool met beson-

dere verwysing na die rolverdeling vir die uitvoer

van openbare skakel- en skoolbemarkingsprogramme;

die funksionering van die openbare skakel en bemar-

kingsdepartement in die skool;

voordele en nadele verbonde aan sodanige departe-

ment;

die rol van die openbare skakel en bemarkingsbeampte

met besondere verwysing na

- die aanstelling van die openbare skakel- en be-
markingsbeampte in die skool of distrik:

- die eienskappe van die openbare skakel- en skool-
bemarkingsbeampte;

- die voorwaardes vir die aanstelling van sodanige
persoon;

- die besondere rol van die openbare skakel- en
skoolbemarkingsbeampte in die skool;

- die standaarde en etiese kode vir openbare ska-
kel- en skoolbemarkingspersoneel;

die opleiding en voorbereiding van openbare ska-

kel- en skoolbemarkingsbeamptes met besondere ver-

wysing na die

- tradisionele opleiding en voorbereiding van
skoolbestuurders;

- redes vir opleiding in openbare skakeling en
skoolbemarking; en

- die opleiding en voorbereiding van openbare ska-

kel- en skoolbemarkingsbeamptes.

Die gevolgtrekkings wat uit die beredenering in hoofstuk

5 gespruit het, is dat die realisering en organisasie van

die openbare skakel- en bemarkingsaksie van 'n skool of

skooldistrik asook die eienskappe, opleiding en voorbe-

reiding van openbare skakel- en skoolbemarkingsbeamptes

veelfasettig en uiteenlopend van aard is en gegrond word

op die besondere behoeftes van 'n skool of skooldistrik.
Afhangend van dié behoeftes behoort dié take deur die

*

*

*

skoolhoof;
bestuursraad;

topbestuurslede;

* onderwysers;

* kantoor- en onderhoudspersoneel; en/of

* openbare skakel- en skoolbemarkingsbeamptes

verrig te word. Dit blyk ook dat die opleiding van skool-
bestuurders op dié stadium hulle nog nie voorberei om in

hierdie behoefte te voorsien nie.

Vervolgens word gekyk na enkele perspektiewe en
insigte waartoe die navorser in die loop van hierdie
studie gekom het.

PERSPEKTIEWE EN INSIGTE AANGAANDE OPENBARE SKAKELING EN
BEMARKING IN SKOLE

Uit hierdie studie blyk dit dat grondige veranderinge in
die Suid-Afrikaanse onderwys, waarvan die desentralisasie
van die beheer, bestuur en voorsiening van die onderwys
die belangrikste 1s (kyk hoofstuk 2), openbare skakeling
en bemarking in skole 'n noodsaaklikheid maak.

Die ontstaan van nuwe behoeftes aan bykomende bronne van
finansiering vir die onderwys, en die belangrike rol wat
“leerlinggetalle' in die staatsfinansiering van die on-
derwys speel, maak openbare skakeling en veral die bemar-
king van skole onontbeerlik.

Daar moet in gedagte gehou word dat alle skole reeds een
of ander vorm van openbare skakeling en skoolbemarking
(hetsy goed of sleg, beplan of onbeplan) beoefen. Skole
wat dus beplan om ‘n openbare skakeling- en skoolbemar-
kingsprogram te begin, moet besef dat hulle alreeds een
het maar dat dit waarskynlik bale swak funksioneer.

Die "nuwe' belangstelling wat huidig in die openbare ska-
keling en bemarking van skole getoon word, is tydig en
belangrik mits die skool vinnig by die filosofiese kon-

sepstadium (van dink, wonder en praat) verbybeweeg na

doelgerigte aksie en kommunikasie wat die praktiese
realiteite waardeur positiewe, langdurende openbare
betrekkinge opgebou en onderhou word, voor o& hou. Vol-
gens Pat Jackson (Bulletin 1986:25-26) is die belangrik-
ste realiteite vir openbare skakeling en skoolbemarking,
die volgende:

i. Openbare skakeling en skoolbemarking is 'n proses
wat breinkrag, mannekrag, materiaal en finansiering,
vereis.

ii. Dit wat die skool uit hierdie “proses' verlang is
positiewe en konstruktiewe verhoudinge met al die
belanghebbendes.

iii. Publieke optrede wat op gesonde opvoedkundige begin-
sels berus en die onderwys tot voordeel strek.

iv. Die totale “proses' moet doelgerig gemik wees op
diegene wat sodanige belang het by die onderwys dat
hulle berrid is om daadwerklik op te tree.

v. Dit kan slegs slaag indien die proses in die klas-
kamer en skool waar hulle kinders hulle bevind, be-
gin.

vi. Dile leier van die totale proses moet die skoolhoof

wees.

'n Skoolsisteem se samestelling en werking is uiteraard
op kommunikasie gebaseer waar personeel en leerlinge
daagliks - dikwels sonder dat hulle daarvan bewus 1s -
boodskappe aan 'n wye verskeidenheid van belanghebbendes
uitdra. Skoolbestuurders moet dus besef dat hulle die
kommunikasie van die skool moet bestuur voordat hulle
daardeur bestuur word. Hierdle bestuur van kommunikasie

is die essensie van openbare skakeling en skoolbemarking.

Die publiek voel dat hulle as aandeelhouers in die onder-
wys ook 'n aandeel in die skool se doelwitte, organisasie
en beheer moet hé. Hulle moet, per slot van rekening,
hulle kinders en hulle geld aan die skool toevertrou - en
wil dus weet watter beleid ten opsigte van albel gevolg

6.2.1

word.

Om dus 'n goeie begrip en 'n geloofwaardigheid by die be-
langhebbendes te kweek, moet skoolbestuurders 'n soliede
kommunikasiesisteem in werking stel. Hulle moet seker
maak dat hulle te alle tye weet wat die gemeenskap dink
en terselfdertyd seker maak dat die gemeenskap weet wat
die skool se doelwitte, resultate en daaglikse werking
behels. Verder moet skoolbestuurders ook sorg dra dat
daar 'n interne tweerigtingvloei van kommunikasie met die

personeel en leerlinge is.

Ten einde te bepaal wat skoolbestuurders te doen staan in
hulle pogings om die openbare betrekkinge en bemarking
van die skool op 'n geordende wyse aan te pak en deur te
voer, is dit nodig om weer kortliks te kyk na die eien-
skappe van 'n suksesvolle openbare skakel- en skoolbemar-

kingsprogram.

markingsprogram

Uit die studie blyk dit dat 'n geordende en effektiewe

openbare skakel- en skoolbemarkingsprogram oor onder an-

dere die volgende eienskappe beskik, naamlik, dit

* behels navorsing ten einde die behoefte aan openbare
skakeling en skoolbemarking vas te stel;

* word deeglik beplan;

word sistematies en voortdurend toegepas en uitge-

voer aangesien die demografie van die gemeenskap ge-
durig verander;

* behels effektiewe luister na en reagering op dit wat
gehoor word;

* behels die ontwikkeling van bepaalde strategieé aan-
gesien wat gesé en gedoen word dikwels nie so be-
langrik is as die wyse waarop dit gesé en gedoen

word nie;

2.2

* vind op interne en eksterne basis plaas aangesien
die skoolbestuurder besef dat geslaagde openbare
skakeling en bemarking van binne na_buite deurwerk:

* moet oop_en eerlik wees aangesien die belanghebben-
des die reg daarop het;

* is essensieel vir_suksesvolle bestuur aangesien dit
die bestuur in voeling hou met die belanghebbendes
wat hulle dien en diegene op wie die sukses van die
skool berus;

* behels uitvloeiselbestuur sodat die skool deur ef-
fektiewe luister- en ander metodes te volg die
vinger op die pols van die gemeenskap kan hou;

* behels kommunikasie met alle belanghebbendes;

* impliseer voortdurende evaluering en toetsing van
die doelwitte en beleidsbeginsels van die skool
sowel as die program wat aangepak word; en

* impliseer persoonlike kommunikasie op verbale en

nieverbale vlak.

Vervolgens word kortliks weer gekyk na die tye van veran-
dering wat die onderwys in Suild-Afrika tans beleef, en
die besondere implikasies wat dit vir openbare skakeling

en skoolbemarking inhou.

Die tye van verandering _en_die implikasies_daarvan vir

openbare skakeling en skooclbemarking in Suid-Afrika

Dit is 'n algemeen aanvaarde feit dat die hele wéreld in
'n tydperk van verandering verkeer. Kongresse, seminare
en internasionale samesprekings waar die hoofonderwerp
van bespreking die “tye van verandering' is, vind daag-
liks oor die hele wéreld plaas.

Dr. William J. Banach, 'n toekomsnavorser aan die Macomb
Community College van Michigan in die VSA, was dan ook
een van die hoofsprekers op die jaarlikse seminaar van
NSPRA - met die tema: The Challenge of Change - wat in

Junie- Julie 1993 in San Diego gehou is. Uit sy gelewerde
referate en ander studiestukke (vgl. Banach in MSPRA
1991:1-4) blyk dat die wéreld besig is om van 'n tyd van
vinnige verandering oor te gaan na 'n tydperk van radi-
kale_ verandering waar dit nie sal help om vinniger te
hardloop of harder te werk om by te bly nie. Die mens
word in toenemende mate gekonfronteer met ondervindings,
strategie€ en kennis wat - ten spyte van sy bestaande

verwysingsraamwerk - bo sy vuurmaakplek is.

Daar is seker min plekke in die wéreld waar die tekens
van radikale verandering so duldelik te bespeur is as in
Suid-Afrika. Die televisie, radio, koerante en tydskrifte
bombardeer ons daagliks met verskillende sienswyses aan-
gaande die veranderinge wat plaasvind en waarskynlik nog
gaan plaasvind in die nabye toekoms. Uit gesprekke wat in
die afgelope jaar met skoolhoofde, onderwysers, ouers en
mense op alle vlakke van die samelewing gevoer 1is, blyk
dit dat daar verskeie vrese bestaan aangaande die invloed
wat dié veranderinge op die kwaliteit, plaaslike beheer
en die finansiering van onderwys in die toekoms gaan
uitoefen.

Die doelwit met hierdie studie 1is om metodes en stra-
tegied vas en voor te stel waarmee bostaande vrese in
groot mate besweer kan word. Voordat openbare skakeling
en skoolbemarking egter op geordende en doelgerigte wyse
in die skool geimplementeer kan word i1s daar, veral
volgens Banach (MSPRA 1991:1-4), sekere wanopvattings wat
uit die weg geruim moet word. Vir die Suid-Afrikaanse
opset blyk die belangrikste wanopvattings die volgende te
wees:

i. Skole _is nie sakeondernemings nie. Alhoewel skole

nie dieselfde oogmerke en eienskappe as sake-
ondernemings het nie, 1is die felt nie weg te
redeneer dat hulle wél sakeondernemings is nie -

soms selfs die grootste sakeonderneming op 'n dorp.

ii.

iii.

iv.

Die kompetisie met ander skole, alternatiewe opsies
van opleiding, en ander niewinssoekende organisasies
vir finansiering en ondersteuning lei daartoe dat
skole aggressiewe skakeling- en bemarkingstrategieé
moet implementeer ten einde te kan voortbestaan.
Volgens West (1985:28) en Devlin en Knight (1990:3)
moet die skool voortdurend kli&ntgeoriénteerde na-
vorsing en beplanning doen ten einde die welwillend-
heid van die gemeenskap te verkry en behou.
Veranderinge hoef nie ernstig opgeneem word nie.
Baie skoolgemeenskappe in Suid-Afrika handhaaf die
mening dat veranderinge wat geignoreer word, wel
mettertyd sal verdwyn. Feit is egter dat die spoed
en tydperk van verandering nie sal verbygaan indien
dit geignoreer word nie. Al wat wel kan gebeur, is
dat skole wat wag op “beter tye' mag vind dat hulle
die resies verloor het en nooit weer hul agterstand
kan inhaal nie. Gloria Frazier (in NSPRA 1986:11-12)
sé dan ook tereg:

"Just as society has shifted from an industrial to
an infbrmation society, so must education make that
shift to meet the needs of students.,"”
Bestaande_kommunikasietegnieke is _goed genoeg. Kom-
munikasietegnieke wat in skole aangewend word, skiet
ver te kort. Té dikwels word kommunikasie as die
oorsaak van mislukkings gereken. In werklikheid is
dit die sisteem of die proses waardeur gekommunikeer
word wat die sondebok is. Dit is dus noodsaaklik dat
kommunikasie op geordende en doelgerigte wyse aange-
pak en deurgevoer moet word. Volgens Bagin (1973:2)
moet die skool se kommunikasiesisteem 'n sistema-
tiese tweerigtingvloei van voortdurende kommunikasie
met alle belanghebbendes opbou en handhaaf.
Daar_is nie genoeg tyd nie. Daar steek heelwat waar-
heid in hierdie wanopvatting mits die skool poog om
alles vir almal te wees of die skool nie die waarde

van doelgerigte openbare skakeling en skoolbemarking

vi.

besef nie. Die beste oplossing vir die eerste pro-
bleem is om te leer om die beskikbare tyd beter en
meer doelgerig te bestee. Die Pensylvania School
Boards Association het in die sewentigerjare 'n spe-
siale verslag gepubliseer met die titel PR programs
are_not frills, waaruit dit blyk dat die tyd wat aan
doelgerigte openbare skakeling en bemarking in die
skool bestee word, waardevol en sinvol is. Die kom-
missie sé dan ook verder

"... that planned, organized and effective communi-
cations are essential 1f the school's employees are
to perform theilr assigned tasks as effectively and
efficiently as possible. Effective school management
and communication responsibilities cannot be separa-
ted” (NSPRA 1986:35).
Personeelopleiding is_'n luukse. Ons leef in 'n ken-
nisgeoriénteerde samelewing en onderwyspersoneel is
in die kennisbesigheid. Net soos elke wenspan oOp
sport, mediese en militére gebied afgerond word deur
gereelde onderrig en praktykgerigte leerervaringe,
moet die onderwyspersoneel ook voortdurend opgelei
word en praktykgerigte ondervinding opdoen om nie
agter te raak nie. Volgens Kindred et al. (1990:75)
is dit die taak van die openbare skakel- en skoolbe-
markingsbeampte om toe te sien dat die personeellede
nie slegs begryp watter rol hulle in die uitvoering
van openbare skakel- en bemarkingsprogramme moet
speel nie, maar dat hulle ook die nodige leiding en
opleiding vir dié taak ontvang.

Die bronneput is bodemloos. Die ou siening dat die
“staat sal en moet voorsien’ is uitgedien. Die skool
moét nou alternatiewe bronne van finansiering, ge-
kwalifiseerde personeel, leerlinge en ondersteuning
soek deur doelgerigte openbare skakeling en bemar-
king. Bortner (1983:12) sé dan ook

"public relations programs are indispensable if
schools are to establish clear relationships between

vii.

viii

ix.

educational costs and objectives, if they are to
convince the people that educational expenses are,
in the end, good investments”.

Een_persoon alleen kan nie 'n verskil maak ni=a. Dit
is 'n totale wanopvatting! Een persocon met visie,
genoeg kennis om die eerste stap te doen en die moed
van sy oortuiging kan 'n groot verskil maak. Twee
van hierdie mense saam kan 'n elektriese energie
vrystel wat tot totaal nuwe sienings en benaderings-
wyses kan lei. Die uitdaging wat dus voor die deur
van onderwysbestuurders 1&, is om dié energiebe-
laaide persone te ondersteun eerder as om al die
beskikbare tyd aan die remskoene te bestee.

Die nakoming van reéls en requlasies is belang-
riker as goeile menseverhoudings. Enige sakeonder-
neming wat op onsimpatieke wyse met sy kliénte om-
gaan, verloor hulle ondersteuning. Die terrein waar
die meeste belanghebbendes met die skool kontak het,
is op die grondvliak met onderwysers, kantoorper-
soneel en andere. Onverskilligheid teenoor die
kli&nt se behoeftes en wense en wegkruilp agter geyk-
te verskonings soos “moenie vir my vra waarom nie:
dit is die redl' is die sekerste metode om die on-
dersteuning en begrip van sodanige kliént te ver-
loor. Dit is dus noodsaaklik dat doelgerigte open-
bare skakeling en skoolbemarking op alle vliakke van
die skool geimplementeer moet word.

Ons_is professioneel (en dus weet ons beter). Mense
wat werklik professioneel 1is, weet en besef dat
hulle nié al die antwoorde en kennis het nie. Hulle
soek dus enige hulp wat beskikbaar is en hulle besef
dat samewerking met ander belanghebbendes tot beter
resultate kan lei.

Een van die belangrikste wanopvattings is egter dat
georganiseerde openbare skakeling en skoolbemarking

toe te pas nie. Hierdie argument val totaal plat in-

dien daar gekyk word na die tyd en energie wat al-
reeds deur personeel aan juis hierdie taak bestee
word. Volgens 'n studie van Wherry (NSPRA 1986:35)
bestee skoolhoofde alreeds sowat 37 persent, onder-
wysers reeds 10 persent en skoolsekretaresses min-
stens 60 persent van hulle tyd aan openbare ska-
keling en skoolbemarking. Die ironie van die saak is
egter dat weinig, indien enige, van hulle vir dié
taak opgelei is.

Hierdie wanopvattings is simptome van selfbedrog wat deur
mense gebruik word om te ontken wat was, om weg te kruip
van die realiteite van die hede, en dit maak mense onge-
lukkig ook dikwels blind vir wat kan wees. Wanneer skool-
bestuurders egter die skool se situasie nugter beskou,
deeglik selfondersoek doen na hulle eie wanopvattings, en
dan tot die gevolgtrekking kom dat hulle "“iets' moet doen
om die bestaande situasie reg te stel, 1s geordende,
doelgerigte openbare skakeling en skoolbemarking die
antwoord op hulle probleem.

Voorts word daar kortliks gekyk na struikelblokke wat in
die loop van hierdie studie in die weg van die navorser
gekom het en wat noodwendig 'n invloed op die studie
gehad het, maar wat deur aanpassings en rigtingwysigings
tog te bowe gekom 1is.

STRUIKELBLOKKE EN AANPASSINGS IN DIE LOOP VAN DIE STUDIE

Een van die belangrikste struikelblokke wat in die weg
van hierdie studie gestaan het, is die gebrek aan kennis
wat daar aangaande openbare skakeling en skoolbemarking
in onderwysgeledere in Suid-Afrika heers. Al die voorge-
noemde algemene wanopvattings (vgl. par. 6.2.3) heers in
die algemeen ook in Suild-Afrika. Uit gesprekke met ver-
skeie superintendente van onderwys, skoolhoofde, lede van

bestuursrade en opvoedkundiges blyk dit egter duidelik

dat dié wanopvattings grootliks te wyte is aan 'n gebrek
aan kennis van die saak. Die navorser het dit aanvanklik
moeilik gevind om sinvolle en leersame gesprekke tydens
die informele onderhoude te voer (wat ook te wyte is aan
die felt dat die navorser se kennis nog self te kort ge-
skiet het). Namate die studie egter gevorder het (en die
navorser se kennis uitgebrei het), het laasgenoemie ge-
vind dat daar 'n “openheid' en opgewondenheid onder dié
geledere heers wanneer die moontlikhede wat doelgerigte
openbare skakeling en skoolbemarking vir skole inhou, met
hulle bespreek word.

'n Tweede struikelbl ' wat die studie bemoeilik het, maar
terselfdertyd ook meer uitdagend en interessant gemaak
het, is die feit dat alhoewel daar massas navorsingsma-
teriaal oor openbare skakeling en bemarking in buite-
landse skole beskikbaar 1s, daar tot op hede weinig na-
vorsing op hierdie gebiled in Suid-Afrika gedoen 1is. Die
besondere en eiesoortige milieu van die Suid-Afrikaanse
onderwysstelsel veroorsaak dat dié verkreé& kennis en mo-
delle van openbare skakeling en skoolbemarking aangepas
en verander moes word ten einde by die plaaslike omstan-

dighede aan te pas.

'n Derde struikelblok was die gebrek aan voldoende tyd en
fondse om 'n studie van hierdie omvang te kon uitvoer.
Studieverlof wat deur die Transvaalse Onderwysdepartement
aan die navorser toegestaan 1s, het die eerste probleem
opgelos, terwyl geldelike hulp uit verskele bronne die
tweede probleem tot 'n groot mate opgelos het. Wanopvat-
tings oor die belangrikheld al dan nie van 'n studie ocor
openbare skakeling en bemarking in Suid-Afrikaanse skole
het daartoe gelei dat verskele aansoeke om studie- en
reisbeurse vir die bywoning van die NSPRA-seminaar in San
Diego in Junie-Julie 1993, nie geslaagd was nie. Dié pro-
bleem is egter vanuit familiegeledere opgelos.

Die bywoning van die NSPRA-seminaar en onderhoude wat al-
daar met kenners op die gebied van openbare skakeling en
skoolbemarking gevoer is, was 'n totaal verrykende maar
ook uiters frustrerende ervaring vanweé& die feit dat
openbare skakeling en skoolbemarking in die VSA reeds op
so 'n gevorderde en uitgebreide basis toegepas word, ter-
wyl dié begrippe in Suid-Afrika nog grootliks onbekend
is. Om dus te luister na gelewerde referate terwyl daar
gepoog word om die nuut verkre# kennis binne die Suid-
Afrikaanse verwysingsraamwerk te plaas, was 'n uilters
stimulerende maar ook 'n emosioneel en intellektueel

uitmergelende ervaring.

Nieteenstaande al die bogenoemde struikelblokke en pro-
bleme wat oorkom moes word, was die navorsing 'n uitda-
gende, verrykende en stimulerende voorreg vir die navor-
ser. Terwyl daar gepoog 1is om sover moontlik die veld van
openbare skakeling en bemarking in skole tydens die ver-
loop van hierdie studie te bestudeer, 18 die veld nog
braak vir verdere navorsing en studie. Vervolgens word
daar kortliks gekyk na aanbevelings ten opsigte van reg-
stellende openbare skakel- en bemarkingsaksies wat binne
die bereik van die staatsondersteunde en privaat skool in
Suid-Afrika lé, asook na enkele voorstelle rakende ver-
dere studieprojekte in hierdie veld.

AANBEVELINGS TEN OPSIGTE VAN REGSTELLENDE OPENBARE SKA-
KEL- EN BEMARKINGSAKSIES IN STAATSONDERSTEUNDE EN PRIVAAT
SKOLE

In die meeste Suid-Afrikaanse staatsondersteunde skole
bestaan openbare skakeling en skoolbemarking as geordende
en doelgerigte pogings om die kweking, behoud en ontwik-
keling van beter skool-ouer-gemeenskapsverhoudinge bykans
glad nie. Die vraag wat nou ontstaan is:

Wat presies word beoog met die inwerkingstelling van
openbare skakel- en skoolbemarkingsprogramme?

ii.

Die hoofdoelwitte vir sodanige program is:

i. om 'n positiewe en uitdagende skoolklimaat te skep
waarin optimale leerlingprestasie en personeelpro-
duktiwiteit gekweek en aangemcedig word;

ii. om die maksimum betrokkenheid van ouers by hulle
kinders se onderwys en ontwikkeling by die huis en
in die skool te bewerkstellig:;

iii. om die deelname van die bre&r gemeenskap (sakesek-
tor, afgetredenes, sleutelkommunikeerders, beamptes
en personeel van allerlei organisasies) aan ko8pe-
ratiewe leerpraktyke waarin die volle menslike en
ander leerbronne ontgin word; en

iv. om kommunikasie-inligtingsprosesse te skep waardeur
die gemeenskap begrip en waardering vir die sukses-
se, ultdagings en behoeftes van die skool kan ont-
wikkel, wat dan weer kan lei tot finansi&le onder-

steuning soos en wanneer nodig.

Met die oog op bostaande doelwitte word die volgende aan-
bevelings vir die regstelling van die huidige situasie,
gedoen:

Kies daadwerklike openbare skakeling en skoolbemarking.

Met die afwenteling van bestuur en beheer na die plaas-
like vlak is dit die reg en voorreg van elke skoolbestuur
en bestuursraad om te besluit of openbare skakel- en
skoolbemarkingsprogramme in dié besondere skool geim-
plementeer gaan word. Indien die voordele wat sodanige
geordende en doelgerigte programme vir die skool inhou in
ag geneem word, en indien die die skoolbeleid bepaal dat
die skool tred moet hou met die huidige radikale veran-
deringe sonder om van gesonde opvoedingsbeginsels af te
sien, behoort die regte keuse ten gunste van sodanige

programme gedoen te word.
Benut die bheskikbare fondse en bronne vir die uitvoering

van_die openbare_skakel- en bemarkingsprogramme. Plaas-

like bestuur en beheer van die skool impliseer dat die

iii.

iv.

bestuursraad van die skool die reg het om besluite aan-
gaande die toewysing van fondse te neem. Indien hulle in
gedagte hou dat so 'n groot persentasie van bykans al
die personeellede se tyd en energie reeds aan onbeplande
en ongeorganiseerde openbare skakel- en bemarkingswerk
bestee word, behoort hulle te besef dat dit slegs tot
voordeel van die skool kan strek indien fondse vir die
opleiding, bestuur en doeltreffende organisasie van
openbare skakeling en skoolbemarking beskikbaar gestel

word.

Die instelling en implementering van doelgerigte openbare
skakel- en bemarkingsprogramme het tot gevolg dat die
welwillendheid van die plaaslike gemeenskap verkry word,
wat dan weer kan leil tot die verkryging van verdere fond-

se.

Gebruik die beskikbare mensepotensiaal. Elke skool beskik
oor 'n bron van onuitputlike en onmeetlike mensepoten-
siaal wat in die meeste gevalle onderbenut word (sien
hoofstuk 5, punt 5.1.2). Daar is dikwels ook onderwysers
en skoolbestuurders met speslale opleiding in kommuni-
kasie-, bemarkings-, en skakelaspekte beskikbaar wat met

vrug in enige program aangewend kan word.

kingsbeampte aan. Die bestuursraad en bestuurskomitee van

die skool beskik ocor die regte en magte om enige van die

volgende besluite aangaande die aanstelling van ‘n open-
bare skakel- en bemarkingsbeampte te neem:

* om 'n professionele openbare skakel- en bemarkings-
beampte aan te stel en hom/haar uit skoolfondse te
vergoed;

* om een van die bestaande bestuurskomiteelede (ad-
junkhoof of departementshoof) tot 'n sekere mate los
te maak van sy/haar ander pligte en hierdie taak aan

hom/haar op te dra; (Hierdie besluit sal impliseer

dat dié persoon ook geleentheid moet kry om die no-
dige opleiding te ondergaan. Die voordeel van sé 'n
besluit is dat dié persoon reeds in die topbestuur
van die skool dien en dus deelneem aan bestuursbe-
sluite.)

* om een van die gewone personeellede met die nodige
belangstelling tot 'n groot mate los te maak van sy/
haar onderrigverpligtinge en hierdie taak aan hom/
haar op te dra; (Weer eens sal daar geleentheid vir
opleiding moet wees. Sodanige besluit sal egter ook
impliseer dat hierdie persoon 6f direkte toegang tot
alle bestuurslede [en veral die skoolhoof] moet hé,
6f in die bestuurskomitee van die skool opgeneem
moet word.) en/of

* om 'n vrywilliger uit die ouer- of bre&r gemeenskap

wat die nodige belangstelling, opleiding en agter-
grond het, amptelik aan te stel om dié belangrike
taak te vervul. (So 'n aanstelling kan egter heelwat
probleme vir die bestuur veroorsaak, wat uiteindelik
swaarder kan weeg as die voordele verbonde aan die
implementering van openbare skakel- en bemarkings-
programme. )

Skep_ opleidingsfasiliteite vir openbare skakeling en
skoolbemarking. Sodra die voordele wat geordende en doel-
gerigte openbare skakeling en skoolbemarking vir die
skool inhou, deur bestuursrade en skoolbesture besef en
ondersoek 1s, sal die besef dat opleildingsfasiliteite en
-geleenthede hiervoor in Suild-Afrika bykans onbekombaar
is, ook tot hulle deurdring. Daar word dus aanbeveel dat
plaaslike owerhede langs die regte kanale druk op die
owerhede, universiteite, onderwyskolleges, kolleges vir
verdere indiensopleiding en ander instansies sal uitoefen
om sodanige fasiliteite en geleenthede beskikbaar te
stel.

vi.

Integreer openbare skakeling en skoolbemarking met dié
van ander skole in dieselfde distrik. Plaaslike skool-
distrikte kan volgens Devlin en Knight (1990:120-124) met
groot sukses saamwerk in 'n poging om die beeld van skole
en onderwys in die area deur doelgerigte openbare skake-
ling en skoolbemarking te verbeter. Daar is egter vier
voorwaardes wat deur skole in sodanige samewerk’ngsoor-
eenkoms nagekom moet word, naamlik:

a. Geen ander skool of organisasie mag implisiet of
eksplisiet gekritiseer of verklein word nie.

b. Elke stelling wat in enige advertensie, brosjure of
ander skoolliteratuur gemaak word, moet op feite en
die volle waarheid gebaseer wees.

c. Niks mag slegs ter wille van openbare skakeling,
fondsinsameling of bemarking gedoen word nie. Alle
aksies moet op gesonde opvoedkundige beginsels be-
rus.

d. Waar moontlik en doelmatig moet bemarkingsaktiwitei-

te met ander skole gedeel word.

Samevattend kom dit dus daarop neer dat die bestuursrade
en bestuurskomitees van staatsondersteunde en privaat
skole die reg en mag het om besluite aangaande geordende,
doelgerigte openbare skakeling en skoolbemarking te neem
en dit tot voordeel van die skool aan te wend. Voorts be-
skik skole oor 'n bron van mensepotensiaal vir openbare
skakeling en skoolbemarking wat ontwikkel kan en behoort
te word. Die aanstelling en/of daarstelling van fasili-
teite vir die opleiding van openbare skakel- en bemar-
kingsbeamptes berus in 'n groot mate by die plaaslike
owerhede en behoort deur bestuursrade ondersoek en aan-

beveel word.
Voorts word aanbeveel dat die koste verbonde aan openbare

skakeling en skoolbemarking met ander skole in dieselfde

area gedeel word.

Die geleentheid om doelgerigte openbare skakeling en be-
marking tot heil van al die belanghebbendes maar veral
tot heil van die Suid-Afrikaanse jeug en hulle onderwys,
in skole toe te pas, mag nie geignoreer of onbenut gelaat
word nie.

Vervolgens word daar kortliks na enkele voorstelle vir

verdere studieprojekte gekyk.

VOORSTELLE VIR VERDERE NAVORSING

As daar een enkele aspek 1s wat in hierdie studie baie

duidelik na vore kom, dan is dit dat die veld van open-

bare skakeling en skoolbemarking in Suid-Afrika nog

totaal braak lé&. Die volgende is gebiede waaroor spoedige

navorsing van die allergrootste belang is:

i. praktiese en bewese metodes wat gevolg kan word in
openbare skakeling en bemarking in skole;

ii. die opleiding van openbare skakel- en skoolbemar-
kingsbeamptes;

iii. gedeelde bemarking en openbare skakelingsaksies in
skooldistrikte;

iv. die opleiding en benutting van alle skoolpersoneel
in openbare skakeling en skoolbemarking; en

v. die daarstelling en benutting van professionele

openbare skakel- en bemarkingskonsultante vir skole.

SLOTOPMERKINGS

Openbare skakeling en bemarking in skole is veel meer as
net 'n fase, 'n projek, 'n program, of 'n aktiwiteit
waarvoor begroot word. Dit is die skep van 'n bepaalde
klimaat, 'n totale verbintenis, selfs 'n hartstog om die
gemeenskap se vertroue in die onderwys te wen, te behou
en te ontwikkel. Verder impliseer dit beplande, voortdu-

rende aksie en kommunikasie deur die totale skoolfamilie

om die gemeenskap positief jeens die onderwys ingestel te

kry.

Ons samelewing is besig om te verander en ons skole moet

ook verander of agterbly. Suksesvolle innoveerders is

mense wat in staat is om

* hulle eie visie van die toekoms te skep deur hulle
insigte te volg; onsekerheid as 'n bron van inspira-
sie eerder as 'n frustrasie te beskou, buite die
reéls te dink; na meer as een antwoord op 'n vraag

te soek en oop te wees vir oortuiging en invloed;

* ander te betrek by hulle planne vir verandering om-
dat hulle besef dat betrokkenheld tot toewyding lei;
* ‘'n wenspan saam te stel vir die navorsing, beplan-

ning, implementering en evaluering wat nodig is vir
die beoogde verandering; en

* oorgangsiydperke wat soms uiters demoraliserend kan
wees, te oorleef en positief aan die ander kant uit
te kom.

Sulke persone het die staatsondersteunde en privaat skole
in Suid-Afrika as openbare skakel- en skoolbemarkingskun-
diges nodig! Sulke persone is beskikbaar, maar hulle moet
gesoek word en geleentheid gebied word om opleiding en
ervaring te bekom sodat hulle tot voordeel van die onder-
wys in die algemeen en staatsondersteunde en privaat sko-

le in die besonder aangewend kan word.

Om te wag tot 'n krisissituasie ontwikkel en dan te skar-
rel om verhoudinge met die belanghebbendes reg te skaaf,
is nie die oplossing vir die probleem nie. Die oplossing
vir die probleme wat staatsondersteunde en privaat skole
in Suid-Afrika in die gesig staar, l& in proaktiewe open-
bare skakeling en skoolbemarking wat lei tot die opbou,
handhawing en uitbouing van 'n vertrouensverhouding met
al die belanghebbendes.

'n Laaste opmerking:
Openbare skakeling en bemarking in skole is, as integre-
rende deel van die onderwys, die verantwoordelike ant-

woord op die volgende noodroep van elke belanghebbende:

Tell me, I forget.
Show me, I remember. *
Involve me,

I understand.

BYLAE A

Vraelys aan die hand waarvan informele onderhoude met bewese

praktisyns in openbare skakelwerk en skoolbemarking tydens 'n

studiebesoek aan die VSA in Julie 1993 gevoer is

Questionnaire:

i.

ii.

iid.

iv.

vi.

vii.

viii.

ix.

What does your job as public relations and school mar-
keting officer entail?

What sort of training and experience do you need to be-
come a successful public relations and school marketing
officer?

How do you start a public relations and marketing de-
partment in a school or school district?

Who is involved in public relations and marketing in your
school and/or‘school district?

Do you think that the outcome of structured school public
relations and marketing 1s worth the effort and expense?
Explain.

What sort of person can become a successful public re-
lations and school marketing officer?

How do you finance a public relations and school marke-
ting programme?

Does becoming a member of a professional association
such as NSPRA really help you in the daily execution of
your task?

What would you suggest as helpful hints for somebody
about to launch a public relations and school marketing

programme?

BYLAE B

vraelys aan die hand waarvan informele onderhoude met skool-

bestuurders van staatsondersteunde skole gevoer is

Vraelys:

i.

ii.

iii.

iv.

vi.

vii.

Het die instelling van model C-skole enigsins daartoe
bygedra dat u daaglikse taak in omvang toegeneem het?
Watter invloed het die instelling van model C-skole op u
skool se finansies gehad?

Is dit moontlik om die addisionele finansié&le bystand wat
u nodig het ult bestaande bronne soos die skoolfonds te
verkry?

Watter pogings wend u en die beheerraad aan om addi-
sionele finansié&le bystand te bekom?

Dink u daar is plek in die skool vir geordende openbare
skakeling en skoolbemarking?

Pas u skool doelgerigte en beplande openbare skakeling en
skoolbemarking toe, en indien wel, deur wie word hierdie
take verrig?

Het u enige bestuurslede (adjunkhoofde of departements-
hoofde) wat opleiding of ervaring in openbare skakeling
en skoolbemarking het?

viii.Sou u dit as belangrik beskou dat hulle sodanige oplei-

ix.

ding bekom?
Hoe sien u die veranderinge wat huidig in die Suid-Afri-

kaanse onderwysstelsel plaasvind?

BYLAE C

OFFICIAL STATEMENT ON PUBLIC RELATIONS
Fublic relations helps our complex, pluralistic soclety to reach decisionn
and function more effectively by contributing to mutunl understanding among
groups and Institutions. It serves to bring private anl public policies into
harmony .

Pitblic relations serves a wide varjety of fnstitutions in soclety, such as
businesses, trade unions, government agencies, voluntary assoclations,
foundations, hospitals and educational and religjous institutions.To achieve
their goals, these institutions muat develop effective relationships with
many different sudiences or publics such as employees, members, customers,
local communities, shareholders, other institutions, and with soclety at
large. .

The managements of inatitutions need to understand the attitudes and values
of their public in order to achieve Instituticnal goals,The goals themselves
are shaped by the external environment. The public relations practitioner
acts as & counsellor to management, and as a mediator, helping to trans-
late private aims into reasonable, publicly ecceptable policy and action.
[As a management function, public yelations encompasses the following:

* Anticipating, analyzing, and Iinterpreting public opinion, attitudes, =and
insues which wight impact, for good or 11}, the operations and plans of
the organization. .. .

Counselling management st al] levels {n the organization with regard to
policy decisions, courses of action, and comrunication, taking {nto
account their public ramifications and the organization’'s soclal or citi-
zenghip responsibilitie=. L - R
Researching, conducting, and evaluating, on a continuing basis, programs
of action and communication to achieve informed public understanding ne-
censary to the success of an organization’'z aims. These may include mar-
keting, filnancial, fundraising, erulnyee, community, or government rela-
tions, and other programs, _ . . - - R - - -
Planning eand implementing the organization‘'s efforts to influence or
change public policy. L. — - - . - R
Setting objectives, planning, budgeting, recruiting and training staff,
developing facilities - in short., managing the resources needed to per-
form all of the above. _ L R _ L R

Examples of the knowledge that may be required in the profesmsionsl prac-
tice of public relations include communication arts, psychology, socisal
psychology, sociology, political _science, economics, and the principles
of management and ethfics. Technical knowledge and skills are required for
opinion research, public izzues anslysis, media relations, direct mail,
institutional advertiming, publications, film/video productions, special
events, speeches, and presentations, .

In helping to define and implement policy, the public relations practioner
utilizes a variety of professional communication skills and plays an inte-
grative role both within and between the organization and the external _en-
vironment. R

(Formally adopted by PRSA Assembly, November 6, 1982.)

BYLAE D
'n Werksdokument vir gebruik tydens werkswinkels vir
bestuursraadslede, skoolbestuurders, onderwysers en ander
skoolpersoneellede, ten einde hulle houdings en menings
aangaande die noodsaaklikheid van openbare skakeling en

skoolbemarking te toets

Wat 1is u houding omtrent georganiseerde openbare
skakeling en bemarking in skole?

(Dui asseblief in die korrekte spasie aan wat u mening
omtrent elk van die onderstaande stellings 1is. Gebruik
die volgende syfers:

Stem volkome en heelhartig saam

Stem saam

Onseker/geen mening nie (Probeer asseblief om nié
hierdie een te gebruik nie.)

Stem nie saam nie

Verskil geheel en al

N [N~ |
oo

STELLINGS

Openbare skakeling en skoolbemarking skep 'n valse beeld
van die skool.

Openbare skakeling en skoolbemarking sal personeelenergie
en -tyd wat beter aangewend kan word, vermors.

Openbare skakeling en skoolbemarking lei tot wrywing en
swak verhoudings tussen skole in die omgewing.

Openbare skakeling en skoolbemarking lei daartoe dat skole
selfsugtig in hulle verhouding met ander skole is.

Skole wat laer sosio-ekonomiese geblede bedien sal weinig
voordele uit openbare skakeling en skoolbemarking trek.

Openbare skakeling en skoolbemarking is essensieel oneer-
lik.

Skole behoort nie openbare skakeling en skoolbemarking toe
te pas nie.

Openbare skakeling en skoolbemarking sal geld uit die
begroting neem wat eerder vir opvoedkundige doeleindes aan-
gewend kan word.

TOTAAL

Beoordeel uself:
8-12 U sien 'n sterk behoefte aan openbare skakeling

13-18

en
skoolbemarking.
U keur die beginsel van openbare skakeling en

skoolbemarking oor die algemeen goed.

19-24 U beskou oor die algemeen openbare skakeling en

skoolbemarking as 'n goeie idee.

25-30 U het beduidende bedenkinge maar voel nie nood-

wendig vyandig ten opsigte van dié idee nie.

31-36 U keur openbare skakeling en bemarking in skole

af.

36-40 U is vyandig teenoor openbare skakeling en skool-

bemarking.

Indien u totaal bo 31, is kan u gerus hierna kyk:

1.

Word u voorbehoude nie gedeeltelik veroorsaak deur
die feit dat dit 'n terrein 1s waarin u nég
opleiding n6ég ondervinding het nie?

Indien u voorbehoude hoofsaaklik verocorsaak word
deur die “vermorsing' van bronne, tyd en geld, kan
daarop ' gewys word dat openbare skakeling en
skoolbemarking gewoonlik bitter min geld en tyd
vereis (in elk geval minder as wat aan die
finansi&le bestuur van die skool bestee word).

Maak u kapsie op morele gronde? Indien wel, sé& u dat
die skole nie moet poog om goeie openbare
betrekkinge te handhaaf nie? Sekerlik streef elke
skool daarna om goele verhoudings met al sy
belanghebbendes te kweek en te behou. S& u dus dat
dit slegs goed is indien die skool dit op 'n
amateuragtige, passiewe of reaktiewe manier beocefen?
Ons sé egter: "S6 kan dit op professionele wyse
aangepak en deurgevoer word."

Maak u kapsie omdat skole in minder gegoede areas
gekniehalter gaan word omdat hulle nie dieselfde
geleenthede het nie? Ons stem saam dat hulle meer

fondse en bronne sal nodig hé maar glo dat goeie

openbare skakeling en skoolbemarking ook tot hulle
voordeel kan strek.

5. Maak u kapsie omdat openbare skakeling en skool-
bemarking een skool teenoor 'n ander stel en verhoed
dat hulle saamwerk? Dit is nie die geval by privaat
skole nie aangesien hulle wel saamwerk alhoewel
hulle op sekere gebiede met mekaar kompetec: .

6. Een laaste punt - sou skole in 'n beter of slegter
lig beskou word, of minder of meer ondersteuning
gehad het indien hulle in die afgelope dekade meer
effektiewe openbare skakel- en bemarkingsprogramme

geimplementeer het?
Nadat u hierdie punte bestudeer en/of bespreek het, is u
steeds teen openbare skakeling en skoolbemarking as
sodanig gekant? Indien wel, is daar geen rede waarom u

verder u tyd By hierdie werkswinkel moet mors nie.

(Aangepas uit Devlin & Knight 1990:132-133).

BYLAE E
Voorbeeld van 'n vraelys wat aan die ouers van Laerskool
A gestuur is ten einde 'n voorlopige opname aangaande die
menings en houdings van die ouers ten opsigte van dié be-

paalde skool te maak

My

LAERSKOOL A

Geagte Ouer,

Sal u asseblief so gaaf wees om hierdie vraelys vir ons
te voltooi? U opinie en gevoelens i1s vir ons baie
belangrik. Ons wil graag die menings van ouers vasstel
sodat ons die doelwitte en beginsels van ons skool daarby
kan aanpas. Die uitslag van hierdie vraelys sal in 'n
nuusbrief aan u bekend gestel word. Stuur asseblief die
voltooide vorm (in bygaande koevert) saam met u kind na
die skool toe. Dit is nie nodig om uself te identifiseer

as u nie wil nie. Dankie vir u deelname en vertroue.

kind is in (graad of klas).

Instruksies: Lees asseblief elke opmerking deeglik.
Vertel ons wat u daarvan dink deur die korrekte antwoord
te omkring. U is welkom om u eie aan- of opmerkings by te
voeg. Dankie.

1. Ek 1s gelukkig dat my kind in Laerskool A is.
JA NEE ANDER OPMERKING:
2. My kind dink Laerskool A is 'n goeie skool.

JA NEE ANDER OPMERKING:

3. Voel u welkom wanneer u die skool besoek?
JA NEE ANDER OPMERKING:

‘4. Is die skoolpersoneel behulpsaam en beleef?

JA NEE ANDER OPMERKING:

5. Ek voel die onderwysers help my kind om 'n gesonde
selfbeeld op te bou.
JA NEE ANDER OPMERKING:

6. Ek voel die onderwysers leer my kind om vir hom/
haar- self te dink.
JA NEE ANDER OPMERKING:

10.

11.

12.

13.

14.

15.

Ek voel die onderwysers leer my kind die fundamen-
tele vaardighede socos lees, skryf en reken.

JA NEE ANDER OPMERKING: -
Ek voel die onderwysers leer my kind die vaardighede
wat hy/sy nodig sal hé om 'n effektiewe 1lid van die
samelewing te wees.

JA NEE ANDER OPMERKING:_ S
Is dit maklik om die skoolhoof te sien en met hom te
praat?

JA NEE ANDER OPMERKING:
Ek voel die skool gee die leerlinge genoeg geleent-
heid om hul vir 'n verskeidenheid van beroepe voor
te berei..

JA NEE ANDER OPMERKING:

Hou die skool u op hoogte van alle aktiwiteite?
JA NEE ANDER OPMERKING:

Kry u die nuusbriewe en lees u hulle?
JA NEE ANDER OPMERKING:

Dink u die lengte van die skooldag is voldoende?
JA NEE ANDER OPMERKING:

Ek voel die skool ontwikkel my kind se leierskaps-

elenskappe.
JA NEE ANDER OPMERKING:
Ek voel die skool gee aan my kind 'n goeile aka-

demiese agtergrond.
JA NEE ANDER OPMERKING:

BYLAE F
'n Werksdokument vir die vasstelling van beleid en doel-
witte

Nadat u die opnames aangaande die menings, houdings en
behoeftes van al die belanghebbendes bestudeer het -
waarom dink u het ons skool 'n openbare skakel- en
skoolbemarkingsprogram nodig?

1. Gaan deur die onderstaande lys van moontlik redes
vir die instelling van 'n openbare skakel- en
bemarkings-program.

2. Voeg enige verdere moontlikhede in by p.

3. Dui u keuse van die drie belangrikste redes met 'n
kruisie aan:

4. Die finale besluit wat u moet neem, is om te bepaal

wat volgens u die heel belangrikste rede (uit u keu-

se van 3) vir die instelling van 'n openbare skakel-
en bemarkingsprogram in ons skool is.

a. Dalende leerlinggetalle j. Behoefte om meer St. sesse
te trek vir die volgende jaar

b. Swak beeld van die skool k. Dreigende finansiéle pro-
bleme
c. Dreigende sluiting a.g.v 1. Behoefte aan beter kontak

verskeie redes

tussen huis en skool

d. Behoefte om 'n nuwe
beleid bekend te stel.

m. Behoefte aan beter kontak
met gemeenskap en/of dorp

e. Behoefte aan beter ska-
keling met ouers.

n. Skool doen goele werk maar
niemand sien dit raak nie.

f. Behoefte aan beter ska-
keling met die sakesektor.

0. Sulwer ydelheid of 'n be-
hoefte aan aanprysing.

g. Skool ondervind probleme pl. Ander.......... se e e e
om goeie onderwysers te treki | ........... Ceeeeen ceeeaee
h. Behoefte om 'n spesiale P2. ...... Ceteeeeean e

geleentheid bekend te stel

i. Skool wil sy besondere
studierigtings bekend stel

g. Die skool het dit nie
nodig nie.

Dul nou asseblief die enkele rede aan wat u as die belang-

rikste beskou deur die ooreenstemmende letter neer te skryf.

278




BYLAE G
Voorbeeld van 'n beleidsdokument vir openbare skakeling en
skoolbemarking
(Aangepas uit NSPRA 1986:219 en Kindred et al. 1990:44)

Die Bestuursraad van Ho#rskool A glo dit is die verantwoordelik-
heid van elke bestuursraadslid, sowel as elke werknemer van dié
skoocl om aktief daarna te streef om 'n tweerigting-vloei-van-
kommunikasie- en bemarkingsprogram waarin die opvoedkundige
gebeure en effektiewe vennootskap tussen skool/ ouer/gemeenskap
benadruk word, te implementeer en suksesvol deur te voer.

Die Bestuursraad erken dat die belanghebbende publiek 'n inheren-
te reg het om te weet wat in hierdie skool aangaan; dat bestuurs-
raadslede en alle skoolpersoneel 'n verpligting het om toe te
sien dat die belanghebbende publiek sistematies en voldoende
ingelig word; en dat dit tot die skool se voordeel sal strek
indien die belanghebbende publiek alle inligting - goed of sleg
- aangaande die skool, direk van die skool sal verkry.

Die Bestuursraad glo en erken dat 'n klimaat van wedersydse be-
grip en samewerking tussen die skool en personeel, leerlinge,
ouer- en bre&r gemeenskap essensieel 1s om die leerling- en
gemeenskapsbehoeftes en -verwagtings te vervul.

Die Bestuursraad bevestig die volgende doelwitte:

1. om 'n effektiewe tweerigtingvloei-van-kommunikasiesisteem
tussen die .skool en sy verskillende belanghebbendes te
handhaaf wat sal bepaal dat:

a. akkurate, tydige inligting omtrent die skool se be-
leidsbeginsels, programme, prosedures, prestasies,
besluite en kritiese situasies, versprel sal word;

b. duidelike interpretasie van besluite en aksies gegee
sal word;

c. gerugte en verkeerde inligting ge&limineer sal word;

d. programme en gebruike op en in te stel wat daarop

gemik is om 'n oop klimaat te skep waarin die idees,
voorstelle, en reaksies van die gemeenskap en die
werknemers in ag geneem word; en

e. 'n effektiewe werksverhouding met die media daar te
stel.
2. om 'n organisatoriese omgewing te ontwikkel en te

onderhou waarin alle personeellede bewus sal wees daarvan
dat hulle die verantwoordelikheild deel vir kommunikasie
cor die skool se beleid, programme en aktiwiteite met
ouers, die onderwysgeledere en ander belanghebbende
gemeenskapslede

3. Om 'n geskrewe weergawe van die kommunikasie- en bemar-
kingsbeleid sowel as riglyne vir die uitvoering daarvan
aan werknemers en die publiek op aanvraag beskikbaar te
stel

Die Bestuursraad verleen dan ook hiermee magtiging aan die
openbare skakel- en bemarkingsbeampte om openbare skakel- en
bemarkingsaktiwiteite uit te voer wat daarop gemik is om

a.

b.

C.

die belanghebbendes se houdings en menings te in-
terpreteer;

beleidsbeginsels en prosedures wat in die publieke
belang is te identifiseer en saam te stel; en
betrokkenheids-~ en 1nligtingsaktiwiteite waardeur
die belanghebbende publiek se ondersteuning en
begrip verkry kan word, te inisieer en deur ie voer.

BYLAE H
voorbeeld van 'n posbeskrywing vir die openbare skakel- en
skoolbemarkingsbeampte
(Aangepas uit NSPRA 1986:221-222, Stott & Parr 1991:17 en Bagin
et al. 1985:6)

Titel: Openbare skakel- en skoolbemarkingsbeampte/direkteur.
Kwalifikasies:

1. 'n Graad of Diploma in openbare skakeling/bemarking
of ander verwante gebied

2. Ondervinding in openbare skakeling en bemarking
asook die onderwys

3. Alternatiewe vir bostaande wat die Bestuur as toe-

paslik en aanvaarbaar beskou
Ran wie verantwoording verskuldig is: die Bestuursraad.
Verantwoordelik vir: Openbare skakel- en bemarkingsdepartement,
-aksies, en hulppersoneel.
Hooffunksie: Om interne en eksterne skool-gemeenskapskommuni-
kasie- en bemarkingsprogramme te stuur en beheer.

Verantwoordelikhede:

Administrasie

* om funksies soos deur die Bestuursraad aangedui, uit te
voer;

* om 'n doelgerigte, sistematiese program vir openbare
skakeling en skoolbemarking te ontwerp en bestuur;

* om as liaison (skakel) tussen die pers en die skool op te
tree;

* om kennis te dra van alle belangrike gebeure in die skool
en gemeenskap as 'n basis vir akkurate verslaggewing en
kommunikasie;

* om te reél vir nuusdekking van alle belangrike en nuus-
waardige gebeurtenisse in die skool;

* om gereelde ontmoetinge van die kommunikasie- en bemar-

kingsadviesgroep uit die skool en gemeenskap te organi-
seer en beplan;

* om 'n werksverhouding met gemeenskapleiers en -organi-
sasies, soos die Sakekamer, op te bou en te handhaaf;

* om die skoolhoof van advies te dien en deel van die
bestuurskomitee van die skool te wees:;

* om die skool te verteenwoordig by gemeenskapsfunksies.

Personeel

* om met die bestuurskomitee, personeellede en vrywilligers

uit die gemeenskap saam te werk in die beplanning en
ontwikkeling van openbare skakel- en bemarkingsprogramme
en -strategie& vir beide eenrigting- en tweerigtingvloei
van kommunikasie; en

* om kanale vir kommunikasie met al die personeellede te
ontwerp, beplan en in stand te hou.

Kurrikulum

* om op die hoogte te wees van die skool se programme en
aktiwiteite as basis vir kommunikasiebehoeftes;

* om as kommunikasie- en bemarkingskonsultant op te tree

vir verskillende kurrikulumkomitees; en
* om planne vir kommunikasie en bemarking in kurrikulum-
aanpassings en -veranderings te ontwikkel.

Personeelontwikkeling

* om kommunikasie- en bemarkingswerkswinkels en -oplei-
dingsprogramme te ontwikkel en te lel soos en wanneer
nodig; en

* om personeelontwikkelingsprogramme vir die kommunikasie-
en bemarkingspersoneel te voorsien en te reél.

Kommunikasie

* om die departement te bestuur met volle verantwoorde-
likheid vir die personeel, begroting, materiaal en
toerusting.

Bemarking

*

om te bepaal wie die skool se klié&nte 1is en wat hulle
besondere behoeftes is; en

om die skool aggressief te bemark ten einde leerlinge en
leerkragte te trek, en fondse te genereer.

*

Finansies

* om 'n jaarlikse begroting vir die departement op te stel
en aan die bestuur voor te 1& vir goedkeuring; en

* om verantwoordelik te wees vir alle goedgekeurde uit-

gawes van die departement.
Tydperk van aanstelling: Een kalenderjaar (hernubaar -

onderhewig aan evaluering en
goedkeuring deur die Bestuursraad)

